
نــاوی کتێــب : مۆرفێمه كانــی )ێ( لــه  زمانــی كوردیــدا بــه  كه ره ســته ی  •

كرمانجیــی خــواروو و ژووروو .

نووسینی : پ.ی.د.له یلا جه لیل عه باس ده لۆ . •

ژمارەی لاپەرە : ١٣٠ . •

ئەندازە : ٢٤ * ١٧ سم . •

چاپی یەکەم : ٢٠٢١ ز .  

ناسنامەی کتێب

پ.ی.د.له یلا جه لیل عه باس ده لۆ

تێبینی

ئــه م كتێبــه  لــه  بنه ڕه تــدا، نامــه ی ماســته ره  و لــه  ڕۆژی ٢٢-١٠-١٩٩٨ 

تاوتوێكــراوه , بــه  پلــه ی )نایــاب( وه رگیــراوه ، بــه  سه رپه رشــتی )پ. د. 

ئه وڕه حمانــی حاجــی مــارف( بــووه . 





7

پێشەکی
وێــڕای هــەوڵ و کۆششــی جۆربەجــۆری ڕێزماننووســانی کــورد   

ــە پێــی توانســت و  ــا زۆر، ب ــواری زمانەوانیــدا، هــەر یەکــە و کــەم ت ــە ب ل

بۆچوونــی تایبەتــی، خــۆی ئــاوڕ و لای لــە ڕێزمانەکەمــان داوەتــەوە، هەوڵــی 

گەلێکیــان مایــەی شــانازی و دەستخۆشــی لێکردنــە، لەگــەڵ هەمــوو 

ئەوەشــدا زۆر ڕوو و لایەنــی شــاراوەی زمانەوانــی هەیــە، تا ئێســتا پەردەیان 

ــە  لــە ڕوو هەڵنەماڵــراوە، کــە پێویســت بــەوە دەکات کاری ســەربەخۆیان ل

بــارەوە بکرێــت. هــەر لــەم نیــگا و ڕوانگەیــەوە ویســتوومە بــە شــێوەیەکی 

ورد و زانســتی لــە مۆرفێمەکانــی )ێ( بدوێــم و تیشــك و ڕووناکــی بخەمــە 

ــاراوەکانی. ــە ش ــەر لایەن س

واتـــا  بابەتــە  ئــەم  بــۆ  نامەکــەم  لێکــردم،  ئەمــەش وای  هــەر   

)مۆرفێمەکانــی )ێ( لــە زمانــی کوردیــدا( تەرخــان بکــەم و بــە پێی توانســت 

لێکۆڵینەوەیەکــی ســەربەخۆی تێــر و تەســەلی لەســەر ئامــادە بکــەم.

ــرم،  ــە هەڵبژێ ــەم باس ــام، ئ ــی پێوەن ــدام و پاڵ ــش هانی ــەوەی زیاتری ئ  

ــەوەی  ــە ل ــوو، جگ ــۆم ب ــاڵەی خ ــد س ــەیی چەن ــارەزووی هەمیش ــەز و ئ ح

ئامادەکردنــی بنەماکـــانی زمانەکەمــان دەکات و وەك ئاشــکرایە، ڕاژە و 

خزمەتکردنــی زمانەکەشــمان هیــوا و ئاواتــی ســەرپاکی دڵســۆزانی زمانــی 

کوردییــە.

لێکۆڵینەوەکــە، ڕێبــازی لێکۆڵینــەوەی وەســفییە و کەرەســتەکەش،   

کوردییــە. زمانــی  ژوورووی  و  خــواروو  کرمانجیــی  کەرەســتەی  بــە 

ناوەڕۆکـی نامەکـە بریتییـە لە پێشـەکییەك و سـێ بـەش و ئەنجامی   

لێکۆڵینەوەکـە.

ـ بەشی یەکەم:ـ بەشی یەکەم:

         لـە بەشـی یەکەمـی ئـەم نامەیەدا، بە پێویسـتمان زانی پێــداچوونەوەیەك 

و خەوشـەکانیان  هەمـوو کەموکورتـی  و  بنووسـین  پێشـوو  کارەکانـی  بـۆ 

بـە بۆچوونـی خۆمـان و کەرەسـتەی زمانـی کـوردی و ڕای  نیشـانبدەین و 

زانایانـی زمـان ڕاسـتیانبکەینەوە. پـاش دیاریکردنـی کەموکورتـی و لایەنـی 

چاکـی هـەر بەرهەمێـك کـە قامکی بـۆ درێژکـراوە، بـە پێویسـتمان زانیـوە بۆ 

لێکۆڵینەوەکانـی خۆمان کەڵك و سـوودیان لێوەرگرین و باسـەکەی پێ فراوان 

و دەوڵەمەنـد بکەین. لێرەدا ئەوەش دەخەینـەڕوو، کە جگە لە )د، ن، مەکەنزی( 

هیـچ نووسـەرێك ئامـاژەی بـۆ ئـەوە نەکـردووە، کـە )ێ( وەك ئینتەرفێکـس 

بـە  و  دواوە  لێـی  ناتـەواوی  بـە  ئەویـش  ببینێـت، هەرچەنـدە  دەتوانـێ ڕۆڵ 

پاشـماوەی ئیزافـەی )ێ(ی مێیینـەی داناوە، کە بە لای ئێمەوە ئینتەرفێکسـە و 

تەنهـا لـەو وشـەیەدا دەرناکەوێت، کە ئــەو یادداشـتی کردووە، بەڵکو وشـەی 

دیکـەش هەیـە، هەمـان ڕۆڵ دەبینێـت، وەك )پیـرێ دێـوە بۆڕێـزەن( هـەر لـەم 

بەشـەدا ئاماژەمـان بـۆ زۆربەی زۆری نووسـینی ئەو نووسـەرانە کـردووە، کە 

پێوەندییـان بـە مۆرفێمەکانـی )ێ(ەوە هەبـووە، هەرچەنـدە ئەو نووسـەرانەش 

بـە گوێرەی پێویسـتی بابەتەکانیـان ئاوڕیان لـە مۆرفێمەکانـی )ێ( داوەتەوە، 

ئێمـەش لە جـێ مەبەسـتی خۆمـان کەڵکیـان لـێ وەرده گرین.

ـ بەشی دووەم:ـ بەشی دووەم:

     لەم بەشـەدا باسـی مۆرفێمەکانی )ێ(ی وشـەگۆڕ دەکەین، کە لە )١٠( 

دەوردا دەردەکـەون و لـە سـازدانی ڕسـتەدا بەشـداریدەکەن، وەك:-نیشـانەی 

جنسـی مێ دۆخی ناڕاسـتەوخۆ، نیشـانەی ئیزافە، نیشـانەی کاتی ڕانەبردووی 

کـردار لـە حاڵەتی کارا نادیـار... هتد. بە پێـی پێویسـت دەوری هەریەکەیان و 

شـێوەی دەرکەوتنیانمان ڕوونکردووەتەوە.

ـ بەشی سێیەم:ـ بەشی سێیەم:

     لــە بەشــێ ســێیەمی ئــەم نامەیــەدا باســی مۆرفێمەکانــی )ێ(ی 

وشــەداڕێژ دەکەیــن، واتــە – ئــەو حاڵەتانەمــان دەستنیشــانکردوە، کــە 

ــەی  ــی وش ــی ڕۆنان ــت و یارمەت ــەداڕێژ دەردەکەوێ ــی وش )ێ( وەك مۆرفێم

ــە هــەر یەکــە  ــە: پاشــگر و ئینتەرفێکــس و ناوگــر، ل ــۆ نموون ــدەدات, ب نوێ

ــەوە. ــان ڕوونکراوەت ــە و ڕاڤەکەی ــان، پێناس ــوێنانەدا دەورو ئەرکی ــەو ش ل

ـ ئەنجام:ـ ئەنجام:

    لــە ئەنجامــدا هەوڵمانــداوە وێنەیەکــی گشــتی هەمــوو ئــەو ئەنجامانــە 

ــك  ــد خاڵێ ــە چەن ــکراون و ب ــەدا باس ــەکانی نامەک ــە بەش ــە ل ــین، ک بکێش

تۆماركــراون و ڕوونكراوه تنــه وه .





بەشی یەکەم
پێداچوونەوە و کورتە هەڵسەنگاندنێك

به شی یه كه م:
ـ پێداچوونەوە و کورتە هەڵسەنگاندنێك

مۆرفێمەکانــی )ێ( لــە زمانــی کوردیــدا گەلێــك ڕۆڵــی گرنــگ و دیــار و 

بەکەڵکیــان هەیــە، ڕێزماننووســانی زمانی کوردیــش هەر لە زووەوە هەســتیان 

بــە بایەخــی ئــەم مۆرفیمانــە کــردووە، بۆیــە زۆربــەی زۆریــان ئاوڕیــان لێــی 

داوەتــەوە... تەنیــا هێنــدە هەیــە، لەبــەر ئــەوەی ئاوڕدانەوەکانیــان بــە گوێــرەی 

پێویســتی بەرنامــەی بابەتاکانیــان بــووە، واتــە ڕاســتەوخۆ لە ســەرجەمی ئەم 

ــەلا  ــا ڕادەێیــك لاب ــەدواون، بەڵکــو ت ــە و ســەرپاکی ئەرکەکانیــان ن مۆرفێمان

باســییانکردوون. هەروەهــاش تــا ئێســتا وەكــو نامیلکەیــەک، یــان کتێبێــك، 

ــەم  ــراوە. ل ــان نەک ــەك دەربارەی ــچ لێكوڵینەوەی ــەربەخۆ هی ــی س ــان وتارێک ی

نامەیــەدا وامــان بــە چــاك زانــی، ســەرەتا لــە کۆنــەوە بــۆ نــوێ لــە زۆربــەی 

ــت و  ــەوە هەببێ ــەکەی ئێم ــە باس ــان ب ــە پێوەندیی ــن، ک ــە بدوێی ــەو کاران ئ

ســەبارەت بــە هــەر باســێکیش لــەو باســانە ڕاوبۆچوونــی خۆمانیــان لە ئاســت 

دەربڕیــن.

ــە ڕێزمانییەکــەی ))دەســتووری  ــە بەرهەم ــی( ل ــق وەهب مامۆســتا )تەوفی

زمانــی کــوردی((دا.)١( باســی مۆرفێمــی )ێ( نەناســیاوی کــردووە و لــە ژێــر 

ــە )ێ، ێــك( دواوە و دەڵیــت:- ســەرناوی )ئەداتــی تەعریفــی نامەعیــەن( ل

ــە  ــك ئەخرێت ــێ )ێ(یێ ــە ب ــە حەرەک ــی دوای ناوەک ــەر حەرف ))١١٦. ئەگ

مەیانی ناوەکە و ئەداتی تەعریفی نامەعەیەنەوە, وەک: 

برا. برایێ. برایێک   

کوندە. کوندەیێ. کوندەیێک،   

هەرمێ. هەرمیێ. هەرمێیێك... هتد   

١ ( تەوفیق وەهبی، دەستووری زمانی کوردی، جیزمی یەکەم، بەغدا، ١٩٢٩, ل٣٦. 

١١٧. ئەگــەر حەرفــی دوای ناوەکــە )ی(بــێ )ێ(یێکــی کــەی لــێ زیــاد 

ناکــرێ وەکــو، ماســی، ماســیێ، ماســیێك.

ــان )ێــک(  ١١٨. ئەگــەر حەرفــی دوای ناوەکــە دەنگــی بــێ هــەر )ێ( ی

بــە کەڵــک دەهێــرێ، وەكــو: 

پیاو. پیاوێ. پیاوێك  
مریشک. مریشکێ. مریشكێك((.)١(  

شــایانی باســە، مامۆســتا لــەو ســەردەمە زووەدا هەســتی بــەم دیاردانــەی 

زمانــی کــوردی کــردووە.

ــد تێبینــی و  ــە باســی )ســفەتی موبهەم(یشــدا چەن ــەو بارەیــەوە ل هــەر ل

ــی وەك: حاڵەت

ــد... ێ، چــی... ێ، هــەرکام...  ))هیــچ... ێ، هەمــوو... ێ، هــەر... ێ، چەن

ــە  ــتکردووە، ک ــۆن... ێ((.)٢( ـ یادداش ــۆن... ێ ـ   چ ــی... ێ، هەرچ ێ، هەرچ

پێوەندییــان بــە )ێ( نەناســیاوییەوە هەیــە... ئەوەشــی لــە بیرنەکــردووە 

کــە: ))ئــەو ســفەتە موبهەمانــەی )ێ(یێکــی جویێــان لــە دواوەیــە، ناوەکــە 

ــەر  ــێ، ه ــوو کەس ــێ، هەم ــچ مناڵ ــو  هی ــەوە، وەك ــاو خۆیان ــەوە ن دەگێڕن

دارێ، چەنــد مامۆســتایێ، چــی پیــاوێ، هــەر کام کتێبــێ، هەرچــی گەڵایــێ، 
ــەرێ((.)٣( ــوو کارەک ــوون کارێ، چ هەرچ

ــی  ــە مۆرفێم ــیاوی ل ــی )ێ(ی نەناس ــڕای مۆرفێم ــی( وێ ــتا )وەهب مامۆس

)ێ(ی نیشــانەی مێــی دۆخــی بانگهێشــتنیش دواوە و ئــەوەی وتــووە، ))کــە 

ــورێ،  ــەی )پ ــەکاردێ و دوو وش ــەدا ب ــاوی مێین ــەڵ ن ــە لەگ ــەو مۆرفێم ئ
ــە((.)٤( ــەوە نموون ــۆ کردۆت خوشــکێ(ی ب

١ ( هەمان سەرچاوە، ل٣٦_ ٣٧.

٢ ( هەمان سەرچاوە، ل٧٨.

٣ ( هەمان سەرچاوە، ل٧٨.

٤ ( بڕوانە: هەمان سەرچاوە، ل٤٨.

))ســێیەم مۆرفێمــی )ێ(، کــە لــە کتێبــی )دەســتووری زمانــی کــوردی(دا 
باســکرابێت، )ێ( جێنــاوی لــکاوی کەســی ســێیەمی تاکــە((.)١(

مامۆســتای ناوبــراو لــە بەرهەمێکــی دیکەیــدا )قواعــد اللغــة الکردیــة(.)٢( 

ــراوەدا  ــی بچووكک ــاوی تایبەت ــك ن ــە هەندێ ــە ل ــی عەرەبیی ــە زمان ــە ب ک

مۆرفێمــی )ێ(ی دیاریکــردووە، وەك ))بەهــێ )بهیــە(، حەبــێ )حبیبــە(، فاتێ 

)فاطمــة(، خورشــێ )خورشــید(، شــانێ )شــاناز(، ســەفێ )صفیــە(، خەجــێ. 
لــە جێــی )خدیجــە(، امــێ )امنــه(، خانــێ )خاتــوون(، زیــێ )زبیــدة(((.)٣(

نووســەر لــە نموونەکانیــدا تەنیــا ناوێکــی )کــوردی یادداشــتکردووە کــە 

ئــەو بچووککردنــەوە و کورتکردنەوەیــەی بەســەردا دێــت، ئەویــش )شــانێ(

یــە، لــە نێــو نــاوە عەرەبێکانــدا نموونەیەکــی جــوان و لــە باریــان بــۆ ئــەم 

ــۆ  ــێ( ب ــید(یە... )خورش ــێ– خورش ــش )خورش ــە ئەوی ــە تێدای ــەی ئێم باس

نــاوی ئافــرەت بەکاردێــت، بۆیــە )ێ(ی بچووککردنــەوە و نیشــانەی مێینــەی 

وەرگرتــووە، )خورشــید– خورشــە(یش بــۆ نــاوی نێرینــە بەکاردێــت، کەچــی 

مامۆســتا )وەهبــی( ئــەم تێبینییــەی تۆمارنەکــردووە.

)ێ(ی  مۆرفێمێکــی  چەنــد  کتێبــە  دوو  ئــەو  نووســەری  ئەگەرچــی 

یادداشــتکردوون و هەندێــک ئەرکیانــی باســکردوون، بەڵام چەنــد مۆرفێمێکی 

ــدواوە. ــە لێیان ــردوون و ن ــاوی ب ــار و گرنگــی )ێ( هــەن، کــە نەن دیکــەی دی

مامۆســتا )نــووری عەلــی ئەمیــن( لــە لاپــەرەی )٢٦(ی کتێبــی ))ڕێزمانی 

نیشــانەی  وەك  )ێ(  کــە  کــردووە،  ئــەوە  بــۆ  ئامــاژەی  کــوردی((دا.)٤( 

بانگهێشــن بەکاردێــت و بــە )ئامــرازی نیــداء(ی ناوبــردووە، نموونەکەشــی 

ــم ئەگــری(. ــاڕەوا داوێن ــە ن ــە )خوشــکێ، بۆچــی ب ــە ل بریتی

١ ( بڕوانە: هەمان سەرچاوە، ل٨٨.

٢ ( تەوفیق وەهبی، قواعد اللغة الکردیة، ج ١، الباب الاول، بیروت، ١٩٥٦, ل٣٧.

٣ ( هەمان سەررچاوە، ل٣٦.

٤ ( نووری عەلی ئەمین، ڕێزمانی کوردی، سلێمانی ١٩٦٠, ل٦٨.

بـۆ مۆرفێمێکـی دی )ێ( لـە ژێر ناوی )ئامـرازی پێ نـاس(دا وتوویە: ))ئەو 

پیتـە پاشـگرە پێ ناسـانەن کە ئەخرێنـە دوا ناوێکـەوە بۆ ئەوەی ببن بە ناسـیاو 

لە شـێوەیەکی شـوناس یان شوناسدا، وەك:

بە بەردێ دوو چۆلەکەم کوشت.  

لەم ڕستەیەدا: پیتە پاشگری )ێ( و )کە(ی دوا ووشەی )بەرد( و )چۆلەکە( 

ئامـرازی پێناسـن، چونکـە یەکەمیان )ێ( نـاوی )بەرد(ی بە جۆرێکی شـوناس 
ناوی )چۆلەکە(ی کرد بە ناسـیاو((.)١(

لێـرەدا نووسـەر بـاش نیشـانی نەپێـکاوە، کـە پێـی وایـە کۆتایـی )بـەرد( 

نیشـانەی ناسـیاوییە، چونکـە سـەرەڕای ئـەوەی )بـەرد( ناوێکـی گشـتییە و 

بەهـۆی ئـەو )ێ(یـەوە نەبـووە بـە نـاسراو، بەڵکـو بووەتـە نەنـاسراو، هەروەها 

تاکایەتیشـی نیشـانداوە – واتـە )ێ( نیشـانەی نەناسـیاوییە نـەك ناسـیاوی.

مامۆسـتا )کامیـل بەسـیر( سـەبارەت بـەو بۆچوونـەی مامۆسـتا )نـووری 

عەلـی ئەمیـن(, دەڵێـت:

))ئامـرازی )ێ(ی دوا بە دوای وشـەی )بـەرد( بەرامبەر بـە )تنوین(ی عەرەبی 
دێت کە نیشـانەیەکی تەنکیر و نەناسـینە((.)٢(

هەروەهـا دەبـێ ئـەوەش بوترێت، لەبـەر ئـەوەی )ێ( کورتکـراوەی )یەک(

م، بۆیـە تاکایەتـی نیشـاندەدات، ئەوەتـە کـورد دەڵـێ: )بـە یـەك بـەرد( دوو 

چۆلەکەکـەی کوشـت.

)ئامـرازی  ژێـر سـەرناوی  لـە  ئەمیـن(  )نـووری عەلـی  مامۆسـتا  پاشـان 

نەشـوناس(دا نووسـیویەتی: ))ئـەم پیتـە پاشـگرانەی )ێ، ێک، یـەک( ئەگەر 

خرانـە دوا ناوێکی سـادە یـا لێکدراوەوە، لـە وێنەیەکی نەشووناسـدا، دەیکەن بە 

١ ( هەمان سەرچاوە، ل٦٨.

٢ ( د. کامیل بەسیر، ئامرازی پێناس لێکۆڵینەوە و هەڵسەنگانن، ))گۆڤاری کۆڕی زانیاری عێراق– 

دەستەی کوردی((، ب١٤، بەغدا، ١٩٨٦، ل٣.

ناسـیاو، بـەڵام کـەی و چـۆن بـەکار ئەهێرێن؟

)٢( ئەگـەر ناوەکـە کۆتایـی بـە پیتـە بێ دەنـگ هاتبـێ، ئامـرازی )ێ، ێک(

ی بـۆ بەکارئەهێـرێ، وەك: هەنـار– هەنـارێ. سـەلکەتوور– سـەلکەتوورێ– 
سـەلکەتوورێک((.)١(

ئێمە پێمان وایە، کە نیشـاندانی تاکایەتی )نیشـانەکانی نەناسیاوی( مامۆستا 

)نووری عەلی ئەمین(ی خسـتبێتە سـەر ئەو جۆرە ڕایە... ))ئەوانە کە نیشـانەی 
نەناسـیاویین، ئیتر چۆن لە وێنەیەکی نەناسراوییەوە دەکەنـە ناسراو؟!((.)٢(

تێکـڕا لـەم بـوارەدا تێکەڵـی لـە کارەکـەی مامۆسـتادا دەبیـرێ، بـۆ نموونە 

لـە لاپـەڕەی )١٢٥(دا لـە ژێر سـەرناوی )ئاوەڵناوی( ئیشـاری موبهەمـدا هەمان 

باسـی  کـە  دیـدا  جێگـەی  هەندێـك  لـە  هەروەهـا  دووبارەکردۆتـەوە،  هەڵـەی 

مۆرفێمەکانـی )ێ( بەرچـاو دەکـەون، وەك لـە لاپـەڕە )١٥٤(– )پیتـە پاشـگری 

ڕەگـی فرمـان( و لە لاپـەڕە )١٥٨(– )ڕسـتەی مەعلوم چۆن ئەکـرێ بە مەجهول( 

کـە هەمـان کەموکورتییـان تێدایە.

مامۆسـتا )جگـر خوێـن( لە کتێبـی ))آوائـو دەسـتورا زمانـی کـوردی((دا.)٣( 

بـە گوێـرەی توانسـت ئامـاژەی بـۆ مۆرفێمەکانـی )ێ(کـردووە. ئێمـەش لـەم 

هەڵسـەنگاندنەدا ڕوودەکەینـە جـێ مەبەسـتی خۆمـان، نووسـەر گەرچـی لـە 

دیاریکردنـی )نێـر و مـێ(دا ئـەوەی دیاریکردووە، کـە لە کرمانجیـی ژوورووی 

))هەسـپێ   وەك  جۆرەبـەکاردێ.  بـەم  و  نێـرە  نیشـانەی  )ێ(  کوردیـدا  زمانـی 

قەمـەر(()٤( چونکـە )هەسـپ( نێـرە و نیشـانەی )ێ(ی وەرگرتـووە. 

١ ( نووری عەلی ئەمین، ڕێزمانی کوردی، ل٦٨.

٢ ( مامۆستا )نووری عەلی ئەمین( ئەوەشی دەستنیشاننەکردوە، کە )ەک(یش وەك نیشانەی )ێ، 

ێک( هەمان دەوردەبینێ بە وێنە: )هەنار، هەنارێ، هەنارێك – هەنارەك، ئەگەر چی ئەو )ەک(ـە زیاتر 

لە ناوچەی سۆران و کرمانجیی ژوورودا بەکاردێت.

٣ ( جگر خوین، آوائو دەستورا زمانی کوردی، بەغدا، ١٩٦١, ل٢٦.

٤ ( هەمان سەرچاوە، ل٢٦.

بـۆ )مـێ( ینەش )ا( وە دەگرێت، وەك )مەهینا قەمـەر(، لەبەر ئەوەی مایین 

)مێ(یـە بۆیـە نیشـانەی )ا(ی چۆتـە سـەر...بەڵام ئـەوەی یادداشـتنەکردووە، 

کـە ئەمە لـە دۆخـی ئیزافەدایە.

مامۆسـتا ڕاسـت ئەوەی دەستنیشـانکردووە، کە لە دۆخی بانگهێشـتندا بە 

))بانکراو)المنـادي(( نـاوی بـردوە، دەڵێـت: ))وجارنـا دمـێ یا دە )ئـێ( دکەڤی 
داویاناڤ: وازینێ.وا گـەورێ!...((.)١(

دیسـانەوە مامۆسـتا )جگـر خوێـن( ئەوە دووپـات دەکاتەوە، کـە )))ئەرۆ( 

و )ئـەرێ( وەكو)لـۆو(، لـێ –  ژ بـۆ بانگـێ تێن: )ئـەرۆ( ژ بۆ نێـراو )ئەرێ( 
ژ بـۆ مـێ یاتیـن: ئەرۆ رابـە ئەم هەرن! ئـەرێ خوشـکێ !((.)٢(

نووسـەر لە باسـی )پالڤدار و پالڤدێر:  )مضاف و مضاف الیه(( نوسیوییە: 

))پالڤـدار و پالڤدێـر، دو ناڤـن کـۆ تم ئێ پێشـی پالاخوە ددی ئێ پاشـی.وەك:  

بازنـێ زێـڕ((.)٣( واتا مامۆسـتا لێـرەدا مۆرفێمـی )ێ(ی وەك ئامرازی خسـتنە 

بەکارهێناوە. سەر 

مامۆسـتا لـە شـوێنێكی دیکـە لەژێـر نـاوی )پەنـدی و نەپەندی(دا باسـی 

مۆرفێمی )ێ( دەکات و دەڵێت: ))دە شـیوەی سـۆری دە:  پێکراو شـوناکرۆك 

دگـری و کۆکا ژێدەر و شـوناکرنێ دگری و یەك ژڤـا دو آلاڤال دوای تێ– )ڕا، 

ڕێ( وەك: -بـارام کـوژرا– بـارام نەکـوژروێ– نـان خورا– نان ئەخـورێ...: د 

مـزد، -بـارام پێکرا و شـونا کـرۆک سـتاندنی یە، کوژ کـوە کاژێـدەرە، )ڕا( و 

)ڕێ( دو آلاڤـن، دگـەل کـۆ کا ژێـدەر هاتنـە((.)٤( لێـرەدا مامۆسـتا تێکـەڵ و 

پێکەڵیکـردووە، بـە ڕای ئێمـە ئـەم )ێ(یە نیشـانەی نادیارییە.

هەروەهــا تــا کۆتایــی کتێبەکــەی چەنــد جارێکــی دیکــە بەهەمــان شــێوە 

١  هەمان سەرچاوە، ل٨٧.

٢ ( هەمان سەرچاوە، ل٩١.

٣ ( هەمان سەرچاوە، ل٣٠.

٤ ( هەمان سەرچاوە, ل١٣٢.

ســەبارەت بــەم مۆرفێمــە دەدوێــت.

مامۆسـتا )مەکەنـزی( لە کتێبی ))دیالێکتـی زمانـی کـوردی((دا,)١( دەربارەی 

نیشـانەی خستنەسـەری )ێ( ئاماژەی بۆ ئـەوە کردووە، لە دیالێکتی سـلێمانی )ا(، 

)ی( بەکاردێـت و لـە دیالێکتـی )بنگرد و پشـدەر و موکری(دا نیشـانەی )ێ(.

هەروەهـا دەڵێـت: بـە شـێوەیەکی گشـتی لـە هەمـوو دیالێکتەکانـی زمانـی 

کوردیـدا لـە پـاش نـاوی تـاك و کـۆی نێـر و مێـدا نیشـانەی خستنەسـەری 

نیشـانەی خستنەسـەر  تاکـی مێینـە  نـاوی  پاشـی  لـە  بـەڵام  )ی( بەکاردێـت، 

جوانـە،  نـەو  خاتونـێ    موکـری  دیالێکتـی  وەک:  دەبێـت:  )ێ(   )ئیزافـە( 

)xatune naw jwana( و بـە گشـتی خەڵکـی )ی( بەکاردێنـێ لـە جێگـەی )ێ(. 

هـەروەك: دیالێکتـی بنگـرد  بـۆ ماڵـی مـە، )bomalema(، زۆر دەگمەنیـش 

)ئیزافـە(ی )ێ( لەگـەڵ نـاوی نێـردا دەرکەوێـت، وەك:  دیالێکتی بنگـرد  نێوێ 

خۆشـت.)Newe xosit( لـە دیالێکتـی ڕەوانـدزدا بەبـێ جیاوازی ڕەگـەز )جنس( 

هـەردوو نیشـانە )ی( و )ێ( بەکاردێرێت.– دیالێکتی ڕەوانـدوز  بابی من، یان 
مـن(...((.)٢( )بابێ 

پاشـان مەکەنزی لە پەراوێزی ژمارە )١(ی هەمان لاپـەڕەدا، پێی وایە:-))پیرێژن 

)پاشـماوەی ئیزافـەی )ێ(ی مێینەیـە و تەنهـا لـەم وشـەیەدا ماوەتـەوە((.)٣( ئەمـە 

سـەرنجمان بـۆ ئەوە ڕادەکێشـێت، کە ئـەم بڕیـارە یەکجارەکییە، بـەڵام مەرج نییە 

تەنهـا ئەو وشـەیە هەبێت. بۆ نموونە مامۆسـتا تەوفیق وەهبی لـە کتێبی ))قواعد 

اللغة الکردیة((دا.)٤( )پیرێ دێو(یـشی یادداشتکردووە وەك ناوێک، هەرچەندە هیچ 

تیشـكێکی ڕێزمانی نەخسـتۆتە سـەر ئەم مۆرفێمە، جا بە لای ئێمەوە ئەو )ێ(یە 

ئینتەرفیکسـە و یاریدەری دروسـتکردنی ناوی لێکدراوی داوە.

 .D.N.Makenzie , Kurdish Dialect Studies , London , 1961, 61 ) ١

٢ ( هەمان سەرچاوە، ل٦١.

٣ ( بڕوانە: هەمان سەرچاوە، ل٦١.

٤ ( تەوفیق وەهبی، قواعد اللغة الکردیة، الجزء الاول، الباب الاول، بیروت، ١٩٥٦, ل٢٠.

مامۆسـتا )گیـوی موکریانـی( لـە کتێبی:-))ئەلف و بێـی کوردی وێنـەدار بە 
تیپـی لاتینـی بەزاراوەکانی سـۆرانی، بادینی، فەیلـی، هەورامـی((دا.)١(

بـە شـێوەیه کی ڕاسـت نیشـانەکانی نێـر و مێـی دیاریکـردووە، بـۆ ناوچـەی 

سـۆران دەڵیـت: ))لە کاتی دوواندنیدا بۆ نێرینە پیتـی )ە( و بۆ مێینە )ێ( بە دوای 

ناوەکانیانـەوە دەنووسـێ نموونەی مێینیـان: )پورێ کەی هاتی؟، کچێ دانیشـە، 
خوشـکێ بیخەوێنـە، خەسـوو لەگـەڵ تۆمە، بووکێ تـۆ گوێت لێ بێـت((.)٢(

سـەبارەت بـە نیشـانەی نێرینـە و مێینـە لـە بادیناندا دوو نیشـانەی بە باشـی 

سـاغکردووەتەوە، واتـە: )ا – A( بـۆ مێیینـان و )ئـێ – E (ش بـۆ نێرینیـان، 

هەروەهـا ئەوەیشـی دیاریکردووە کە ئـەم حاڵەتە وەك دەڵێت: ))بـە دوای ناوانەوە 

دەنووسـێ لە کاتی دانەپاڵدا: نموونەی نێرینیان: بابێ من، نانێ هیشـك، گۆشـتێ 

سـور...((.)٣( 

مامۆسـتا )گیو موکریانی( بە شـێوەیەکی زانسـتیانە ئەوەیشـی خسـتووەتەڕوو 

کـە: ))لـە کاتـی وتـو و وێژ، یـا بانگکردنیدا لـە بادینان بـۆ مێیینـان )ێ – E(، بۆ 

نێرینـان )ۆ – O( بـە دوای ناوانـەوە دەننوسـێ بـۆ نموونـەی مێیینان:  خوشـکێ، 
دیـدێ((.)٤( داكێ، 

مامۆســتا ئەوەیشــی باســکردووە، کــە )))ێ( لــە زاراوەی ســۆرانی و 

بادینــی و هەورامیشــدا بــۆ مێیییــان بــە دوایــی ناوانــەوە دەنووســێ وەک: 
ــکێ...((.)٥( ــێ، خوش ــکێ، دایک ــێوێ، ناس ــۆرێ، س ــارێ، ش ــی، ن گوڵ

ــچاو و  ــە پێش ــەک دەخات ــدا تێبینیی ــان باس ــی هەم ــە کۆتای ــەر ل نووس

١ ( گیوی موکریانی، ئەلف و بێی کوردی وێنەدار بە تیپی لاتینی بە زاراوەکانی سۆرانی، بادینی، 

فەیلی، هەورامی، هەولێر، ٢٥٨٢ ی کوردی ١٩٧٢ی بوونی.

٢ ( هەمان سەرچاو، ل١٢٦.

٣ ( هەمان سەرچاوە، ل١٢٨.

٤ (هەمان سەرچاوە، ل١٢٨.

٥ ( هەمان سەرچاوە، ل١٥١.

دەڵیــت: ))جــار جــارەش بــۆ مەبەســتی گچکــە کاری پیتــی )ک( دەخرێنــە 
نێوانــی هەندێــک نــاو پیتــی )ێ( یەکــەوە، وەکــوو، ژنەکــێ، کچەکــێ((.)١(

ــە  ــی: ))ســەرەتاێیک ل ــە کتێب ــن هەورامــی( ل مامۆســتا )محەمــەد ئەمی

ــە  ــە هەڵ ــڕ ل ــەی پ ــی پەل ــە ئاوڕێک ــوردی((دا.)٢( ب ــی ک ــۆژی ی زمان فیلۆل

و ناتــەواوی لای لــەم مۆرفێمــە گرنگانــەی زمانــەکان داوەتــەوە، بــۆ 

نموونــە بــەم شــێوەیە لــە ســوفێکس )Suffixes( گەیشــتووە و وتوویەتــی: 

ــم ئەوەیــە،  ))مۆرفێمــی پاشبەنــــــــــد)Suffixes(: -ئــەوەی کــە مــن بیزان

ــەی خــوارەوەدا  ــەم جێگایان ــە، ل ــاش بەندان ــەم مۆرفێمــە– پ ــەی ئ کــە زۆرب

ــەون: - دەردەک

١ـ پــاش بەنــدی )ێ( و )ێــک(، کــە یــەک واتایــان هەیــە و یەک جێگاشــیان 

هەیــە، و بــە مەبەســتی )واتــا(، واتای )تــاک = مفــرد( دەدەن، وەکــو: نەورۆز 
بــوو ئاگرێکــی وەهای خســتە جەرگــەوە((.)٣(

لێــرەدا مامۆســتا بــە هەڵــە زاراوەی )ســۆفیكس(ی بەکارهێنــاوە و مانــای 

لێکداوەتــەوە، چونکــە ))پاشــگر کــە بــە لاتینــی بــە ))Suffixes(  نــاسراوە، 

ئــەو مۆرفێمەیــە کــە بــە کۆتایــی بناغــەی وشــەوە دەنووســێ و ڕواڵــەت و 

ناوەڕۆکــی وشــە دەگــۆڕێ و دەوری ڕۆنانــی وشــە دەبینــێ((.)٤( ئایــە )ێــک( 

لــە نموونــەی )ئاگرێــك(دا، چ ڕۆڵێکــی لــە ڕۆنانــی وشــەکەدا بینیــوە ئایــە 

بــە )ســۆفێکس( نــاوی بەریــن، گومــان لــەوەدا نییــە کــە مۆرفێمەکانــی )ێ( 

ــەر  ــن( ه ــەد ئەمی ــە مامۆســتا )محەم ــە دەبوای ــەی هەی ــی دیک ــك ڕۆڵ گەلێ

هیــچ نەبوایــە ئامــاژەی بــۆ کۆمەڵێــک لــە ئەرکەکانــی بکردایــە.

١ ( هەمان سەرچاوە، ل١٥١.

٢ ( محەمەد ئەمین هەورامی، سەرەتاێیک لە فیلۆلۆژی زمانی کوردی، بەغدا، ١٩٧٤, ل٧٤.

٣ ( هەمان سەرچاوە، ل٧٤.

٤ ( د.ئەوڕەحمانی حاجی مارف، وشە ڕۆنان لە زمانی کوردیدا، بەغدا، ١٩٧٧، ل٣٦ _ ٣٧.

مامۆســتا )مەســعوود محەمــەد( لــە بەرهەمەکەیــدا زۆرجــار پەنجــەی بــۆ 

مۆرفێمەکانــی )ێ( ڕاکێشــاوە گەلێــک لایەنــی شــاراوەی یەکلاکردوەتــەوە 

و ڕاســت و ڕەوان نیشــانیداون، لــە بواری هێنانــەوەی نموونــەدا ڕوودەکەینە 

کتێبــی ))ورد بوونــەوە لــە چەنــد باســێکی ڕێزمانــی کــوردی((.)١( لــە 

لاپــەرەی )٤٩(ی وتــاری )بەکارهێنانــی )ێ( لــە ڕێزمانــی کوردیــدا( ڕاســت 

ــاوەوە  ــە جۆرێــک کــرداری کوردیــدا )ێ( یــەک دێتــە ن ــۆ ئــەوە چــووە، ل ب

)گوێزانــەوە( دەبەخشــێ، وەک دەڵێــت: ))لــە جۆرێــك فیعلــی کوردیــدا )ێ(

یــەک دیتــە نــاوەوە )انتقــال( دەبەخشــێ، دەڵــی )تفەنگێکــم گرتــە نیشــانە( 

بــەڵام کــە معمولەکــە لــە ڕســتەدا ونکــەی دەڵیــی )تفەنگێکم گرتــێ(، دەڵێی 

ــتا–  ــە مامۆس ــێ، بوم ــە– نۆڕیم ــە باغەک ــێ، نۆڕیم ــە– چوم ــە ماڵەک )چۆت

ــە دوای  ــە کــە دەچێت ــەم )ێ(ی بومــێ، خەنجانمــە جێگەکــە– خونجامــێ(. ئ

ــێ،  ــێ، خونجام ــێ، نۆریم ــێ، کەوتم ــێ، گرتم ــێ، چوم ــەوە )بووم فیعلەک

دامــێ، پەســوامێ، ترنجامــێ( ئــاوەڵ نــاوی شەخســی ســێیەم نییــە، بەڵکــو 

)ئەمــرازە  یــان پاشــگر(ێکە بزوتنەوەکــە و انتقالەکــە دەبەخشــێ، ئــەم )ێ(

یــە هەمــان بزوێنــی )ە(یــە کــە دەکەوێتــە دوای فیعلەکــەوە لــەو ڕســتانەدا 

کــە مفعولیــان تێــدا دیارنەکــرێ، وەك گوتمــان و لێــرەدا دەڵێینــەوە )گرتمــە 
نیشــانە، چوینــە خانووەکــە...((.)٢(

ــەوە  ــە(ی ئ ــرەدا )مناقشــ ــت: ))لێ ــزدا دەڵێ ــە پەراوێ ــتا ل ــا مامۆس هەروەه

ناکــەم پیتێــك کــە لــە کۆتایــی فیعلــەوە بــێ و بزوتنــەوە و گــۆڕان و انتقــال 
ــا ئەمــراز((.)٣( ــکا داخــوا پاشــگرە ی ــدا ب پەی

بێگومــان ڕاســتە بــە لای مامۆســتاوە گرنــگ نییــە پاشــگر بێــت، یاخــود 

١ ( مەسعوود محەمەد، وردبوونەوە لە چەند باسێکی ڕێزمانی کوردی بەغدا، ١٩٧٤, ل٤٩.

٢ ( هەمان سەرچاوە، ل٤٩.

٣ ( هەمان سەرچاوە، ل٤٩.

ئامــرازە، چونکــە لــەم باســەدا تەنهــا مەبەســتی هێانــەوەی نموونە بــووە، بەڵام 

بــە لای ئێمــەوە گرنگــە، چونکــە یەکێکــە لــە مۆرفێمەکانــی )ێ( ئــەم ئەرکــە 

ــدی  ــە یەک ــراز( ل ــگر و ئام ــەوەی )پاش ــۆ جیاکردن ــە ب ــوە، وات ــەی بینی گرنگ

دەبــێ ئــەوە بزانرێــت، پاشــگر مۆرفێمێکــە لــە پێکهاتنــی وشــەی نوێــدا دەور 

دەبینێــت، واتــا پاشــگر ســەر بــە بەشــی مۆرفۆلۆژییــە و بەشــداری داڕشــتنی 

وشــە دەکات، هەرچــی ئامــرازە دەوری لێکدانــی وشــە دەبینــێ بــۆ پێکهێنانــی 

ڕســتە و ســەر بــە باســی سینتاکســە،  بــەم جۆرە بــەلای ئێمــەوە ئــەم مۆرفێمە 

وەك جێگــری پیپۆزیشــن )بە(یــە، واتــە نــە پاشــگرە و نــە ئامــراز.

ــە  ــە کــە دەکەوێت ــان )ە(ی ــە هەم ــەو )ێ(ی ــە، ئ ــی وای پاشــان مامۆســتا پێ

دوای کردارەکــەوە، ئەمــەش بــە لای ئێمــەوە وانییــە، چونکــە )ێ( و )ە( دوو 

مۆرفێمــی جیــاوازن، بــەڵام دەتوانرێــت بگۆڕێــت، کــە هەندێــک جــار دەوری 

ــە جێگــری پریپۆزیشــنەکان. ــن و دەبن یەکــدی دەبین

ــە )ێ(  ــانکردووە، ک ــەوەی دەستنیش ــەدا ئ ــی دیک ــە لاپەڕەیەک ــتا ل مامۆس

لــە بانگهێشــتنی مێیینــەدا بەکاردێــت، نموونەکانیشــی ))خوشــکێ، پــوورێ، 

ــەم  ــەر ئ ــە س ــی ل ــر پێ ــا زیات ــێ((.)١( هەروەه ــێ، کچ ــژێ، حورم ــێ، کی دایک

خاڵــە دادەگرێــت و دەڵێــت: ))لــە فۆلکلــۆردا هەیــە دەڵێــت: )هــێ ڕەوشــەنێ، 

هــێ چەلەنگــێ پێــش قوشــەنێ(، ڕەوشــەن نــاوی ئافرەتــە، چەلەنگیــش کــە 
بــووە بــە ئــاوەڵ نــاو بــۆ ڕەوشــەن مامڵەتــی مێــی لەگەڵــدا کــراوە((.)٢(

ــدەکات و  ــە دیاری ــی دیک ــەد( خاڵێک ــعوود محەم ــتا )مەس ــا مامۆس ئینج

دەڵێــت: ))زۆرینــەی نــاوی یــاری لــە زمانــی کوردیدایــە ئامرازێــك پێكــدێ 

ــی  ــر و کۆی ــەی هەولێ ــە ناوچ ــی ل ــە((.)٣( نموونەکانیش ــی )ێ(ی تێدای پیت

١ ( هەمان سەرچاوە، ل٥٢.

٢ ( هەمان سەرچاوە، ل٥٢.

٣ ( هەمان سەرچاوە، ل٥٢.

و هەنــدێ شــوێنی دیکــەی کوردســتانی خــواروو وەك ))جگانــێ، مووشــانێ، 

هێلکەشــکانێ ، چەڵەمەشــکانێ، کارەمســتانێ، تۆپانــێ، جغزانــێ... هتــد((.)١( 

ــتر  ــگرە، وەک پێش ــە و پاش ــراز نیی ــە ئام ــەو )ێ(– ی ــە ئ ــی ئێم ــە بۆچوون ب

ــردەوە. ڕوونمانک

ــاو  ــاو و ن ــێ ئاوەڵن ــە )ێ( دەتوان ــانکردووە، ک ــەوەی دەستنیش ــتا ئ مامۆس

پێكبهێنێــت، بــەڵام باســی ئــەوەی نەکــردووە، ئــەم )ێ(یــە پاشــگرە و توانســتی 

گۆڕینــی بەشــێکی ئاخاوتنــی هەیــە، بــۆ بەشــێکی دی ئاخاوتــن، وەك )کــرم( 

نــاوە )کرمــێ( ئاوەڵنــاوە، مامۆســتا ئــەوەی دیاریکــردووە، کــە ))لەگەڵ وشــەی 

ــوو،  ــێ ب ــی کرم ــێ )دڵ ــدا دەکا و دەڵ ــی پەی ــی تایبەت ــاوەڵ ناوێک ــرم(دا ئ )ک

مێوەکــە کرمــێ بــوو(، بــەڵام لەگــەڵ هەنــدێ وشــە )کــەژ، نــەرم، گــوڵ( نــاو 
پەیــدا دەکا بــۆ ئافــرەت دەگوتــرێ )کــەژێ، نەرمــێ، گوڵــێ، شــەمێ(.((.)٢(

چەنــد  دوای  دەچێتــە  )))ێ(  دەڵێــت:  محەمــەد(  )مەســعود  مامۆســتا 

ــاوی زەرف(  ــرێ )ن ــان دەگوت وشــەیێکی وەك: )شــەو، ڕۆژ، ســبەینە( کــە پێی

دەیــان کا بــە زەرف و دەیانخاتــە ڕیــزی )دوێنــێ و پێــرێ( کــە زەرفــن و هەر ئەم 

داڕشتنەشــیان هەیــە، واتــە وەك )شــەو، ڕۆژ، چێشــتەنگاو( نیــن ئەســڵێکیان 

ــووم(...  ــەوێ دەن ــم و ش ــی )ڕۆژێ دەگەڕێ ــە دواوە، دەڵێ ــێ و )ی( چوبێت هەب

ــێ  ــانە و گەل ــەم وش ــم(، ئ ــە دەنووس ــبەینێ نام ــەوە... س ــتەنگاوێ هات چێش

وشــەی دیکــە وەك )نیــوەڕۆ، مەغریــب، عــەصر، عیشــا، نیــوە شــەو، بەهــار، 

ــە  ــان کا ب ــە دواواوە و دەی ــان دەچێت ــەڵات( پێی ــتان، ڕۆژه ــز، زس ــن، پای هاوی

زەرف... )نیوەڕۆیــێ گەیشــتم... مەغریبێ... عــەسرێ... ڕۆژهەڵاتــێ... دەڕۆم... 
ــد((.)٣( ــو... هت ــێ... بەهــارێ دەچمــە کێ ــم، هاوین ــر خــەو دەب نیوەشــەوێ تێ

١ ( هەمان سەرچاوە، ل٥٢.

٢ ( هەمان سەرچاوە، ل٥٥.

٣ ( هەمان سەرچاوە، ل٥٦.

مامۆســتا ڕاســت بــۆ ئــەوە چــووە، کــە )ێ( دەتوانــێ نــاوی کات 

ــگر  ــردووە )ێ( وەك پاش ــەوەی دیارینەک ــەڵام ئ ــردار، ب ــە ئاوەڵک ــکات ب ب

خــۆی نوانــدووە. هەروەهــا ئەوەیشــی یادداشــتنەکردووە، کــە پاشــگری )ێ( 

ــرداری  ــە ئاوەڵک ــکات ب ــادە و بی ــرداری س ــەر ئاوەڵک ــە س ــت بچێت دەتوانێ

داڕێــژراو– وەک )ســەر– ســەرێ، خــوار– خــوارێ( یاخــود )ێ( هــەر چەنــد 

ــدێ  ــگر هەن ــێ وەك پاش ــەڵام دەتوان ــیاویش دەبەخشــێت، ب ــانەی نەناس نیش

ــازبکات وەك:  ــێ س ــان ل ــرداری چەندێتیی ــاو و ئاوڵک ــاو و جێن ــاو و ئاوەڵن ن
ــد((.)١( ــدێ... هت ــێ، چەن ــێ، کەم ــاڵێ، ڕۆژێ، گەل ))س

هەروەهــا مامۆســتا )مەســعود محەمــەد( لــە وتــاری ))زاراوەی پێوانــە((

دا.)٢( ئامــاژەی بــۆ ئــەوە کــردووە، کــە )ێ( لــە کرمانجیــی خــوارووی زمانــی 

ــر و  ــی نێ ــت:  ))فەرق ــت، وەك دەڵێ ــە بەکاردێ ــەزی مێیین ــۆ ڕەگ ــدا ب کوردی

مێیــەش دەکرێــت وەك کــە بڵێیــت: بــە فاتــێ دەڵێــم، بــە ئەحمــەدی ناڵێــم، 

ــە کەرکووکــێ  ــم، ل ــە ســەفینێ ڕا دەمێن چوومــە دەشــتێ، ناچمــە شــارێ، ل

دەنــووم، نــاوی شــاخ و مامڵەتــی نێرینــەی لەگەڵــدا دەکرێــت، نــاوی ئاوایــی 

مێیینەیــە، وشــەی شــار نێــرە، وشــەی دەشــتی مێیــە... بــە ئاخاوتنــی 
ــە((.)٣( ــە )ێ(ی ــە و هــی نێرین ــە )ا(ی کرمانجیــی ســەروودا نیشــانەی  مێیین

مامۆسـتا )مەسـعوود محەمـەد( لـە وتارێکـی ديکـەدا بـە نـاوی ))زاراوە 

سـازیی پێوانـە((.)٤( سـەرنجێکی زۆر ورد دەردەبڕێـت و دەڵێـت: ))دەبێـت 

بزانیـن ناوێـک دەلالەتـی کاتـی هەبێـت نابێتـە ئاوەڵـکار هەتـا لـە ڕسـتەدا 

١ ( بڕوانە: د، ئەوڕەحمانی حاجی مارف، ئاوەڵکردار و جۆرەکانی ئاوەڵکردار لە ڕوی ڕۆنانەوە، گۆڤاری 

))ڕۆشنبیری نوێ و بەیان((، ژمارە )١٢٧( بەغدا، ١٩٩٦، ل٥٩.

٢ ( مەسعود محەمەد، زاراوی پێوانە، گۆڤاری )ڕۆشنبیری نوێ(( ژمارە )١١٢(، بەغدا، ١٩٨٦, ل١٦٢.

٣ ( هەمان سەرچاوە، ل١٦٢.

٤ ( مەسعوود محەمەد، زاراوەسازیی پێوانە، گۆڤاری ))ڕۆشنبیری نوێ(( ژمارە )١١١(، بەغدا ١٩٨٦, 

ل٢٣٣.

لایەنـی کاتـی بە مەبەسـت دەگیـرێ، کە دەڵێیـن: )بەهـار خۆشـە( وەک ئەوەیە 

کـە تێبینـمان )بـەرد ڕەقـە(، بەهـار و بـەرد لـەو دوو ڕسـتەیەدا وەک یەکـدی 

نـاون، کـە دەڵێیـن: )بەهـارێ دەچمـە سـەفەر(، لێـرەدا بەهـار بـوو بـە ئاوەڵکار، 

دەتوانیـت بڵێیـت )سـاڵی بـێ بەهار هیـچ نایەنێت( بەڵام ناشـێ بگوترێ )سـاڵی 
بـێ بەهـارێ(((.)١(

سـەبارەت بـە بوونـی )ناوگـر( لە زمانـی کوردیدا مامۆسـتا )مەسـعوود( پێی 

وایـە ))کـە )ێ( وەك ناوگرێـک خۆی ئاخنیوەتە نێو وشـەکە، هـەر وەک دەڵێت: 

)برێشـکە: لە برژانـەوە هاتووە، دیارە دەنگێکی )ێ( لـە لاوە هاتووە بۆ ناو ئاخنی 
وشەکە((.)٢(

بێگومان ئەم بۆچوونەی مامۆسـتا )مەسـعوود محەمەد( سـەبارەت بە ناوگر، 

بوو بەهۆی جۆشـاندنی پێنووسـی نووسـەران، بە تایبەتی مامۆستا )ئەوڕەحمانی 

حاجـی مـارف و حەسـەن قزڵجـی( و پاشـان ئەوەنـدەی ئێمـە ئاگامـان لێیبێـت 

کـە لایـەن )فـازڵ عومـەر(ەوە وتارێـك بـە نـاو )نێفگـر د زمانـی کـوردی دا(.)٣( 

بڵاوکرایەوە.

مامۆسـتا )ئەوڕەحمانـی حاجـی مـارف( لـەم ڕووەوە دەڵێت: ))نووسـەری ئەم 

کتێبە– مامۆستا مەسعوود محەمەد لە باسی ناوگردا )ل ٧٧ – ٨٥( گەلێك ڕووی 

گرنگـی ئەو کێشـەیەی سـاغکردۆتەوە و )٢٢( نموونەی هێناوەتـەوە، کە بەڕای 

ئێمـە زۆربـەی زۆریان بۆ سـەلماندنی بوونی ناوگـر لە زمانی کوردیـدا بەکاردێن 

وەک برێشـکە((.)٤( ئینجـا مامۆسـتا پێـی وایـە، ئەم وشـەیە واتا: )))برێشـکە(: 

وشـەیەکی کۆنی پەهلەوییە لە ئەسـڵدا )وریژتیـك(ە، فارسـەکان کردوویانەتە 

١ ( هەمان سەرچاوە، ل٢٣٣.

٢ ( مەسعوود محەمەد، چەند حەشارکەیێکی ڕێزمانی کوردی بەغدا ١٩٧٦, ل٥٠.

٣ ( فازڵ عومەر، تێفکر د زمانی کوردی دا، گۆڤاری ))ڕۆشنبیری نوێ(( ژمارە )١٠٩( بەغدا ١٩٨٦, 

ل٤٥.

٤ ( د.ئەوڕەحمانی حاجی مارف، وشە ڕونان لە زمانی کوردیدا، بەغدا، ١٩٧٧، ل٤٥– ٤٦.

)برشـتە(. لـە کوردیـدا )یـت(ی لـێ فـڕێ دراوە بۆتـە )وریـژک(، )و(، کراوە 

بـە )ب(، )ژ(یـش کـراوە بـە )ش( بۆتە )برێشـک( هێیەکی وە دواخـراوە بۆتە 

)برێشـکە(((.)١( پـاش ئـەم وتـارە مامۆسـتا )مەسـعوود محەمـەد( لـە وتاری 

)بەسـەرداچوونەوە(دا وەڵامـی )حەسـەنی قزڵجـی( دەداتـەوە و دەڵیـت: ))لە 

بارەی وشـەی )برێشـکە(وە کـە ئەویش لە لاپـەڕەی )١٢١(دا باسـکراوە، من 

هەروەهـا دەزانـم بە هـۆی ناوگـری )ێ( لـە )بـرژان(ی کوردییـەوە پەیدابووە 

نـەک لـە ))وریژتیـک((ەوە، بەڵگەشـم وشـەێیکی تـرە، کـە ئەویـش هەمان 

جـۆرە، ئـەم دەنگـەی )ێ( تێیـدا بە ناوگـر هاتووە، وشـەکەش )نان برێشـك(ە 

کـە خەڵـق کردوویانەتـە )ناو برێشـك(وا دەزانم زۆر زەحمەتـە زمانی کوردی 

لـە وشـەی )ورێژتیـك(ەوە ڕێـژەی )برێشـک(ی بـۆ وشـەی )نـان برێشـك-

ناوبرێشـك( خواسـتبێتەوە بـە تایبەتـی کـە لـە کۆنـەوە وشـەیەکی وەك )نان 
برێژتیـک( نەبـوو بێـت بیکەیـن بە بنەمای وشـەکەی ئێسـتای کـوردی((.)٢(

پاشـان مامۆسـتا )فـازڵ عومـەر( لـە وتارەکەیدا دەڵێـت: ))برێشـکە، ، ناو 

برێشـك )نـان برێشـک(: ژ بـرژان وەک ئـەو دەفەرموو...هۆسـا )سـەیدای 

ئاشـکر کـر کـو نێگفـرد د زمانـێ کـوردی دا هەیـە، گەرچـی ب ڕەنگـەک 

ئاڵـۆز...((.)٣( هەروەهـا )مامۆسـتا فـازڵ عومەر( لـە هەمان وتـاردا کۆمەڵێك 

ناوگـر دەستنیشـاندەکات و دەڵێـت )٢– نێڤگـر)ێ(– ê– ئـەڤ نیڤگرە جودای 

 )٤(.)A ژ نێڤگـر

١ ( حەسەن قزڵجی، لە بارەی هێندی لە نهێنەکانی ڕێزمانی کوردی گۆڤاری )کۆڕی زانیاری کورد((، 

بەرگی پێنجەم، بەغدا، ١٩٧٧، ل١٢١.

٢ ٥٠( مەسعود محەمەد، بەسەرداچوونەوە، )گۆڤاری کۆڕی زانیاری کورد((، بەرگی پێنجەم، بەغدا، 

١٩٧٧، ل١٣٥.

٣ ( فازڵ عومەر، نێفگر د زمانی کوردی دا، گۆڤاری ))ڕۆشنبیری نوێ((، ژمارە )١٠٩(، بەغدا، ١٩٨٦، 

ل٢٦٧.

٤ ( تێبینی: مامۆستا فازڵ عومەر لە لاپەڕە )٢٦٩(ی هەمان وتاری بە ناوی )نێڤگر )ا، A( دا 

کۆمەڵێک ناوگری دەست نیشانکردووە بۆ )ا( وەک:  ئاخافن، ئاخێف...هتد.

١ـ-نەگۆرە، ئانکول هەمی دارشتنان )ێ( دمینە.

٢ـ-کێمترە، گەرچی چەلەنگترە.

بنکارێ تپ خبنکارێ تپ ختێپەڕی کشێ تێپەڕی کشێ تێپەڕی خوەسەرتێپەڕی خوەسەرکاری تێنەپەڕکاری تێنەپەڕ

کێشکشاندکێشاکشا
ڕێژڕژاندڕێتڕشت

گێڕگەڕاندگێڕاگەڕا

کەڕیا

کەڕها

پێژ((.)))پژاندپێت / بەهێتپژیا

 بێگومــان  ئەوانــە ڕاوبۆچوونــی نووســەران بــوو ســەبارەت بوونــی ناوگر لە 

زمانــی کوردیــدا، هــەر چەنــدە هەندێــك لــە نووســەران پێیــان وایە لــە زمانی 

کوردیــدا ناوگــر نییــە، هــەروەک )مامۆســتا وریــا عومــەر ئەمیــن( دەڵێــت: 

ــی  ــە زمان ــاو ڕەگــدا دەرئەکــەوێ ل ــە ن ــەو ئەفێکســەیە کــە ل ))... ناوگــر ئ

ــی  ــش بڕیارێک ــان ئەمی ــە((.)٢( بێگوم ــە نیی ــۆرە ئەفێکس ــەم ج ــدا ئ کوردی

ــە  ــە ب ــتۆتەوە و ک ــمال( نەهێش ــیانێکی )احت ــچ ش ــی هی ــە و جێ یەکجارەکیی

ــتایانی  ــەڵ مامۆس ــان لەگ ــە و ڕام ــروڕای ئێمەی ــەی بی ــەواوی پێچەوان ت

ــرادا یەکناگیــر دەبێــت. ناوب

مامۆســتا )جەمــال نەبــەز( لــە کتێبــی ))زمانــی یەکگرتــووی کــوردی((

دا.)٣( دەربــارەی )ێ(، کــە جــێ مەبەســتی باســەکەمانە لــە دیاریکردنــی )نێــر 

١ ( هەمان سەرچاوە، ل٢٧١.

٢ ( د.وریا عومەر ئەمین، ووشە، گۆڤاری ))نووسەری کورد(( ژمارە )٩( خولی دووەم تشرینی دووەم، 

بەغدا، ١٩٨٢، ل٨٨.

٣ ( د، جەمال نەبەز، زمانی یەکرتووی کوردی، بامبێرگ، ١٩٧٦, ل٢٧.

و مــێ( لــە هــەردوو دیالێکتی کرمانجیــی خــواروو و کرمانجیــی ژووروودا، 

ئــەوەی دەستنیشــانکردووە، کــە دەڵێــت: ))شــێوەی کرمانجیــی  ژووروو بــە 

پێچەوانــەی شــێوەی کرمانجیــی نێوەڕاســتە، وەک زمانە ئێرانییــە کۆنەکان، 

ڕەســەنی نێــر و مــێ لــە یــەک جیادەکاتەوە ئــەم جیاکردنــەوە – یەش لە ســێ 

دۆخداییــە((.)١( ئینجــا مامۆســتا ئــەو ســێ دۆخــە دەستنیشــاندەکات و ))لــە 

دۆخــی خســتنە پاڵــدا )في حالــة الاضافــة(((دا.)٢( ئــەوەی دەستنیشــانکردووە، 

کــە لــە کرمانجیــی ژووروودا )ێ( وەک نیشــانەی خستنەســەر ئەگــەر 

)مضــاف( نێــر بــێ و ئەگــەر مضــاف مــێ بێــت ئــەوا )ا( بەکاردێــت: )))باڤێ 

ــەز(  ــال نەب ــا )جەم ــێ((,)٣( هەروەه ــۆ م ــازاد( ب ــکا ئ ــر )خوش ــۆ نێ ــازاد( ب ئ

دەڵێــت:  ))... ئەگــەر دووا تیپــی )مضــاف( تیپێکــی دەنگــدار )حــرف علــة( 

بــوو، وەك )دا( و )بــرا( ئــەوا ئامــرازی خســتنەپاڵ دەبێتــە )یــا– Ya ( ئەگــەر 

مضــاف مــێ بــێ و دەبێــت )یــێ– Ye ( ئەگــەر مضــاف نێــر بــێ، بــۆ وێنــە 

دەڵێــت )دیــا ئــازاد( )DiyaA(  لــە جیاتــی )دایکــی ئــازاد( و دەڵێــت )برایــێ 
ئــازاد( )birayaeA ( لــە جیاتــی )برایــی ئــازاد(((.)٤(

لێــرەدا دەبێ ئــەوە بووترێت، مامۆســتا )جەمال( ئەوەی یادداشــتنەکردووە، 

ــە دوو  ــە، چونک ــۆ ئەوەی ــن ب ــەر دوو بزوێ ــوان ه ــی )ی( نێ ــە پەیدابوون ک

ــە بنەڕەتــدا  ــدا پێکــەوە نایــەن، واتــە نیشــانەکە ل ــە زمانــی کوردی بزوێــن ل

)یاویــێ( نییــە بەڵکــو وەك وتمــان ئــەو )ی(یــە تەنهــا لــە بــەر ئەوەیــە کــە 

دوو بزوێــن لێكجــودا بکاتــەوە.

ــی  ــە کرمانجی ــێ ل ــر و م ــی نێ ــی دووەم ــی دۆخ ــە دیاریکردن ــەر ل نووس

ــی  ــی کەس ــە دۆخ ــی: ))ل ــە وتوویەت ــووە ک ــەوە چ ــۆ ئ ــت ب ژووروو راس

١ ( هەمان سەرچاوە، ل٢٧.

٢ ( هەمان سەرچاوە، ل٢٧.

٣ ( هەمان سەرچاوە، ل٢٧.

٤ ( هەمان سەرچاوە، ل٢٧.

ســێیەمدا )في حالــة الشــخص الثالــث(: بــۆ وێنــە دەڵێــت: )ئــەز وێ دەبینــم( 

واتــا: مــن ئــەو )ژنــە( یــا ئــەو )کچــە( دەبینــم((.)١( واتــە بــۆ ڕەگــەزی مــێ 

ــە. ــۆ نێــر )وی(ی ــە و ب )وێ(ی

ــە  ــێیەمدا، ک ــی س ــی دۆخ ــە دیاریکردن ــەز( ل ــتا )نەب ــا مامۆس هەروەه

ــە )ۆ(،  ــۆ نێرین ــە )ێ( و ب ــۆ مێیین ــردووە، ب ــردن(ی ناوب ــی بانگک ــە )دۆخ ب

هەروەهــا ئەوەیشــی دەستنیشــانکردووە، لــە هــەروو دیالێکتــدا )ن( بــۆ 

مێیینــە، بەکاردێــت. وەک: ))کەچــێ، میمکــێ واتــا کچێ، پــوورێ((.)٢( پاش 

دیاریکردنــی لــە ڕەگــەزی )نێــر و مــێ( ڕایەکــی تایبەتــی خــۆی دەردەبڕێــت 

و ڕای ئێمــەش لەگەڵیــدا یەکانگیــر دەبێــت، کــە دەڵێــت: ))بوونــی نێرینــە 

و مێیینــە لــە زمانــدا، هەرچەنــدە هێنــدێ ســوودی هەیــە، بــەڵام گەلــێ جــار 

دەبێتــە هــۆی قورســکردنی ئــەو زمانــە. بــە تایبەتــی کرمانجیــی ژووروو بــۆ 

جیاکردنــەوەی نێــر ومــێ دەســتوورێکی ئاشــکرای نییــە تــا پێــڕەوی بکــرێ. 

لەبــەر ئەوەیــە بیــروڕای مــن پێویســتە نێــر و مــێ بخرێتــە پشــتگوێ، وەک 
زمانــە ئەدەبییەکەمــان خســتوویەتیە پشــت گــوێ((.)٣(

ــەم دوو  ــێ ل ــتیان دەزان ــە پێویس ــەیدا ب ــەم باس ــی ئ ــە کۆتای ــتا ل مامۆس

ــت: ــاوازی هەبێ ــەدا جی دۆخ

١ـ ئەگــەر ڕەســەنی نێرەکــە ئاشــکرا نەبێــت لــە ڕســتەدا، وەک )هەڤــاڵ( 

دەشــێ ئــەو هەڤاڵــە پیــاو بــێ یــا ژن بێــت، واتــا نەگوتــرێ )هەڤاڵــێ مــن( 

بــۆ هــەردوو ڕەســەن، بەڵکــو وەک کرمانجیــی ژوورووی لــێ بکرێــت، واتــا 

بگوترێــت )هەڤاڵــی مــن( ئەگــەر هەڤاڵەکــە پیــاو بــوو وبگوترێــت )هەڤــالا 

ــە  ــۆ بانگهێشــن دەڵێــت: ))ب ــا ب ــوو، هەروەه مــن( ئەگــەر هەڤاڵەکــە ژن ب

١ ( هەمان سەرچاوە، ل٢٧، 

٢ ( هەمان سەرچاوە، ل٢٧.

٣ ( هەمان سەرچاوە، ل٢٧.



31

کورتــی بــۆ بانــگ کردنــی نێرینــە بڵێیــن: )بابــە( یــان )بابــۆ( و بــۆ بانــگ 
کردنــی مــێ یینــە: )خوشــكێ(((.)١(

شــایانی باســە کــە مامۆســتا )لــە دەمــی کاری فەرمانــدا )صیغــە الامــر( 

ئامــاژەی بــۆ ئــەوە کــردووە، کــە ))هەنــدێ جــار کاری فەرمــان لــە جیاتــی 

ــێوەکە  ــەردوو ش ــە ه ــەش ل ــی دێ ئەم ــە )e^( کۆتای ــێ ب ــای ب ــە )e( کۆت ب

ــی  ــن((.)٢( نموونەکان ــۆرەن زۆر کەم ــەم ج ــە ب ــەی ک ــەو کاران ــە و ئ دا هەی

مامۆســتایش ئەمانــەن ))بپــژێ، بگــەڕێ، بــوەڕێ، بــوەڕێ، بســووتێ، بڕژێ، 
ــێ((.)٣( بکوڵ

لــە کتێبــی ))ڕێزمانــی ئاخاوتنــی کــوردی بــە پێــی لێکۆڵینــەوەی لیژنــەی 

ــك  ــەکان، لەگەلێ ــتی باس ــرەی پێویس ــە گوێ ــتەکانی((دا.)٤( ب ــان و زانس زم

شــوێندا ئامــاژە بــۆ مۆرفێمەکانــی )ێ( کــراوە، بــۆ نموونــە لیژنــە لــە لاپــەڕە 

ــە کرمانجیــی  ــاو ل ــژ کــردووە، کــە ن ــەوە درێ ــۆ ئ )٢٠(دا ڕاســت پەنجــەی ب

ژووروودا بــە نیشــانەی نێــر و مــێ لــە یــەک جــودا دەکرێنــەوە و ئەویــش، 

ــردووە،  ــرازی( ناوب ــە )ئام ــە ب ــە لیژن ــەر، ک ــانەی خستنەس ــۆی نیش ــە ه ب

ــە((. ــی )ســەرێ مــەزەن )نێرین نموونەکان

پاشان لیژنەی ناوبراو تێبینیەك دەدات و دەڵێت: ))وشەی )دار( ئەگەر وشک 

بـۆ )نێـرە( وەک دارێ گوێزێ. ئەگەر سـەوز بـۆ )مێ(یە وەک دارا گوێـزێ((.)٥( 

ئینجـا لیژنـە بـۆ بەکارهێنانـی نیشـانەی نێـر و مـێ ناوچەکانـی کوردسـتانی 

دیاریکـردووە و دەڵێت: ))هەروەها لە شـێوەی خوارووشـدا، بە تایبەتی خوشـناو 

و باڵاکەتـی، لە بانگهێشـن و ئیزافـەدا وەک شـێوەی ژووروو جودایی لە نێر و 

١ ( هەمان سەرچاوە، ل٢٨.

٢ ( هەمان سەرچاوە، ل٤٧.

٣ ( هەمان سەرچاوە، ل٤٧.

٤ ( ڕێزمانی ئاخاوتنی کوردی بە پێی لێکوڵینەوەی لیژنەی زمان و زانستەکانی، بەغدا، ١٩٧٦, ل٢٠.

٥ ( هەمان سەرچاوە، ل٢٠.

مێـدا هەیـە، جگە لەوانەش شـێوەی سـلێمانی و هەولێـر و کۆیە و موکریانیشـدا 

لـە بانگهێشـتندا جودایی نێر و مـێ هەیـە، وەک: پـوورێ وەرە )ێ(، کورە مەڕۆ 
)ە(((.)١(

لەگەلێـک شـوێنی دیکەیشـدا باسـی مۆرفێمەکانـی )ێ( کـراوە، وەک لـە 

)ڕانـاوی کەسـی جـودا، ٣-کەسـی سـێیەم، ١– تـاک )ئەو، ئـەوێ، ئـەوی، وێ، 
وی(.)٢(

لیژنـە لـە دیاریکردنـی )))مضارع(ی تێپـەڕ و تێنەپـەڕی )معلـوم(دا ڕاناوی 

کەسـی سـێیەمی لـە شـێوەی )ێ، ێـت(دا دەردەکەوێـت، وەک: دەچـێ، دەچێت، 

دەخـەوێ، دەخەوێـت، دەمـرێ، دەمرێـت...((.)٣( بێگومـان سـەبارەت بـە )ێ( و 

بەکارهاتنـی لەگـەڵ زۆربـەی کارەکانـدا باسـکراوە، هەروەهـا لیژنـە ڕاسـت بۆ 

ئەویـش چـووە کـە ))لـە )مضارعی مجهول( ڕاناوی کەسـی سـێیەم لە شـێوەی 
)ت(دا دەردەکەوێـت وەک: دەنووسرێـت، دەخورێـت، دەبیرێـت((.)٤(

هەروەها لیژنە ئەوەیشـی دەستنیشـانکردووە )دەرنەکەوتنی لە شـێوەی )ێت( 

لەبـەر ئەوەیە کە )فعلە مضارعـە مجهولەکە کۆتایی بە بزوێـن )Vowel(ی )ێ( 
هاتـووە و ناشـێ دوو بزوێنیش پێکـەوە دەرکەون بۆیە )ێ( یـەك قرتاوە(.)٥(

ــار  ــدێ ج ــە هەن ــردووە، ک ــەوە ک ــۆ ئ ــاژەی ب ــەڕە )٤٣( ئام ــە لاپ ــە ل لیژن

)ێ( یــان )ت( یــان )ا( دەردەکەوێــت، ســەبارەت دەرکەوتنیــان بــەم شــێوەیە 

دەگەڕێتــەوە بــۆ ))ئــەو تاوتــووەوە هاتــووە، کــە بەســەر زمانەکــە دا هاتووە، 

ئەگینــا )ێ( کورتــەی )ێــت(...((.)٦( هەروەهــا )))١( شــێوەی گــۆڕاوی )ێ(

١ ( هەمان سەرچاوە، ل٢٠.

٢ ( هەمان سەرچاوە، ل٣٤-٣٥.

٣ ( هەمان سەرچاوە، ل٤١-٤٢.

٤ ( هەمان سەرچاوە، ل٤٢.

٥ ( هەمان سەرچاوە، ل٤٢.

٦ ( هەمان سەرچاوە، ل٤٣.

ــە  ــا ب ــۆ )ا( ی ــی )ێ( ب ــی پیت ــدا گۆڕین ــی کوردی ــە زمان ــە ل ــە، چونک کەی

ــێ، ڕێ– ڕا،  ــا– ت ــا، ت ــێ– پ ــۆ )ێ( ڕوودەدات وەک: )پ ــەوە )ا( ب پێچەوان

کێــرد– کارد(. کەواتــە )ات(ەکــەی دوای کاری )دەڕوات، دەەبات، دەخوات( 

لەبەردەوامــی  هــەر  تریەتــی((.)١(  شــێوەکانی  دوای  )ێت(ەکــەی  هــەر 

ــن  ــە، کــە )مامۆســتا نەسری ــە شــایانی وتن ــەم کارەی لیژن هەڵســەنگاندنی ئ

فەخــری( ســەبارەت بــەم جێنــاوە ڕایەکــی گرنگــی خــۆی دەدات و دەڵێــت: 

ــوو  ــتا و داهات ــی ئێس ــە کات ــاک ل ــێیەمی ت ــی س ــۆ کەس ــاوە ب ــت( ڕان )))ێ

ــد )ێ(ش کــە کورتکــراوەی )ێــت( و )ێــن( ــە تەنهــا، هەرچەن نــەک )ێ( ب

ە– بــە تەنهــاش ئــەو کەســە بــە دیــار دەخــات لــە قســەکردن و نووســیندا، 

بــەڵام لەگــەڵ ئەوەشــدا ئێمــە نووســینی )ێــت( بــە پێویســت دەزانیــن((.)٢( 

هــەر لــەم بــوارەدا لــە زۆر وێنــدا بــە ناخــی ئــەم جێنــاوەدا شــۆربوونەتەوە و 

ــردووە. ــان تۆمارک ــاری بەکەڵکی زانی

لیژنــە لــە ژێــر ســەر نــاوی )ئامــرازی )ێ(یشــدا ئــەوەی دیاریکــردووە، کە 

لــە کاتــی بانگهێشــتندا ئــەم مۆرفێمــە بــە دوای نــاوی مێینــەوە دێــت، وەک 
))هــێ ڕەوشــەنێ، هــێ چەلەنگــێ پێــش قوشــەنێ((.)٣(

پاشــان لیژنــە تێبینییــەک تۆمــاردەکات و دەڵێــت ))لــەم نموونانــەدا 

دەردەکــەوێ، کاتێــك نیداکــراو 

مێیینــە بــو لــە بــڕێ )ە(ی نێرینــە ئامــرازی )ێ( بەکاردێــت((.)٤( بــەڵام 

ــە،  ــەوەش بکردای ــۆ ئ ــاژەی ب ــە ئام ــە لیژن ــە، دەبوای ــەو تێبینیی ــەرباری ئ س

ــت،  ــەش بەکاردێ ــاوە مێیینان ــەو ن ــۆ ئ ــەش )ە( ب ــاری دیک ــك ج ــە هەندێ ک

وەک، خوشــکە، پورە...هتد.هەروەهــا لیژنــە لــە زۆر شــوێنی دیکەشــدا لــەم 

١ ( هەمان سەرچاوە، ل٤٣.

٢ ( هەمان سەرچاوە، ل٤٩

٣ ( هەمان سەرچاوە، ل٤٣٢.

٤ ( هەمان سەرچاوە، ل٤٣٢.

مۆرفێمــە دواوە گەلێــك ڕووی شــاراوەی ئاشــکراکردووە.

مامۆســتا )ئەوڕەحمانــی حاجــی مــارف( لــە کتێبــی ))ڕێزمانــی کــوردی– 

بەرگــی یەکــەم– مۆرفۆلــۆژی )بەشــی یەکــەم( – نــاو((دا.)١( کــە دێتــە ســەر 

دیاریکردنــی جنســی نــاو و دەڵێــت: ))پێویســتە پەنجــە بــۆ ئــەوە ڕابکێشــین، 

کــە لــە چەنــد حاڵەتێکــدا نیشــانەی وا بــەدەر دەکــەون کــە جیاوازی جنســی 

دەگەیەنــن((.)٢( بــە وێنــە: -

١ـ لە دۆخی تیاندا:-

ــدا  ــی تیان ــە دۆخ ــە ل ــاوە، ک ــەوە ڕاکێش ــۆ ئ ــەی ب ــۆر پەنج ــرەدا دکت لێ

نیشــانەی )ی( بــۆ نــاوی نێــر بــەکاردێ و )ێ(ش بــۆ نــاوی مــێ بــە 

تایبەتیــش لــە ناوچــەی موکریــان و ســۆران... تەنانــەت هەنــدێ لــە دەورو 

ــە  ــی ل ــەی چاک ــك نموون ــتا کۆمەڵێ ــا مامۆس ــلێمانیش(...)٣( ئینج ــتی س پش

)تحفــە مظفریــه( کردۆتــە بەڵگــەی قســەکانی، بــۆ ناوچــەی ســۆران و 

ناوچــەی ســلێمانیش کۆمەڵێــک بەڵگــەی فۆلکلــۆری هێناوەتەوە و پاڵپشــتی 

ــردووە. ــی پێک وتەکان

٢ـ لە دۆخی بانگهێشتندا: -

مامۆسـتا دەڵێـت: ))لـە زۆربـەی دیالێکتـی خـواروودا لە دۆخی بانگهێشـن 

جیـاوازی لە نێوان نێر و مێدا دەکرێ((.)٤( پاشـان دەڵێت:-))بە کۆتایی ناوی نێرەوە 

نیشـانەی )ە(و، بـە کۆتایی ناوی مێوە نیشـانەی )ێ( دەلکـێ((.)٥( نموونەکانیش، 

کـە بۆ جنسـی )مـێ(ی هێناوەتەوە بریتیـن لە )بووکێ، پـوورێ، کچـێ...( هەر لە 

١ ( د. ئەوڕەحمانی حاجی مارف، ڕێزمانی کوردی، بەرگی یەکەم– مۆرفۆلۆژی )بەشی یەکەم(– ناو- 

بەغدا، ١٩٧٩, ل١٧٢.

٢ ( هەمان سەرچاوە، ل١٧٢.

٣ ( بڕوانە: هەمان سەرچاوە، ل١٧٢.

٤ ( هەمان سەرچاوە، ل١٧٩.

٥ ( هەمان سەرچاوە، ل١٧٩.

دوای نموونەکانـی تێبینـی یەکـمان بـۆ دەنووسـێت، و دەڵێـت )ێ( تەنها بـە ناوی 

جنسـی مێـوە دەلکـێ. ئینجا مامۆسـتا دێتە سـەر دیالێکتـی کرمانجیـی ژووروو 

دەڵێـت: ))لـە دیالێکتـی کرمانجیـی ژوورووشـدا، هەروەهـا نیشـانەی تایبەتـی 

وەهـا نییـە کـە لـە حاڵەتی ئاسـاییدا جیاوازی جنسـی ناونیشـان بـدات، بـەڵام لە 

ڕسـتەدا هەمـوو ناوێك بە گوێرەی جنسـی خۆی نیشـانە وەردەگـرێ، بەو پێیە لەم 

دیالێکتەدا کێشـەی جنس دەسـتوورێکی تەواوی هەیـە و لەڕێگەی ئیزافەکردنی 

نیشـانەوە دەتوانرێ جنسـەکانی ناو دیـاری بکرێن.

١ـ لە دۆخی تیاندا:  

نـاو ئەگـەر نێربوو لـە دۆخی تیاندا نیشـانەی )ی( پێـوە دەلکێ، بـەڵام کە مێ 

بوو نیشـانەی )ێ(ی دەچێتە سـەر((.)١( لێرەشـدا مامۆستا کۆمەڵێک نموونەی بۆ 

جنسـی نێـر و مێ هێناوەتەوە بۆ نێر )سـوڵطانی، میـری، مەزاری...(، بۆ جنسـی 

)مێ(شـی ئەمانـەی کردۆتە نموونە )ئافیتابێ، گولابێ، خیالێـدا، خەباتێ، خەمێ(، 

پـاش ئـەوەی مامۆسـتا ئەم کێشـەیە یەکلادەکاتـەوە و دەڵێـت: ))... لـە دیالێکتی 

کرمانجیی ژووروودا جنسـەکانی ناو دەسـتوورێکی ڕێکوپێکیان ڕەچاوکردووە و 

لەڕێگـەی نیشـانەوە لە یەکتر جیـا دەبنەوە لە دۆخی تیاندا جنسـی مێ نیشـانەی 
)ێ( وەردەگرێ و جنسـی نێریش نیشـانەی )ی( پێـوە دەلکێ((.)٢(

ــی  ــەوە، کە:-))نزیک ــۆ ڕووندەکات ــان ب ــی ئەوەم ــە باش ــتا زۆر ب مامۆس

نیشــانەی نێــر و مــێ و یەکگرتنــەوەی نــاوی نێــر و مــێ لــە دیالێکتەکانــی 

ــرێ،  ــەو بەڵگــە زانســتییانە داب ــك ل ــە یەکێ ــرێ ب ــدا، دەتوان ــی کوردی زمان
ــوردی دەدەن((.)٣( ــی ک ــی زمان ــانی یەکێت ــە نیش ک

١ ( هەمان سەرچاوە، ل١٨٠-١٨١.

٢ ( هەمان سەرچاوە، ل١٨٤.

٣ ( هەمان سەرچاوە، ل١٨٤.

 مامۆســتا )ئەوڕەحــمان( لــە پەراوێــزی )١٢٩(دا ئامــاژە بــۆ ئــەوە دەکات 

ــانبدا،  ــوردی نیش ــی ک ــی زمان ــدا یەکێت ــواری جنس ــە ب ــەوەی ل ــە: ))ئ ک

ــش  ــی تری ــە ئاخاوتن ــدێ بەش ــو هەن ــاو، بەڵک ــەر ن ــەک ه ــە ن ــە ک ئەوەی

یــەک دەگرنــەوە، بــە نموونــە لــە دیالێکتــی کرمانجیــی ژووروودا، هەمــوو 

چاوگــەکان لــە ڕیــزی جنســی مێــن و ئەگــەر لــەو ڕووەوە لــە بەشــە 

دیالێکتەکانــی موکریــان و ســۆران... ورد ببینــەوە، دەبینیــن کــە هــەروەک 

کرمانجیــی ژووروو تێکــڕای چاوگــەکان لــە )جنســی مێــن((.)١( نموونــە بــۆ 

هەنــدێ بەشــە ئاخاوتنــی دیکــەش لــە لای مامۆســتا چاوگــە کوردییــەکان کە 

لــە بەشــە دیالێکتــی موکریــان هەنــدێ بەشــە دیالێکتــی دیکــە کرمانجیــی 

خــواروو دیالێکتــی کرمانجیــی ژووروودا نیشــانەی جنســی مێیــە.

وەک: خواردنێ، گەڕانێ... هتد.

ــی حاجــی مــارف( دوو نیشــانە دەستنیشــاندەکات،  مامۆســتا )ئەوڕەحمان

کــە لــە دۆخــی بانگهێشــتندا جیــاوازی لــە نێــوان نێــر و مــێ دەکــەن )ۆ( بــۆ 

جنســی نێــر و )ێ( بــۆ جنســی مــێ وەک: ))باڤــۆ– مەمــۆ، دایکــێ–  لێلــێ– 
زینــێ((.)٢(

ناوچـەی  نەناسـیاوی( دا دەڵێـت:  ))لـە  لـە باسـی )نیشـانەی  مامۆسـتا 

سـلێمانی و موکریـان...دا )ێـك( و )ێ( نیشـانەی نەناسـیاوین، هەرچـی )ێ(

یـە گومانـی لێ ناکـرێ کە کورتکـراوە و تەخفیفی )ێـک(ە((.)٣( لێرەدا مامۆسـتا 

بڕیـاری یەکجارەکـی دەدات و گومان لـەوەدا ناهێڵێ )ێ( کورتکـراوەی )ێک(ە، 

کـە بـەلای ئێمەش هەمان ڕا پەسـەندە، چونکـە هەموو ئەو نـاوە و ئاوەڵنـاوە، کە 

بـە )ێـك( نەناسراو دەکرێت دەتوانـرێ )ک( لێ لابدرێـت و هەمان ئەرک بدینێت، 

١ ( هەمان سەرچاوە، ل١٨٤.

٢ ( هەمان سەرچاوە، ل١٨٥.

٣ ( هەمان سەرچاوە، ل٢١٤.

بـۆ نموونـە )کوڕێك، ژنێـك، پیاوێـك( دەتوانرێ بوترێـت )کوڕێ، ژنـێ، پیاوێ(.

مامۆسـتا پـاش ئـەوەی )ێ( بـە کورتکـراوەی )ێـک( دادەنێ ئینجا نیشـانەی 

نەناسـیاوی )ێـک، ێ، ەک( بەوە دادەنـێ، کە لە ژمارەی )یـەک(ەوە پەیدا بوونە، 

لـە ڕاستیشـدا تایبەتێتـی تاکایەتی ئەم نیشـانانە ئەوە نیشـاندەدات کە لـە ژمارە 

)یەک(ەوە پەیـدا بوبێن.

جارێکـی دی مامۆسـتا سـەرنجمان ڕادەکێشـێ و دەڵێـت: ))ئـەوەی سـەرنج 

ڕابکێشـی، ئەوەیـە کـە لە شـێوەی سـلێمانیدا، کاتێك نیشـانەی )ێـك( دەکرێ بە 

)ێ(، ئەوە بە ڕەوانی لەسـەر دەسـتوورێکی ڕێکوپێک دەڕواو ئەو لادانە نامێنی 

کە لـە بەکارهێنانـی )ێـك(دا دەبیرێ.

وەک: دیوار–  دیوارێ–  دیوارێك.

گا–  گایێ–  گایەک.
هەڵۆ–  هەڵۆیێ–  هەڵۆیەک...هتد((.)١(

مامۆسـتا پاش چەنـد نموونەیەک دەڵێـت: ))لەمەدا ئەوەمان بـۆ دەرکەوت کە 

لـە حاڵەتـی بەکارهێنانی )ێـك(دا دەسـتوورەکە دەرکەوت کە شـێواوە، کەچی لە 

حاڵەتـی بەکارهێنانـی )ێ(دا ڕێکوپێکـە، بێگومان ئەمەش جێگەی پرسـیار و بە 
شـوێندا گەڕان و لێکۆڵینەوەیە...((.)٢(

واتـا لێـرەدا مامۆسـتا بڕیـاری یەکجارەکـی نـادا و مـاوەی ئـەوە دەدات کـە 

لێکۆڵینـەوە و باسـی لەسـەر بکرێـت.

مامۆســتا )ئەوڕەحمانــی حاجــی مــارف( لــە هەمــان ســەرچاوەدا لــە ژێــر 

نــاوی )نیشــانەکانی ئیزافــە( بــە شــێوەیەکی زانســتیانە دوو کۆمەڵــە 

ــی  ــی کرمانجی ــە دیالێکت ــەن ل ــۆ دەستنیشــاندەکات کــە ئەمان نیشــانەمان ب

خــواروودا )ی– ە( و لــە ژووروودا )...، ێ، ...( نیشــانەی ئیزافەیــە.

١ ( هەمان سەرچاوە، ل٢١٣.

٢ ( هەمان سەرچاوە، ل٢١٣.

نووسـەر لە پەراوێزی )١٧٠(شـدا سـەرنجمان بـۆ ئەوە ڕادەکێشـێ، کە )ێ( 

وەك نیشـانەی خستنەسـەر لە هەندێ ناوچەی سـۆراندا بـەکاردێ، کە ئەمیش 

جێی مەبەسـتی ئێمەیە، کە دەڵێت: ))١-لە هەندێ ناوچەی سـۆراندا نیشـانەی 

)ێ(ش ئیزافـە سـازدەکات، وەک: )بایـێ شـەمار نـاکا گێـرە لەسـەر سـنگی 
ئەنـووم تێـرە، چەند گوناحە سـێ هەند خێـرە(((.)١(

لـە کۆتایی ئەم هەڵسـەنگاندنەدا دەمانـەوێ ئەم تێبینییە پێـش چاو بخەین: 

ئـەوەی زیاتـر جێگەی تێبینی و سـەرنج بێت، ئەوەیە مامۆسـتا بە هیچ جۆرێك 

باسـی پاشـگری )ێ(ی نەکـردووە کـە دەتوانێ نـاوی داڕێژراوە دروسـتبکات، 

بـە تایبەتـی بۆ نـاوی ئافـرەت، هـەروەک مامۆسـتا )مەسـعوود محەمـەد( ئەم 

لایەنـەی ڕوونکردۆتـەوە و دەڵێـت: ))بـەڵام لەگەڵ هەندێ وشـە )کـەژ، نەرم، 

گـوڵ، شـەم( نـاو پەیـدا دەکا بـۆ ئافـرەت و دەگوترێ )کـەژێ، نەرمـێ، گوڵی، 

شـەمێ(((.)٢( کـە دەبوایـە لە باسـی )نـاوی داڕێـژراو(دا ئاماژەی بـۆ بکردایە.

هـەر لەبارەی هەڵسـەنگاندنی بەرهەمەکانـی مامۆسـتا )ئەوڕەحمانی حاجی 

مـارف(ەوە دەربـارەی مۆرفێمەکانـی )ێ( لـە لاپـەڕە )١٢٨(ی بەشـی دووەمی 

بەرگـی یەکەمـی کتێبـی ))ڕێزمانـی کـوردی((دا.)٣( ئەم سـەرناوە، سـەرنجمان 

ڕادەکێشـێت.)مۆرفێمی )ێ/ ێـت(. مامۆسـتا سـەبارەت بـەم مۆرفێمـە )سـێ( 

دیاریکردوە: کێشـەی 

١ـ ئایامۆرفێمی)ێ(یە،یان)ێت(ە؟

٢ـ )ێ( جێناوە یان زیاەی گەردانی یە؟
٣ـ مەودای بەکارهێنانی چۆنە؟((.)٤(

١ ( هەمان سەرچاوە، ل٢٢٢

٢ ( مەسعوود محەمەد، وردبوونەوە لە چەند باسێکی ڕێزمانی کوردی، ل٥٥ .

٣ ( د.ئەوڕەحمانی حاجی مارف، ڕێزمانی کوردی– بەرگی یەکەم– وشە سازی )بەشی دووەم(– جێناو– 

بەغدا، ١٩٨٧, ل١٢٨.

٤ ( هەمان سەرچاوە، ل١٢٨.

مامۆســتا پێیوایــە، ئــەم مۆرفێمــە )ێ(یــە، نــەك )ێــت( چونکــە لــە 

تێکســتی ئەدەبــی کــۆن و نــوێ ناوچــەی ســلێمانیدا )ێ( بەکارهاتــووە، 

پاشــان بــووە بــە )ێــت(– ئەوجــا گەلێــك نموونــەی شــیعری شــاعیرانی وەک 

ــی. ــەی وتەکان ــە بەڵگ ــوەری کردۆت ــوی و زێ ــی و مەح نال

ــەو )ێ(، )ێــت(. ــە ئ ــڕوای وای ــە کێشــەی دووەم مامۆســتا ب ســەبارەت ب

جێنــاو نییــە و زیــادەی گەردانییــە. کــە بــەلای ئێمــەوە ڕاســت بــۆی نەچووە، 

ــە  ــەوە نیی ــای ئ ــدا مان ــی کەم ــد حاڵەتێک ــە چەن ــی ل ــە دەرنەکەوتن چونک

ــی  ــت. هەرچ ــەم بدرێ ــە قەڵ ــی ل ــادەی گەردان ــە زی ــت و ب ــاو نەبێ )ێ( جێن

مــەودای بەکارهێنانــی چۆنــە و چــۆن بەکاردێــت شــایانی باســە بووترێــت بــە 

شــێوەیەکی ورد لــە زۆر ڕووی ئــەم مۆرفێمــە دواوە، بۆ نموونــە ))١ـ-لەگەڵ 

ــردووی تێنەپــەڕ و تێپــەڕدا دێ وەک:   کــرداری ڕانەب

تێنەپەڕ– دەچێ، دەگەڕێ، دەمرێ.
تێپەڕ– دەنێرێ، دەفرۆشێ، دەگرێ... هتد((.)١(

مامۆســتا )محەمــەد ئەحمــەد ســەعید( لــە ژێــر ناونیشــانی ))چەنــد 

کــوردی((ی.)٢(  ڕێزمانــی  کتێبــی  دەربــارەی  زمانەوانــی  ســەرنجێکی 

دوکتــۆر )ئەوڕەحمانــی حاجــی مــارف( وتارێکــی بڵاوکردۆتــەوە، لــەم وتارەدا 

کۆمەڵێــک ســەرنج و تێبینــی تایبەتــی خــۆی دەربــارەی کتێبــی ناوبــراوی 

مامۆســتا )ئەوڕەحمانــی حاجــی مــارف( دەربڕیــوە، لــە کۆتایــی وتارەکەیــدا 

چەنــد پاشــگرێکی دیکــەی دەستنیشــانکردووە و یەکێــك لــەو پاشــگرانەی، 

ــە، وەک: ))٧_ )ێ(  ــە پاشــگری )ێ(ی ــە باســەکەی ئێمەوەی ــدی ب کــە پێوەن

لــە وشــەی )زۆرمەزلــێ – ملــە قوتــێ، زۆرەملــێ(دا((.)٣( پاشــگرە، وتارێــک 

١ ( هەمان سەرچاوە، ل١٣٥.

٢ ( محەمەد ئەحمەد سەعید، چەند سەرنجێکی زمانەوانی دەرباری ڕێزمانی، کوردی گۆڤاری 

))ڕۆشنبیری نوێ((، ژمارە )١٤٣(، بەغدا ١٩٨٢, ل٤٠.

٣ ( هەمان سەرچاوە، ل٤٠.

بــە نــاوی: ))چەنــد ســەرنجێکی ســەرپێیی دەربــارەی گیروگرفتەکانــی 

ئەنتــوان(ەوە  )حەننــا  مامۆســتا  لایــەن  لــە  کــوردی((.)١(  نووســینی 

بڵاوکراوەتــەوە. ئەوەنــدەی پێوەنــدی بــە باســەکەی ئێمــەوە هەبێــت ئەوەیــە، 

کــە نووســەرەکەی پــاش ئــەوەی بــە شــێوەیەکی ســەرپێیی خێــرا لــە ژمــارە 

ــتەی  ــراق – دەس ــاری عێ ــۆڕی زانی ــاری ک ــاڵی ١٩٨٢ی )گۆڤ ــی س نوێەم

کــوردی( هەڵدەســەگێنێت، دەگاتــە وتارەکــەی )ئیبراهیــم عەزیــز ئیبراهیــم( 

ــدێ  ــم(دا هەن ــز ئیبراهی ــم عزی ــۆر )ئیبراهی ــەکەی دکت ــە باس ــت: ))ل و دەڵی

مەســەلەی ڕانــاوی )لــکاو( هەڵدەســەنگێنێت، لەوانــە )ێ(یــە، بــە تایبەتــی 

لــەو کاتــەدا کــە بــە نــاوەوە دەلکــێ و دەبــێ بــە پاشــگر، دکتــۆر )ئیبراهیــم 

ــەوە، وەک:  ــە هێناوەت ــۆرە )ێ(ی ــەم ج ــۆ ئ ــی ب ــد نموونەیەک ــز( چەن عه زی

ئەمانــەی خــوارەوە. )دوێنــێ زوو گەیشــتمە هەولێــرێ(، )ئــاوی ڕژانــدە نــاو 
ــێ(((.)٢( پەقرەنج

ــز  ــم عەزی ــە )ئیبراهی ــە ل ــۆرە ڕەخن ــەم ج ــوان( ب ــا ئەنت ــتا )حەنن مامۆس

ئیبراهیــم( دەگرێــت و دەڵیــت:  ))لێــرەدا دکتــۆر ئیبراهیــم )ێ(ی هەولێــری و 

)بەقرەنجــێ(ێ بــە ڕانــاوی لــکاو دانــاوە، بــەڵام هەرچەنــدە بیــرم لێکــردەوە 

ــە:  ــۆ نموون ــێ ١ـ ب ــاو ب ــە ڕان ــنە )ێ(ی ــەو چەش ــە ئ ــات ک ــم نەه قەناعەت

ــۆ چــی )ێ( ــەرەکان ڕۆیشــتنە کەرکوکــێ( ب ــێ:  )نوێن ــز دەڵ دکتــۆری بەرێ

ــە  ــی تایبەتی ــن تەلەفوزێک ــۆ نەڵێی ــێ و ب ــاو ب ــوک( ڕان ــگری )کەرک ی پاش

بــە هەنــدێ ناوچــەی تایبەتــی کوردســتان؟ بــە ڕای مــن ئــەو )ێ(یــە کــە بــە 

فرمانــەوە لــکاو ئەوســا بــە ڕانــاو دادەنــرێ هــەر وەک: ئــەو پــارەی پێــم بــوو 
ــوو هاوێشــتمێ((.)٣( دامــێ، بەردێکــم پــێ ب

١ ( حەننائەنتوان، چەند سەرنجێکی سەرپێی دەربارەی گیر و گرفتەکانی نووسینی کوردی، گۆڤاری 

))کاروان((، ژمارە )٨(، بەغدا، ١٩٨٣, ٦٥.

٢ ( هەمان سەرچاوە، ل٦٥.

٣ ( هەمان سەرچاوە، ل٦٥.

بــاری ســەرنجمان بــۆ بۆچوونــی هــەردوو نووســەر ئەوەیــە، کــە مامۆســتا 

)حەننــا ئەنتــوان( ئــەوەی پێــکاوە، کــە ئــەو )ێ( یــەی )ئیبراهیــم عەزیــز بــە 

جێنــاوی دانــاوە، هیــچ پێوەنــدی بــە جێنــاوی لــکاوەوە نییــە، گومانکردنــی 

لــە  ئەویــش  بــەڵام  جێــی خۆیدایــە،  لــە  ئەنتــوان(  )حەننــا  مامۆســتا 

ــر( ــی )هەولێ ــەم: )ێ(ی کۆتای ــردووە، یەک ــار هەڵەیک ــدا دوو ج لێدوانەکەی

ــە  ــانەی مێینەی ــانەیە و نیش ــتیدا نیش ــە ڕاس ــە ل ــاوە، ک ــگر دان ــە پاش ی ب

و هــەر وەک )مەکەنــزی( دەڵێــت: ))لــە ناوچــەی موکریــان و ســۆراندا 
بەکاردێــت((.)١(

ــاو  ــە جێن ــێ(ی ب ــرداری )دام ــی ک ــە )ێ(ی کۆتای ــەی دووەم: ئەوەی هەڵ

دانــاوە، کــە لــە ڕاســتیدا ئــەو )ێ(یــە جێنــاو نییــە، بەڵکــو جێگــری 

ــە  ــی وشــەدا دەردەکەوێــت، وات ــە قاڵب پریپۆزیشــنە و )دامــێ( ڕســتەیە و ل

ــەو(. ــە ئ )دام ب

مامۆســتا )حەننــا( ڕاســت بــۆ ئــەوە چــووە، کــە ))ئــەو )ێ(یــە کراوەیــە 

ــەکاردێ:  ــاسراو ب ــی نەن ــك(ی تاک ــی )ێ ــە جیات ــەوا ل ــکا، ئ ــاوەوە ل ــە ن ب

))یەقرەنجــێ یەقرەنجێك...هتــد((.)٢( بــەڵام پاشــی ئــەم پەرەگرافــە دیســانەوە، 

دەکەوێتــە هەڵەیەکــی تــرەوە کــە دەڵێــت: ))بــەڵام کــە بــە نــاوی نــاسراوی 

وەک )شــارووڵات(ەوە لــکا ئــەوا تەنهــا لقــە شــێوەیەکی ناوچەیەکــی 

بچووکــی کرمانجیــی خــوارووە، بــەم جــۆرە دەدوێــن، )ێ(ی کــراوە دەخەنــە 

ــە وەک  ــت((.)٣( چونک ــتەوە بێ ــی ڕس ــە کۆتای ــە ل ــك، ک ــوو ناوێ دوای هەم

ــە  ــردووە، ک ــەوە نەک ــتی ب ــوان( هەس ــا ئەنت ــردەوە )حەنن ــتر ڕوونمانک پێش

ئــەو )ێ(یانــه  نیشــانەی مێیینــەن و بەکۆتایــی نــاوی شــار و گوندەکانــەوە 

Mackenzie , Kurdish Dialect Studies , London 1967 ,50.  ) ١

٢ ( حەننا ئەنتوان، چەند سەرنجێکی سەرپێیی دەربارەی گیروگرفتەکانی نووسینی کوردی، ل٦٥.

٣ ( هەمان سەرچاوە، ل٦٥.

ــد(. ــێ، هەولێرێ...هت ــێ، کەرکوک ــت وەک: )بەغدای دەلکێ

مامۆســتا )قەناتــی کــوردۆ( لە کتێبــی: ))ڕێزمانــی کوردی بەکەرەســتەی 

ــی )ێ(ی  ــی مۆرفێمەکان ــۆرانی((.)١( زۆر لایەن ــی و س ــی کرمانجی دیالێکت

ئاشــکراکردووە و لــە گەلێــك شــوێنی کتێبەکەیــدا بــە باشــی پەنجــەی بــۆ 

ــە کرمانجیــی  ــە باســی )نیشــانەی نەناســیاوی( ل ــە ل ــۆ نموون ڕاکێشــاوە، ب

)ێ(  کــە  دەستنیشــانکردووە،  ئــەوەی  کوردیــدا  زمانــی  خــوارووی 

کورتکــراوەی )ێــك(ە و لــە هەندێــک ناوچــەدا بەکاردێــت.

مامۆســتا )کــوردۆ( لــە بەنــدی )٥٣(ی باســی )ڕەســەن(دا چەنــد دۆخێکی 

ــەردوو  ــە ه ــردن(دا ل ــی بانگک ــە دۆخ ــە )ل ــۆ نموون ــانکردووە، ب دەستنیش

دیالێکتــی کرمانجیــی ژووروو و کرمانجیــی خــواروودا، کــە وەرگێــڕ 

ــی  ــت: ))دۆخ ــات( دەڵێ ــان دەب ــۆرانی ناوی ــی و س ــی کرمانجی ــە )دیالێکت ب
ــرە((.)٢( ــەنی نێ ــۆ ڕەس ــە و )ە( ب ــۆ مێی ــۆرانیدا )ێ( ب ــە س ــردن ل بانگک

مامۆسـتا لـە بەنـدی )٦٥(دا پێـی وایـە، کـە )ێ– ۆ– ە( ڕۆڵـی ڕێزمانـی 

دیکەیـان هەیـە و نـاوی تایبەتـی دادەڕێژن و بـەو بۆنەیەوە دەڵێـت: )))ێ( بۆ 

داڕشـتنی نـاوی تایبەتـی ڕەسـەنی مێیـە و )ۆ( بـۆ داڕشـتی نـاوی ڕەسـەنی 

نێـرە((.)٣( نموونەکانیشـی ئەمانـەن: ))بێـزێ )لـە بێـزار(، فاتـێ )لـە فاطمـة( 

داڕێـژراوە((.)٤( لـە ڕاسـتیدا مامۆسـتا لەمـەدا بەهەڵـە چـووە، کە پێی وایـە، ئەم 

)ێ(یـە نـاوی تایبەتـی داڕشـتووە، چونکە ئـەو )ێ(یە نەبـووە بە هـۆی گۆڕانی 

بەشـێکی ئاخاوتـن بۆ بەشـێکی دیکە، تابڵێین نـاوی تایبەتی داڕشـتووە، بەڵکو 

ئەرکـی ئـەو )ێ(یە بۆ بانگکـردن و بچووککردنەوەیە، ئەویش هەمـان ئەرکی )ە( 

١ ( ک.ک کوردۆییف، ڕێزمانی کوردی بە کەرەستەی دیالێکتی کرمانجیی و سۆرانی، د. کوردستانی 

موکریانی لە زمانی ڕووسییەوە کردوویە بە کوردی، هەولێر، ١٩٨٤, ل٧٧.

٢ ( هەمان سەرچاوە، ل٧٧.

٣ ( هەمان سەرچاوە، ل٧٧.

٤ ( هەمان سەرچاوە، ل٧٩.



43

دەبینـێ لـە بچووککردنـەوەی نـاودا لـە دیالێکتی کرمانجیـی خـوارووی زمانی 

کوردیـدا، وەک: )فاتـێ(، )فاتـە(، بـەڵام وەک پاشـگر بتوانێـت نـاوی تایبەتـی 

درووسـتبکات، دەتوانیـن )کاڵـێ( بکەیـن بە نموونـە، کە بریتییە لـە )كاڵ + ێ( 

بـوو بە )کاڵـێ( بۆ نـاوی تایبەتـی ئافرەتان.

هەروەهـا مامۆسـتا لـە جیاکردنـەوەی نێـر و مـێ لـە دۆخـی تیانـدا دەڵێـت: 

))نیشـانەکانی دۆخـی تیـان )ی،-ێ( لـە هـەردوو دیالێکتەکـەدا هەمـان ڕۆلـێ 

ڕێزمانی دەگێڕن((.)١( پاشـان ئەوەش بە ڕاسـت دەستنیشـاندەکات، کە ))هێندێك 

جار لە بەشـە دیالێکتەکانی کرمانجیی خواروودا ئەم دوو نیشـانەیە کەتیگۆڕی 

ڕەسـەنی )نێـر و مێ( تێکەڵدەکـەن، ئەمەش بە تایبەتی لە نیشـانەی )ێ(ی مێدا 
بەرچاودەکەوێ((.)٢(

مامۆسـتا )کـوردۆ( ڕاسـت بـۆ ئەوە چـووە، کە لە بەشـە دیالێکتی سـلێمانیدا 

نیشـانەکانی دۆخـی تیـان بـە دەگمـەن بەرچاودەکـەون، ئەویـش لـە هێندێـک 

وشـەدا هـەن، ئینجا سـێ نموونـەی دیاریکـردووە ))ئێوارێ، شـەوێ، ماڵـێ((.)٣( 

و تێکسـتەکانی )مەکەنـزی کردۆتـە بەڵگە، لە ڕاسـتیدا تەنها ئەو سـێ وشـەیە 

نییە کە وەک مامۆسـتا بۆی چووە نیشـانەی دۆخی ناڕاسـتەوخۆیان چۆتە سەر، 
بەڵکـو نموونـەی دیـش زۆرە وەک:  ))دهێ، پشـدەرێ، سـاجێ، حەجـێ...((.)٤(

)کوردۆییـف(، کـە دێتە سـەر نیشـانەکانی خستنەسـەر لە ژێر سـەرناوی 

وەک  )ێ(  کـە  دەستنیشـانکردووە،  ئـەوەی  خستنەسـەر(دا  )ئامرازەکانـی 

ئامرازێـک )بـەلای ئێمـەوە– نیشـانە( لـە هـەردوو دیالێکتـە سـەرەکیەکەی 

زمانـی کوردیـدا دەوری )خسـتنە سـەر( دەبینێـت، بێگومـان نابێ ئـەوەش لە 

١ ( هەمان سەرچاوە، ل٨١.

٢ ( هەمان سەرچاوە، ل٨٢.

٣ ( هەمان سەرچاوە، ل٨٤.

٤ ( د. ئەوڕەحمانی حاجی فارف، ڕێزمانی کوردی– بەرگی یەکەم- مۆرفۆلۆژی )بەرگی یەکەم(– ناو– 

ل١٧٨.

یـاد بکرێت، کە مامۆسـتا )کـوردۆ( ئەو جیاوازیەشـی دەستنیشـانکردووە کە 

لە دیالێکتی ژووروو )ێ( لەگەڵ تاکی ڕەسـەنی نێر بەکاردێت و ))لە بەشـە 

دیالێکتـی بنگـرد، پـژدەر، هەولێـر، ڕەوانـدزدا ئامـرازی خستنەسـەری )ێ( بە 

ناوانـەوە دەلکێـن کە مێن((.)١( پاشـان مامۆسـتا دەڵێت: ))لێـرەدا ئەوەمان بۆ 

ڕوون دەبێتەوە، کەوا لە دیالێکتی سـۆرانیدا )لە بەشـە دیالێکتی سـلێمانی و 

موکـری نەبـێ دوو جۆرە ئامرازی خستنەسـەر هەیە، کە ئەویـش )ێ( و )ی(، 

کـە هەردووکیـان بەرامبـەری ئامـرازی )ا( و )ێ( خستنەسـەری کرمانجیـی 

ژووروون و ڕەسـەنیش پێشـادەدەن، بـەڵام هێندێـك جـار ئەم دوو ئامـرازە لە 

بـری یەکـتر بەکاردێـن، بۆ وێنـە ئەمانەی خـوارەوە بـەراورد بکە: 

لەگەر مامی من. )مەکەنزی– ٢١٤(

کچێ مامێ وی.)مەکەنزی – ٠٠٠٢٢٠((.)٢(

مامۆسـتا )کـوردۆ( سـەبارەت بـە کـرداری ڕانەبـردوو لـە بەنـدی )١٩٦(

دا ڕاسـت بـۆ ئـەوە چـووە، کـە دەڵێـت: ))زۆربـەی بناخـەی کاری ڕانەبوردوو 

یەکـەم کردنـەوەی وەیـا گۆڕینی کۆتایـی بناخـەی کاری ڕابـوردوودا دەڕێژێ، 

ئەم کارانە ڕیزەکارێك لە کاری نەچەسـپیو پێکدەهێنن. ئەم کارە نەچەسـپیوانە 

لـە ڕووی داڕشـن بناخـەی کاریانەوە چەنـد جۆرێکن هەر جـۆرەش تایبەتێتی 
گۆڕینـی دەنگـی ڕەگێکـی هەیە، وەک لـە خـوارەوەش دابەش کـراوە((.)٣(

ئینجــا مامۆســتا لــە خاڵــی ســێیەمی ئــەو دابەشــکردنە، کە جێ مەبەســتی 

ئــەم لێکۆڵینــەوەی ئێمەیــە دەڵێــت: ))جــۆری ئــەم کارانــە، جۆرێکــی 

تایبەتــە بــەو کارانــە، کــە بناخــەکاری ڕابوردوویــان کۆتایــی بــە )ا( دێــت و 

١ ( ک.ک کوردۆییف، ڕێزمانی کوردی بە کەرەستەی دیالێکتی کرمانجیی سۆرانی، ل٩٣.

٢  هەمان سەرچاوە، ل٩٨. 

٣ ( هەمان سەرچاوە، ل١٧٥.

لــە بناخــەی کاری ڕانەبــوردوودا بــە )ێ( دەگــۆڕێ. ئــەم جــۆرە گۆڕینــە بــە 
زۆری لــە دیالێکتــی خــواروودا بەرچــاو دەکەوێــت((.)١(

پاشــان مامۆســتا بــە شــێوەیەکی زانســتی کۆمەڵێــک چاوگــی لــە 

وەک:   بۆچوونەکانــی،  نموونــەی  کردۆتــە  دیالێکتــدا  هــەردوو 

بناخەی کاری ڕانەبوردووبناخەی کاری ڕانەبوردووبناخەی کاری ڕابوردووبناخەی کاری ڕابوردووچاوگچاوگ

سۆرانیسۆرانیکرمانجییکرمانجییسۆرانیسۆرانیکرمانجییکرمانجییسۆرانیسۆرانیکرمانجییکرمانجیی

زێزێزازازانزایین )زان(

---سترێ---سترا----ستران

-----ڕازێ---ڕازا----ڕازان

خووسێ---خوسا----خووسان----

چەرخێ----چەرخا----چەرخان----

شکێ)٢(----شکا----شکان----

بێگومــان کارەکانــی مامۆســتا )کــوردۆ( ســەرباری بوونــی کەموکــوڕی 

بــە کارێکــی بایەخــدار و کــەم وێنــە دەژمێردرێــت، چونکــە گەلێــك ڕووی 

ڕاســت و زانســتی دەربڕیــوە.

مامۆســتا )ســاڵح حســێن پشــدەری( لــە کتێبــی: ))کورتەیــەک لــە 

لــە چەنــد  لێکۆڵینــەوە((دا.)٣( لابــەلا  ڕێزمانــی کــوردی کــرد و کــوو 

شــوێنێکدا پەنجــەی بــۆ مۆرفێمەکانــی )ێ( ڕاکێشــاوە، بــۆ وێنــە پێیوایــە، 

کــە )ی، ێ( )نیشــانەی ناســاندن(ن و لــە بارەیانــەوە نووســیویە: ))ئــەم پیتــە 

لــە هەنــدێ ناوچــەدا بــۆ بیرهاتنــەوەی شــتی زانــراو بــە هــۆش دەخرێنــە دوا 

١ ( هەمان سەرچاوە، ل١٧٧.

٢ ( هەمان سەرچاوە، ل١٧٧ _ ١٧٨. 

٣ ( ساڵح حسێن پشدەری، کورتەیەک لە ڕیزمانی کوردی کرد و کوو لێکۆڵینەوە، بەغدا، ١٩٨٥, ل٢٦.

وشــەکەیەوە و دەڵێــن: ســبەینێ زوو هەســتا، لــە ڕەنگــی ســەماوەری... بــە 

هاوینــێ، لــە حەجــێ، لــە کــن مــەلای چۆخێنــێ، چێشــتێ لــێ بنــێ، شــەوێ 
ــت((.)١( ــوودەیی نوس ــە ئاس ب

پاشــان هەندێــك نموونــەی بــۆ کرمانجیــی ژووروویــش هێناوەتــەوە 

ــوە  ــوورێ خ ــن:... وێ ش ــدا دەڵێ ــی ژوورووش ــە کرمانجی ــە: ))ل و وتووی

هەلــدە مەڕوونــە وێ ئافتایــێ، نەرشــێنە لــێ گوڵابــێ، خباتــێ بکــە خیاڵــێ 
ــە((.)٢( نەک

ــانەی  ــە نیش ــەو )ێ(ی ــە ئ ــووە، چونک ــەدا چ ــە هەڵ ــتا ب ــرەدا مامۆس لێ

ــاو. هەروەهــا )ی(ش دەچیتــە  ــدا دەچێتــە ســەر ن ــە دۆخــی تیان ــەو ل )مێ(ی

ــر  ــان و ســۆران زیات ــی موکری ــە ناوچەکان ــی ل ــە تایبەت ــر. ب ــاوی نێ ســەر ن

ــە،  ــەو حاڵەتەش ــی ژوورووی ئ ــی )ێ(ی کرمانجی ــتیپێدەکرێت. هەرچ هەس

ــرە. ــی نێ ــۆ جنس ــواروو ب ــەی خ ــە پێچەوان ب

ــەوە  ــۆ ئ ــەدا ب ــوێنێکی دیک ــە ش ــدەری( ل ــێن پش ــاڵح حس ــتا )س مامۆس

چــووە، کــە )ێ( کورتکــراوەی )یێــک(ە و لەگــەڵ نیشــانەکانی )ەک، ێــک، 

ــەو،  ــێ قەڵ ــێ، بزن ــەرێ ئەب ــەد نێرەک ــاڵێ، بەق ــن، وەک ))س ــەک(دا گروپ ی
ــرێ((.)٣( ــێ ئەگ ــی ڕیوی کوڕەکەچەڵ

ــانەی )ێ –  ــە نیش ــانکردووە ک ــی دەستنیش ــتا ئەوەیش ــا مامۆس هەروەه

ــتکردووە  ــی یادداش ــش دوو خاڵ ــۆ ئەوەی ــاندەدات، ب ــی نیش ــك(ی تاکیەت ێ

ــە  ــۆش، ب ــی خ ــەم، وەک کاتێک ــەی یەک ــە دووا وش ــت: ))آ-دەخرێت و دەڵێ

ــاد... ــی ش دڵیک

١ ( هەمان سەرچاوە، ل٢٦.

٢ ( هەمان سەرچاوە، ل٢٦.

٣ ( هەمان سەرچاوە، ل٢٧ _ ٢٨.



47

ب – دەخرێتە دوا وشەی دووەم، وەک.
مەڕی ئاغایێک، دەنکە جۆیەک...((.)١(

ــەوە بووترێــت، کــە مامۆســتا نموونەکانــی تەنهــا باســی  لێــرەدا دەبــێ ئ

)یێــک و یــەک( دەکات بە هیچ شــێوەیەک نموونــەی بــۆ )ێ( نەهێناوەتەوە، 

نووســیوویە ))قەراخــی چەمێــك((.)٢( کــە هەمــان ڕســتە 

دەتوانرێــت بکرێــت بــە نموونــەی دووەم خــاڵ وەک )لــە قەراخــی چەمێ( 

یــان )لــە نزیک شــارێ(.

ــتا  ــی مامۆس ــە کتێب ــت ل ــەوە بێ ــەکەی ئێم ــە باس ــدی ب ــدی پێوەن ئەوەن

)ســاڵح حســێن پشــدەری(دا ڕاســت باســی ئــەوەی کــردووە، کــە )ێ( 

ــکێ،  ــێ، خوش ــو: )کچ ــت وەک ــت بەکاردێ ــۆ بانگهێش ــانەیەک ب وەک نیش
پــوورێ((.)٣(

لــە وتارێکــی مامۆســتا )عەبدولوەهــاب خالیــد(دا، کــە لــە ژێــر ســەرناوی 

ــی ژوورووی  ــی کرمانجی ــە دیالێکت ــە و ب ــێ((.)٤( دای ــر و م ــانێد نێ ))نیش

زمانــی کــوردی نــووسراوە لــە باســی نیشــانەی )ێ(ێ خستنەســەردا وتــراوە: 

ــە  ــەکا ئیزاف ــەر پەیڤ ــە س ــانە–  دەچێت ــە–  نیش ــەڤ ئیزاف ــا )ێ(: ئ ))ئیزاف

ــا  ــاندان ل بەراهی ــد نیش ــەر چ جهناڤی ــی، ئەگ ــەوی دەم ــت ل ــر(وە بکرێ )نێ

ــی  ــن و دێ یاپیڤ ــا )ێ( وەرگری ــڤ دێ ئیزاف ــەو پەی ــن ئ ــێ نەهات دی پەیف

دیارخەرەکــی بیــت، کــو ل دویــڤ ئیزافــا )ێ( ڕابهێــن، دا واتایــەکا تــەواو 
ــێت((.)٥( ب بەخش

١ ( هەمان سەرچاوە، ل٣١-٣٢.

٢ ( هەمان سەرچاوە، ل٣١.

٣ ( هەمان سەرچاوە، ل٦٣.

٤ ( عەبدولوەهاب خالید، نیشانێد نێر و مێ، ڕؤژنامەی )هاوکاری( ژمارە )٩٢٤(ـی ساڵی ١٩ / ١١ / 

.١٩٨٧, ٤٠

٥ ( هەمان سەرچاوە, ل٤٠.

پاشــان چەنــد نموونەیــەک هێراوەتــەوە و نــووسراوە، ئەگــەر ئــەو 

ڕســتەیە ناوێــک بێــت بــەم شــێوەیە دەردەکەوێــت.

١ـ کــوڕ+ ێ+ وی نــاف )دیــار خــراو(+ ئیزافــە )بــۆ نێــر(+ جهناڤــی نیشــاندان 

بــۆ نێــر )دیارخــەر(.

٢ـ کوڕ+ ێ+ بەژن ڕێکوبڵند
ناڤ )دیارخراو(+ ئیزافە )بۆ نێر(+ سیفە )دیارخەر( ((.)١(

ناوبــراو ڕاســت بــۆ ئــەوە چــووە، کــە ئــەم حاڵەتــە تەنهــا بــۆ )نــاو( نییــە، 

بەڵکــوو بــە هەمــان شــێوە لەگــەڵ ئاوەڵناویشــدا دەردەکەوێــت، وەک: 

١ـ شین+ ێ+ جاڤێد وێ.

ئاوەڵناڤ )دیارخراو( + ئیزافە )بۆ نێر( + سیفە )دیارخەر(.

٢ـ ڕەنگ+ ێ+ ڕۆژا زەلال.
ئاوەڵناڤ )دیارخراو(+ ئیزافە )بۆ نێر+ سیفە )دیارخەر(((.)٢(

نووســەر خاڵێکــی گرنگــی دیکــەی دیاریکــردووە: ))ئەگــەر ئــەو پەیــڤ 

ئاوەڵــکارەک ژی بیــت دێ ب ڤــی ئــارای دەرکەڤیــن: -

١ـ جە+ ێ+ خوشی و دڵ قسەکەر.

ئاوەڵکار )دیارخراو(+ ئیزافە )بۆ نێر(+ سیفە )دیارخەر(.

٢ـ ڕەخ+ ێ+ هــە ئاوەڵــکار )دیارخــراو(+ ئیزافــە )بــۆ نێــر( + پاشــگری )هــە( 
بــۆ دەستنیشــان کرنــێ )دیارخــەر(((.)٣(

مامۆســتا )عەبدولڕەحــمان کاکل( وتارێکــی بــە نــاوی ))دەورەکانــی 

نیشــانەی )ەک، ێــك – ێ(((ەوە.)٤(  بڵاوکردۆتــەوە، ئەوەنــدەی پێوەنــدی بــە 

١ ( هەمان سەرچاوە, ل٤٠.

٢ ( هەمان سەرچاوە, ل٤٠.

٣ ( هەمان سەرچاوە, ل٤٠. 

٤ ( عەبدولرەحمان کاکل، دەورەکانی نیشانەی– ەک، -ێك،- ێ. ڕۆژنامەی ))هاوکاری((، ژمارەی 

)٩٧٥(، ڕؤژی ١٦/ ٥/ ١٩٨٨, ل٥٠.

ــت:  ــەرەتا نووســەر دەڵی ــە س ــت–  نیشــانەی )ێ(ی ــەوە هەبێ باســەکەی ئێم

))ئــەوەی لێــرە مــن مەبەســتمە ڕوونکردنــەوەی دەورەکانــی ئــەم نیشــانەیە، 

ــانەکە  ــا نیش ــێ و هەروەه ــر دەبین ــیاوی چ دەوری ت ــە نەناس ــە ل ــە بێجگ ک

چییــە و لــە چییــەوە هاتــووە، دوایــش دەوری نیشــانەکە لەگــەڵ بەشــەکانی 

ــان((.)١(  ــەر کامی ــە س ــان و ناچێت ــەر کامی ــە س ــە و دەچیت ــدا چۆن ئاخاوتن

پاشــان نووســەر بــۆ ئــەوە دەچێــت کــە ئــەم نیشــانانە کورتکــراوەی )یــەک(

ن و بــە تێپــەڕ بوونــی کات و زۆر بــە کارهێنــان ئــەم گۆڕانانەیــان بەســەردا 

ــان و  ــەی موکری ــە ناوچ ــە ل ــووە ک ــەوە چ ــۆ ئ ــت ب ــەر ڕاس ــووە، نووس هات

ســلێمانیدا )ێــک و ێ( بــە زۆری بەکاردێــت بــەڵام دەبوایــە ئەوەیشــی گوتبــا، 

ــە نەبزوێــن  کــە ))نیشــانەی نەناســیاوی لەگــەڵ ئــەو ناوانــەی کۆتاییــان ب

هاتــووە شــێوەی )ێــك– ێ( دەبینــن و لەگــەڵ ئــەو ناوانــەش، کــە کۆتاییــان 

بــە بزوێــن هاتــووە لــە شــێوەی )ک( یــەک دەبێــت.

میری سۆران لەشکرێکی ڕێك و پێکی پڕ چەکی پێویست بوە.
کە سەرم هەڵبڕی ئەبینم دەروێشێ لە بەر دەرگاکەم ڕاوەستاوە((.)٢(

ــەرچاوەکەیەوە دوور  ــدە لەس ــەکە هێن ــن وش ــت: ))...دەبینی ــا دەڵێ ئینج

نەکەوتۆتــەوە تــا نەناسرێتــەوە و ئــەم دیــاردەی پیــت ســووان و گۆڕانــەش 

لــە زمانــی کوردیــدا شــتێکی بەڵگــە نەویســت و ئاشــکرایە کــە هــۆی گۆڕان 
و بــەرەو پێشــچوونی زمانــە و زمانیــش بــەرەو ســووکی هەنــگاو دەنــێ((.)٣(

نووسـەر پـاش ئەم پێشـەکییە کورتـە تێبینییـەک تۆمـاردەکات و دەڵێت: 

))بـە پێویسـتی دەزانـم کـە تەنهـا نیشـانەی )ەک– ێـک( بکەم بـە نموونەی 

نیشـانەی  لەگـەڵ  ئـەوەی،  لەبـەر  هەڵبوێـرم،  )ێ(  نیشـانەی  و  باسـەکە 

١ ( هەمان سەرچاوە, ل٥٠. 

٢ ( بڕوانە: د. زەرێ عارف یوسۆپۆڤا، ناو، وەرگێڕانی دوکتۆرە کوردستانی موکریانی، ڕۆژنامەی 

))هاوکاری((، ژمارە )٨٩٧( ڕۆژی ١ / ٧ / ١٩٨٧.

٣ ( عەبدولڕەحمانی کاکل، دەورەکانی نیشانەی یەک، ێك،– ێ, ل٥٠.

)ێـك( یـەک دەوری هەیـە هـەر کورتکـراوەی )ێک(ە و هـەر لەهەمـان ناوچەش 

بـەکاردێ((.)١( بەڵێ ڕاسـتە )ێ( کورتکـراوەی  )ێک(ە بەڵام خۆ مەرج نییە هەمان 

دەوری )ێـک(ی هەبێـت، بۆ نموونە دەڵێین: )مەنجەڵێک شـیرم کوڵاند(، هەروەها 

دەوترێـت )مەنجەڵێ شـیرم کوڵاند(.

یاخـود ))کاتێـك نیشـانەی )ێـك( دەکـرێ بـە )ێ(، ئـەوە بـە ڕەوانـی لەسـەر 

دەسـتوورێکی ڕێکوپێـک دەڕوا و ئـەو لادانە نامێنێ، کە لـە بەکارهێنانی )ێك(دا 

دەبیرێ، وەک: دیوار– دیوارێ– دیوارێك، گا–  گایێ–  گایەک، هەڵۆ–  هەڵۆیێ–  

هەڵۆیـەک، مـوو–  موویـێ–  موویـەک... هتد. لەمـەدا ئەوەمان بـۆ دەرکەوت کە 

لـە حاڵەتـی بەکارهێنانـی )ێ(دا ڕێکوپێکـە((.)٢( کەواتـە پێویسـتی بـەوە دەکـرد 

هەندێـک تیشـک بخاتە سـەر نیشـانەی )ێ( و خۆی لـێ هەڵنەبوێردایە.

)عەبدولرەحـمان کاکل( لـە خاڵێکـی دیکـەدا لـە ژێر سـەر نـاوی )تـاک و کۆ( 

بڕیاری ئەوە دەدات )ەک، ێک( ناچێتە سـەر ئەو ناوانەی کە بەهۆی نیشـانەکانی 

کۆکردنـەوە کۆکرابێتـەوە، وەک ))بەرخ+ ێک = بەرخێـك+ ان= بەرخان.
شوان+ ێك= شوانێک+ ان= شوانان((.)٣(

لەبـەر ئـەوەی لـە سـەرەتای وتارەکەیـدا )ێ(ی بـە کورتکـراوەی )ێـك( دانـا، 

))بۆمان هەیە ڕەخنە لەو بۆچوونەوی بگرین سـەبارەت بە )ێك( دەریبڕیوە، چونکە 

مـەرج نییـە )ان(ی کـۆ چووە سـەر ناوێک نێشـانەی نەناسـیاوی وەرنەگرێت، بۆ 
نموونە )کەسـانێک، ڕؤژانێک، لاوانێـک...((.)٤(

١ ( هەمان سەرچاوە, ٥٠.

٢ ( د. ئەوڕەحمانی حاجی مارف، ڕیزمانی کوردی– بەرگی یەکەم– مۆرفۆلۆژی )بەشێ یەکەم(– ناو– ە 

– ل٩٣ – ٢١٤.

٣ ( عەبدولرەحمان کاکل، دەورەکانی نیشانەی– یەک– ێك،- ێ, ل٥١.

٤ ( د.ئەوڕەحمانی حاجی مارف، ڕیزمانی کوردی– بەرگی یەکە– مۆرفۆلۆجی )بەشی یەکەم(– ناو– 

ل٢١.

ــ  تـــیـــشـــکـــێـــکتـــیـــشـــکـــێـــک::

تــا ئێــرە– واتــە دوای کەمــێ نیشــاندانی ئــەوەی چــی لــە بــارەی 

بــۆ  ئەوەمــان  نــووسراوە،  کوردیــدا  زمانــی  لــە  )ێ(  مۆرفێمەکانــی 

ــی کــوردی لەســەر بەشــێکی زۆری  ــووەوە، کــە نووســەرانی ڕێزمان ڕوونب

ــەکان ســادە و  ــەوەش بڕێکــی لێدوان ــڕای ئ ــوون وێ کێشــەکانی ڕێکنەکەوت

ســاکارن و هەڵــە و ناتــەواوی و کەمورتییــان تێدایــە و بــەلای زۆر لایەنــی 

باســەکەدا نەچــوون و تیشــکی ڕووناکیــان ئاڕاســتەی گەلێــك ڕووی 

نەکــردووە و ئەنجامێکــی ســەرکەوتوویان بەدەســت نەهێناوە...بــەڵام لەگــەڵ 

ــێوازی  ــن و ش ــتەی باش ــە، لەســەر کەرەس ــك هەی ــد کارێ ــدا چەن ئەوەش

زانســتی نــووسراون... ئەگەرچــی ئــەو جــۆرە هەڵانــە گەلــێ ڕووی )ێ(یــان 

ســاغکردووەتەوە، بــەڵام هێشــتا چەندیــن نادیــاری و تەمومــژ بەســەر ئــەو 

ــەوە  ــراون و نەڕەوێراونەت ــکرا نەک ــە، ئاش ــەوە هەی ــەیەی زمانەکەمان کێش

ــچ چەشــنێك  ــە هی ــن، کــە ب ــدێ شــتی زۆر ئاشــکراش دەبینی ــەت هەن تەنان

لایــان لــێ نەکراوەتــەوە، بۆیــە ئێمــەش بەشــێ بــە حاڵــی خۆمــان لــە ڕێــی 

ــەواوی،  ــی و نات ــەوەی کەموکورت ــڕ کردن ــە، پ ــەوش و هەڵ ــی خ وەلاوەنان

ســوود و کەڵــک لــە لایەنــە ڕاســت و چاکەکانــی کاری پێــشرەوان و گــەڕان 

ــە  ــت ل ــی توانس ــە پێ ــن، ب ــان هەوڵدەدەی ــەوەی خۆم ــۆراخ و لێکۆڵین و س

فەســڵی دووەم و ســێیەمدا لایەنــە ڕاســت و باســنەکراوەکانی مۆرفێمەکانــی 

ــاو. ــش چ ــە پێ )ێ( بخەین





سەرنجی چوونە ناو بابەتەوە

وەک دەزانیــن لــە زانســتی زمانــدا بــە گەلێــک جــۆر پێناســەی مۆرفێــم 

ــیمانتیکەوە،  ــینتاکی و س ــۆژی و س ــە ڕووی مۆرفۆل ــەت ل ــە تایب ــراوە، ب ک

ــە  ــە ل ــاوە، ک ــان( دان ــاداری )زمانی ــەی وات ــن دان ــه  بچووکتری ــک ب هەندێ

ــە. دەســتەیەکی  ــا هەی ــە ڕێزمان ــت و دەورێکــی ل ــر پێكدێ ــا زیات فۆنێمــێ ی

ــێ  ــتیش س ــە گش ــاوە)١(... ب ــان دان ــەی ڕێزمانی ــن دان ــە بچووکتری ــە ب دیک

ــردووە: - ــۆ دیاریک ــیەتیان ب خاس

١ـ-واتادار بێت.

٢ـ-ڕۆڵی ڕۆنانی وشە ببینێت.

٣ـ-ڕۆڵی سینتاکسی هەبێت.

بەو پێیە دەشێ لە زمانی کوردیدا دوو جۆر مۆرفێم دەستنیشانبکرێن.

أـ مۆرفێمی سەربەست.أـ مۆرفێمی سەربەست.

ب ـ مۆرفێمی بەند.ب ـ مۆرفێمی بەند.

أـ مۆرفێمی سەربەست: أـ مۆرفێمی سەربەست: 

مانایەکــی  بەتەنیــا  کــە  مۆرفێمەیــە،  ئــەو  سەربەســت  مۆرفێمــی 

ــۆی  ــە ه ــاڵ...(و ب ــەرد، م ــەر، ڕۆژ، ب ــەو، س ــە، وەک: )ش ــەربەخۆی هەی س

مۆرفێمــی بەنــدەوە دەتوانرێــت چەندیــن وشــەی نوێیــان لــێ ڕۆبــرێ 

و لەگەلــێ دۆخــی ڕێزمانیــدا ئاڵوگۆڕیــان پێبکرێ...گەرچــی مۆرفێمــە 

سەربەســتەکان لــە زمانــدا ڕۆڵێکــی گرنــگ دەبینــن، بــەڵام لەگەڵ ئەوەشــدا 

بەتەنهــا زۆر شــتیان پێناکــرێ و هەمــوو کارێکیــان پێهەڵناســوورێ بــۆ بــە 

ــی  ــتنی گیروگرفت ــان و نەهێش ــەواوی زم ــتی ت ــەرک و مەبەس ــی ئ جێهێنان
ــرن.)٢( ــدا یەکدەگ ــە بەندەکان ــەڵ مۆرفێم ــڕی لەگ دەرب

١ ( بڕوانە: د. وریا عومەر ئەمین، وشە، گۆڤاری ))نووسەری کورد(( ژمارە )٩(، بەغدا، ١٩٨٢، ل٨٥، 

د ئەوڕەحمانی حاجی مارف، وشە ڕۆنان لە زمانی کوردیدا، بەغدا، ١٩٧٧، ل٢٣.

٢ ( لێرەدا بە چەند دێرێک و بە کورتی لە مۆرفێمی سەربەست دواوین، ئەویش لەبەر ئەوەی 

ب ـ مۆرفێمی بەند:  ب ـ مۆرفێمی بەند:  

ئــەو مۆرفێمەیــە، کــە بەتەنیــا مانــای نییــە و ســەربەخۆ بەکارنایــەت و، 

ــە  ــی ب ــە لکاندن ــد ب ــی بەن ــە مۆرفێم ــدە– وات ــەوە بەن ــی دیک ــە مۆرفێمێک ب

ــە مۆرفێمــی بەنــدی )ێ(،  مۆرفێمــی سەربەســتەوە دەردەکــەوێ، بــۆ نموون

ــەیەکی  ــت، وش ــەک دەگرێ ــوڵ( ی ــتی )گ ــی سەربەس ــەڵ مۆرفێم ــە لەگ ک

ــە  ــە دێت ــە )گوڵێ(ی ــە ک ــتێکی دیک ــا و مەبەس ــێ و مان ــت دەب ــوێ دروس ن

گــۆڕێ.

لــە زمانــی کوردیــدا مۆرفێمــی بەنــد زۆرە، کــە لــە شــێوە و قاڵبــی 

)پێشــگر( و )پاشــگر( و )ناوگــر( و )ناوبەنــد( و )نیشــانە(... دا دەردەکــەون.

مۆرفێمە بەندەکانی زمانی کوردی دەشێ بکرێن بە دوو بەشەوە: 

١ـ مۆرفێمی بەندی وشەگۆڕ.

٢ـ مۆرفێمی بەندی وشەداڕێژ.

ــی  ــی ڕێزمان ــە ئەرک ــە، ک ــەو مۆرفێمەی ــەگۆڕ ئ ــدی وش ــی بەن مۆرفێم

جۆراوجــۆر دەبینــێ و حاڵەتی هەمەچەشــن نیشــاندەدات وەك )ژمــارە، کەس، 

کات، ناســیاوی، نەناســیاوی، جیاکردنــەوەی ڕەگەز...هتــد(. بــۆ نموونــە )ێ(

ــاک  ــکاوی دەســتەی دووەم، کــە کەســی ســێیەمی ت ــاوی کەســی ل ی جین

نیشــاندەدات دەوترێــت )دەچــێ( وەک مۆرفێمێکــی بەنــد دەتوانــێ لەگــەڵ 

ــازبکات،  ــی س ــی ڕێزمان ــت و دۆخ ــەک بگرێ ــتدا ی ــی سەربەس مۆرفێمێک

ــەوە  ــە ڕووی سینتاکس ــی ل ــدە توان ــە بەن ــەم مۆرفێم ــی دی ئ ــە مانەیەک ب

حاڵەتــی کــەس و ژمــارە دیــاری بــکات، وەک )کەســی ســێیەمی تــاک(ی 

دیاریکــرد...

مۆرفێمەکانی )ێ( بەندن و، ڕاست وایە ئەو جۆرە مۆرفێمە بە تەواوی و باشی باس بکەین.

بــۆ  ئەفیکســانەی  لــەو  بریتییــە  وشــەداڕێژیش  بەنــدی  مۆرفێمــی 

دروســتکردنی وشــەی نــوێ و بــۆ مانــا و مەبەســتی نــوێ تــر لــە کاردان – 

واتــە لــە ڕووی مۆرفۆلۆژیییــەوە ئەرکــی داڕشــتنی وشــە دەبینــن...

بەو پێیە مۆرفێمە بەندەکان لەم وێنەیەدا نیشاندەدەین   

مۆرفێمــی  بــە  پێوەدەلکێــت  ئەفێکســی  مۆرفێمــەی  ئــەو  کەواتــە 

ــی  ــۆ ڕۆنان ــد، ب ــی بەن ــە مۆرفێم ــش ب ــی دی ــت و ئەوان ــت دادەنرێ سەربەس

وشــەیەکی نــوێ، یاخــود دەربڕێنــی حاڵەتــی ڕێزمانــی. دەشــێ لەگــەڵ 

مۆرفێمێکــی سەربەســتدا چەنــد مۆرفێمێکــی بەنــد دەرکەوێــت. بــۆ نموونــە، 

ــۆ  ــرا ب ــا دەک ــگر تەماش ــدن( وەک پاش ــووش )ان ــەی پێش ــەم ماوەی ــا ئ ت

گۆڕینــی تێنه پــەڕ بــۆ تێپــەڕ، بــەڵام ئەگــەر لــە ڕووی مۆرفێمــەوە )انــدن( 

هەڵوەشــێنین و پارچــە پارچــەی بکەیــن، بۆمــان دەردەکەوێــت کــە )انــدن( 

پاشــگر نییــە و بریتییــە لــە چەنــد مۆرفێمێــک: وەک ئاشــکرایە، )ن( نوونــی 

چاوگــە و هەمــوو ڕێزماننووســانی کــورد لەســەر ئــەوە ڕێکن و بێ کێشــەیە، 

کــە کۆتایــی چاوگــە کوردییــەکان بــە )ن( کۆتایــی دێــت. کەواتــە ئــەو )ن( 

بــە بــێ کێشــە بــوو بــە )نوونــی چــاوگ(. دێینە ســەر )د(، کــە بــەلای ئێمەوە 

مۆرفێمی بەنــــد

مۆرفێمی وشەگۆڕمۆرفێمی وشەداڕێژ

حاڵەتی ڕێزمانی جیاجیا نیشاندەدات  پێشگر      ناوگر      پاشگر

ــردووە وەک  ــی ڕاب ــش کات ــاندەدات، ئەوی ــدە و کات پێش ــی بەن مۆرفێمێک

لــە وشــەی ســووتاند: )دەغڵەکــەی ســووتاند(، مۆرفێمــی )ان( دەمێنێتــەوە، 
ــەڕ.)١( ــە تێپ ــەڕ دەکات ب ــرداری تێنه پ ــە ک ــش مۆرفێمێک ئەوی

ــی  ــد مۆرفێمێک ــت چەن ــی سەربەس ــە مۆرفێمێک ــگا کراوەی ــە، ڕێ کەوات

ــت، یاخــود  ــت و هەریەکــەش دەوری خــۆی ببینێ ــوەی بلکێ ــز پێ ــد بەڕی بەن

لــە مۆرفێمــی بەنــدا ئــەوە دیــار دەکەوێــت، کــە چەنــد حاڵەتێکــی ڕێزمانــی 

ــد(. ــانە و... هت ــراز، نیش ــاندەدەن. وەک: )ئام پێش

 ئەمیــش ئەوەمــان بــۆ ڕووندەکاتــەوە کــە مۆرفێمــی بەنــد بــە شــێوەیەکی 

گشــتی و بەڕواڵــەت بــێ مانایــە، بــەڵام کــە لەگــەڵ مۆرفێمێکــی دیکــەدا 

ــتکردنی  ــۆی دروس ــە ه ــدا، دەبێت ــتی مۆرفۆلۆژی ــە ئاس ــت، ل ــەک بگرێ ی

جیاجیــا  حاڵەتــی  ڕیزمانیــدا  ئاســتی  لــە  هەروەهــا  نــوێ.  وشــەیەکی 

پێشــاندەدات.

١ ( بڕوانە: مستەفا زەنگەنە، پێکهێنەرەکانی )اندن( و ئەرکەکانیان، گۆڤاری ))کاروانی ئەکادیمی((، 

هەولێر، ١٩٩١، ل٧٥.



بەشـــی دووەم
مۆرفـــێمەکـــانی )ێ( وەکــ وشــەگــۆڕ

به شی دووه م
 مۆرفێمه كانی )ێ( وه ك وشه گۆڕ

دۆخــی  لــە  مــێ  جنســی  نیشــانەی  وەک  )ێ(  مۆرفێمــی  دۆخــی ـ  لــە  مــێ  جنســی  نیشــانەی  وەک  )ێ(  مۆرفێمــی  ١١ـ 

ناڕاســتەوخۆدا: ناڕاســتەوخۆدا: 

مۆرفێمــی )ێ( وەک نیشــانەی جنســی مــێ لــە دۆخــی ناڕاســتەوخۆ لــە 

هــەردوو دیالێکتــە ســەرەکیەکەی زمانــی کوردیــدا دەبیرێــت. لە ســەرپاکی 

دەڤەرەکانــی ســەر بــە دیالێکتــی کرمانجیــی ژووروودا  تــا ئەمــڕۆش 

ــی  ــی کرمانجی ــە دیالێکت ــی ل ــت، هەرچ ــالاک بەکاردێ ــێوەیەکی چ ــە ش ب

ــەم ســەردەمەش زۆر بەکاردێــت،  ــا ئ ــد ناوچەیەکــدا ت ــە چەن ــە ل خواروودای

ــەم نیشــانەیە فەرامۆشــکراوە.  ــە تــەواوی ئ ــە ناوچــەی ســلێمانیدا ب بــەڵام ل

ــانەیە  ــەم نیش ــە ئ ــمان وای ــە پێ ــە ئێم ــکراوە، چونک ــن فەرامۆش ــە دەڵێی بۆی

ــدی  ــووە ئی ــی ژووروو بەکارهات ــا وەک دیالێکت ــەردەمێکی زۆر کۆن لەس

ــە  ــەم بۆچوون ــۆ ئ ــە ناوچــوون چــووە، بەڵگەشــمان ب ــەرەو ل ــدی ب ــدی هێ هێ

ــت:  ــە، کــە دەڵێ ــە شــیعرانەی )نالی(ی ــەم بەیت ئ

تا پێنەکەنێ گوڵ بە دەمی بادی سەباوە

)نالی، ل٨٩(  نەمگوت کە )شەوێ( بلبلی بێچارە حەقی بوو.  

یاخود 

 فەرمووتە کە بانگم کە )شەوێ( دێمە کەنارت

)نالی، ل٩٩(  قوربان وەرە شەو ڕۆیی ئەوا وەعدەی بانگـــــــە           

کەواتــە ڕەنگــە تــا ســەردەمی نالیــش هــەر نیشــانەی )ێ( بەکارهاتبێــت 

ــەی  ــک ناوچ ــە گەلێ ــتا ل ــانەیە هێش ــەم نیش ــت، ئ ــە ناوچووبێ ــان ل و پاش

دیکــەی کوردســتان وەک: ))موکریــا و ســۆران و هەندێــك لــە دەوروپشــتی 

ســلێمانیش((.)١( بــۆ جیاکردنــەوەی ڕەگــەزی مــێ لــە نێــر لــە دۆخــی 

ناڕاســتەوخۆدا بەکاردەهێــرێ.

بۆ نموونە لە ناوچەی موکریان دەوترێت: -

های لاوە، میرمەم، لەو شیرن خەوەی، هەڵستە گەلێکی وەک میری -•

هاتەوە لە ڕاوێ.                           )تحفة مظفریة، ب ١، ل٣١٣(.

دەستڕەی یایە زینێ برد، داتی دەیڕفێنێ.        - 

                  )تحفة مظفریة، ب١، ل٣١٦(.

بە زمانی ئارەیان دەزنیێ  خوڕی.      - 

                )تحفة مظفریة، ب١، ل٣١٧(.

دڵم ڕاناوەستێ لەبەر ئەوێ غەمێ، لەبەر ئەوێ ژانێ.- 

ئەمن هەورێك بووم لە هەورەکانی دە بەهەشتێ.    - 

)تحفة مظفریة، ب١، ل٢٣٧(.        

خوڵاوەندی عالەمیان ئەمنی لە بۆ تۆ هاویشتە پێ دەشتێ.   - 

)تحفة مظفریة، ب١، ل٢٣٧(.       

چۆن لەو نموونانەی سـەرەوەدا بۆمان ئاشـکرابوو، کە لە ناوچەی موکریاندا 

)ێ( وەک نیشـانەی مێ لە دۆخی ناڕاسـتەوخۆدا بە ناوەوە دەلکێت، بە هەمان 

شـێوە لە ناوچەی سۆرانیشـدا بەدی دەکەین. بۆ نموونە: -

)جغارە(کم بدەنێ.- 

بە دەستی خەجیج خانێ. - 

  )فۆلکلۆری هۆنراوەکانی کوردەواری، ل٤٢(

١ ( د. ئەوڕەحمانی حاجی مارف، رێزمانی کوردی– بەرگی یەکەم– مۆرفۆلۆژی )بەشی یەکەم(– ناو– 

بەغدا، ١٩٧٩، ل١٧٢.

دەچمە ماڵی لەیلایێ- 

دەرکەیان بە پەرژینە.        - 

)فۆلکلۆری هۆنراوەکانی کوردەواری، ل٩٥(

ئەگەر ناوی نازانن - 

عەیشێ کەریم سەرکاری.        - 

)فۆلکلۆری هۆنراوەکانی کوردەواری، ل١٤٤(

وەک جۆگەلەی لە بانان - 

وەک ڕووباری بەهارێ.       - 

)فۆلکلۆری هۆنراوەکانی کوردەواری، ل١٩١(

هاتی یە تەیری گەرمێنێ بەوان - 

دەرین قەتێ یە         - 

)چەپکێ هۆنراوەی فۆلکلۆری دەشتی هەولێر، ل٥٦(

ئامین و ئامین، مەڕ هاتە خوارێ - 

بە پێش بێریان کەت، کیژێ خەزارێ - 

بێنە ماچت کەم، کابانێ مارێ. - 

کێ ئەمنی کووشتیە، ئەی شەدەلارێ        - 

)چەپکێ هۆنراوەی فۆلکلۆری دەشتی هەولێر، ل٤٦(

هەروەک پێشـتر پەنجەمان بۆ ئەوە درێژکرد، کە لە ناوچەی سـلێمانیش هەمان 

نیشـانە بەکارهاتووە...جـا جگە لەو بەیتەی )نالی( ))هەندێ پەندی پێشـینان هەن 

کە نیشـانەی )ێ( جنسـی مێیـان تێدا بەدیدەکرێ. جـا ئەو )ێ(یەی لـەو پەندانەدا 

خـۆی نوانـدووە لـەوە دەچـێ پاشـماوەی جنسـی مـێ بێـت لـە بەشـە دیالێکتـی 
سلێمانیدا((.)١(

١ ( هەمان سەرچاوە، ل١٧٨.

ئەم چەند نموونەیەش پێش چاو دەکەوێت.

دشی دشێ، بە چی دەچێ.        - 

)پەندی پێشینان، ل ٢١٦(

لە گەورە گەورەی پشدەرێ، هۆمان کەوتە قون مزە جارێ.   - 

   )پەندی پێشینان، ل ٣٥٤(

ژن لە  ساجێ، مێرد لە حەجێ پێکەوە گەیشتنە جێ.   - 

)پەندی پێشینیان، ل ٣٦٤(

بیست و یەکی ئادارێ، بە فر بگاتە پاسارێ، نامێنێ تا هێوارێ. - 

)پەندی پێشینان، ل، ٢٩(

ڕەســەنی نێــر و مــێ لــە دیالێکتــی کرمانجیــی ژوورووی زمانــی کــوردی 

لــە دۆخــی ناڕاســتەوخۆدا زۆر ئاشــکرا و ڕوونــە و نیشــانەکانی پارێــزراون 

ــانەی  ــە نیش ــی ب ــو کۆتای ــی تاک ــی تیان ــی ژووروودا دۆخ ــە دیالێکت و ))ل

ــە کاتێــك دا کــە ناوکــە  ــە، ئەمــەش ل دۆخــی تیــان دێ، کــە ئەویــش )ێ(ی
ڕەســەنی مــێ بــوو((.)١(

ــدا  ــی کوردی ــە زمان ــێ ل ــر و م ــەزی نێ ــی ڕەگ ــۆ دیاریکردن ــە ب کەوات

ــان  ــرەی حاڵەتەکانی ــە گوێ ــر و مــێ ب ــە کــە نیشــانەکانی نێ پێویســت ))وای
ــن((.)٢( ــاس بکرێ ــەوە و ب جیابکرێن

چەنــد نموونەیــەک بــۆ ڕەســەنی مێینــە لــە دۆخــی تیانــدا، لــە دیالێکتــی 

کرمانجیــی ژوورووی زمانــی کــوردی:

١ ( ک.ک کوردۆییف، ڕێزمانی کوردی بە کەرەستەی دیالێکتی کرمانجیی سۆرانی، د، کوردستانی 

موکریانی لە زمانی ڕووسییەوە وەڕیگێراوە بۆ زمانی کوردی، هەولێر، ١٩٨٤، ل٧٩.

٢ ( سەرچاوەی ناوبراو: د. ئەوڕەحمانی حاجی مارف، ڕێزمانی کوردی– بەرگی یەکەم– مۆرفۆلۆژی 

)بەشی یەکەم(– نا– ل٣٨٢.

پەروەر دەیکی ب ئافیتا یێ - 

هەردەم بڕەسینی لێ گوڵایێ        - 

)خانی، ل ٤٤٦(

دڵی یارێ مە نەبوو نەرم بصەد ئایی گری. - 

ئەثەرێ دێ چیکەت ئاب بصەد قەطرە لەنگ؟       - 

  )مەلای جزیری، ل ٣٤(

 یەک ئارمانج - 

 یەک ڕێزان 

 یەک ڕامان 

 خەباتێ بکی 

ژ بۆ کوردستان. 

)صەبری، ل٦٧(

ئەز چووم نک نەسرینێ ...هتد.- 

لــەم نموونانــەی ســەرەوەدا ئەوەمــان بــۆ ئاشــکرابوو کــە نیشــانەی 

ــۆ  ــانەی )ی(ش ب ــە و نیش ــتەوخۆدا )ێ(ی ــی ناڕاس ــە دۆخ ــێ ل ــەنی م ڕەس

ــت. ــر بەکاردێ ــەنی نێ ڕەس

بێگومــان وەک پێشــتر ئەوەمــان ڕوونکــردەوە، لــە دیالێکتــی کرمانجیــی 

ــد دۆخێــک نەبێــت،  ــە چەن ــە ناوچــەی ســلێمانیدا ل ــی ل ــە تایبەت خــواروو ب

بــە تــەواوی ئــەم نیشــانەی ڕەســەنە کۆتایــی پێهاتــووە و بــە بــێ جیــاوازی 

لــە ڕەســەنی نێــر و مــێ )ی( بەکاردەهێــرێ– واتــە بــۆ دۆخــی ناڕاســتەوخۆ 

ــە،  ــش )ی(ی ــە ئەوی ــە، ک ــە ئارادای ــانە ل ــەک نیش ــتەوخۆی ی ــی ڕاس و دۆخ

نابــێ ئــەوەش لــە یــاد بکەیــن، کــە لــە دیالێکتــی کرمانجیــی ژوورووشــدا 

))هەنــدێ نــاو بەرچــاو دەکــەون، کــە لــە ڕیــزی جنســی دوو لایــەن دابرێــن، 

ــیک،  ــک، پش ــەرخ، کار، گۆل ــت، ب ــن، دۆس ــەرکار، دژم ــاڵ، س وەک:  هەڤ

کاڤــر...و گەلێکــی تــر، ئــەو جــۆرە ناوانــە کاتــێ لــە دۆخــی ناڕاســتەوخۆدا 

بــە واتــای مــێ دێــن، ئــەوە نیشــانەی )ی( یــان دەچێتــە ســەر، خــۆ ئەگــەر 
بــە واتــای نێــر بێــت، ئــەو دەمــە نیشــانەی )ی( یــان پێــوە دەلکــێ((.)١(

بــۆ نموونــە لــە کاتــی لەوەڕاندنــی بەرخــی مێــدا دەوتــرێ )ئــەزێ بەرخــێ 

ــێ  ــەزی بەرخ ــرێ ))ئ ــش دەوت ــی نێری ــی بەرخ ــۆ لەوەڕاندن ــم(( و ب چیرین
ــم((.)٢( جێرین

کەوابــوو هەرچەنــدە لــە دیالێکتــی کرمانجیــی ژووروودا دەســتوورێکی 

ڕێکوپێــک هەیــە بــۆ دیاریکردنــی ڕەســەنی نێــر و مــێ، لەگــەڵ ئەوەشــدا 

ــە  ــش شــتێکی زۆر ئاســایییە ل ــت ئەوی ــەڕ هەبێ وا ڕێکدەکــەوێ کــە ڕیزپ

زمانــدا.

ــدا  ــی کوردی ــی زمان ــەردوو دیالێکت ــە ه ــن ل ــن بڵێی ــۆرە دەتوانی ــەم ج ب

ــەوە  ــش ئ ــووە، ئەمی ــێ( بەکارهات ــەنی )م ــۆ ڕەس ــدا ب ــی تیان ــە دۆخ )ێ( ل

دەســەلمێنی، کــە ))نزیکیــی نیشــانەی نێــر و مــێ و یەکگرتنــەوەی نــاوی نیــر 

و مــێ لــە دیالێکتەکانــی زمانــی کوردیــدا، دەتوانــرێ بــە یەکێــك لــەو بەڵگە 
زانســتییانە دابــرێ، کــە نیشــانی یەکێتــی زمانــی کــوردی دەدەن((.)٣(

ئەگــەر بــە چاوێکــی ورد بڕوانینــە چاوگەکانــی هــەردوو دیالێکــت، ئــەم 

ــدا  ــە هــەردوو دیالێکت ــی کــە ل ــە تایبەت ــۆ ئاشــکرا دەبێــت ب ڕاســتییەمان ب

چاوگــەکان کۆتاییــان بــە )ێ(ی ڕەســەنی )مــێ( دێــت، لــە بەشــە دیالێکتــی 

موکریــان و ســۆران وەک: ))خواردنــێ، گەڕانــێ، کردنــێ، گریانــێ، مردنێ...
هتد((.)٤(

١ ( هەمان سەرچاوە، ل١٨٣.

٢ ( بڕوانە: هەمان سەرچاوە، ل١٨٣.

٣ ( هەمان سەرچاوە، ل١٨٤.

٤ ( هەمان سەرچاە، پەراوێزی )١٢٩(، ل١٨٤_ ١٨٥.

ــەرم، ژان،  ــاو، ش ــەکانی ›‹دار، ئ ــان ))وش ــەی موکری ــە ناوچ ــا ل هەروەه

غــەم، ئیــمان، قیامــەت، دارســتان، زەمیــن، ڕاو، شــەڕ، کار، کوێســتان، 

گەرمیــان‹‹... نــاوی هەمــوو شــار و ئاوایــی )جگــە لــە وشــەی ›‹شــار، دێ، 
ــن((.)١( ــی مێ ــە جنس ــرن‹‹...( ل ــە نی گوند...ک

بۆ نموونە: -

ــم کاکــە مــەم دەگــەڵ یابزینــێ دەدیوانــێ خــەوی لــێ -  ))ئەمــن دەزان

کەوتووە.(( 

)تحفة مظفریة، ب ١، ل٣١٢(

))لەوێ چاوی بە خەزاڵڵ مەلا نەبی یان کەوتبوو((.- 

)تحفة مظفریة، ب ١، ل٣١٥(    

))خان ئەحمەد خان شکا چوو بۆ ئەستەمبووڵێ((. - 

)تحفة مظفریة، ب ١، ل١٧٩(   

))...بە کوردستانێ داهات...((. - 

)تحفة مظفریة، ب١، ل١٧٩(    

))لە دونیایێم لۆ نەبووی چت لێ بکەم لە قیامەتێ.(( - 

)فۆلکلۆری هۆنراوەکانی کوردەواری، ل٩٤(

١ ( هەمان سەرچاوە، ل١٧٣.



68

دۆخــی  لــە  مــێ  جنســی  نیشــانەی  وەک  )ێ(  مۆرفێمــی  دۆخــی ـ  لــە  مــێ  جنســی  نیشــانەی  وەک  )ێ(  مۆرفێمــی  ٢٢ـ 
** ))١١ (( : ا نگهێشــتند :با ا نگهێشــتند با

ئــەم مۆرفێمــە وەک نیشــانەی بانگهێشــن لــە هــەردوو دیالێکتــە 

ســەرەکیەکەی زمانــی کوردیــدا بــۆ جنســی )مــێ( لــە دۆخــی بانگهێشــتندا 

ــی  ــی کرمانجی ــە دیالێکت ــێ ل ــڕ و م ــانەکانی نێ ــدە نیش ــت هەرچەن بەکاردێ

خــوارووی زمانــی کوردیــدا کەمبۆتــەوە و تاڕادەیەکــی زۆر جنســی نێــر و 

مــێ نەمــاوە، کەچــی ئــەم نیشــانەیە لــە دۆخــی بانگهێشــتندا )تەنانــەت لــە 

ناوچــەی ســلێمانیش( خــۆی پاراســتووە و بەکاردەهێرێــت بــە کۆتایــی نــاوی 

مێوە دەلکێت ئەمیش تەنها بۆ تاکە وەک:   

ــد  ــژێ، حورمێ(...هت ــێ، کی ــێ، دایک ــێ، بووک ــوورێ، کچ ــکێ، پ )خوش

جگــە لــەوەی )ێ( وەک نیشــانەی بانگهێشــن دەوری ســەرەکی خــۆی 

دەبینێــت، هەروەهــا ) هــێ(ش وەک نیشــانەی یارمەتیــدەر )بــۆ بانگکردنــی 

ــت  ــانە )ێ( وەردەگرێ ــەش نیش ــەوە و ناوەک ــش ناوەک ــە پێ ــە دەخرێت مێین

وەک: 

هێ کچێ، ئاگاداری خۆت بە.- 

هێ نەرمین )ناوی ئافرەتە(، بە خێر بێیت.)٢(- 

ــش  ــێ پێ ــێ چەلەنگ ــەنێ، ه ــێ ڕەوش ــێ: ))ه ــە دەڵ ــۆردا هەی ــە فۆلکل ل

ــۆ  ــاو ب ــە ئاوەڵن ــووە ب ــە، چەلەنگیــش کــە ب ــاوی ئافرەت قوشەنێ.ڕەوشــەن ن

ڕەوشــەن مامڵەتــی مێــی لەگەڵــی دا کــراوە((.)٣( دەبــێ ئــەوەش بووترێــت، 

کــە ))نیشــانەکانی دۆخــی بانگکــردن لــە بــاری کــۆدا لــە هــەردوو دیالێکتدا 

١ * ئەم )ێ(یە بۆ بچووککردنەوەی ناوی مێ بەکاردێت، بڕوانە لاپەڕەکانی پاشتر.

٢ ( بڕوانە: ڕێزمانی ئاخاوتنی کوردی بە پێی لێکۆڵینەوەی لیژنەی زمان و زانستەکانی ١٩٧٦، ل.٤٣٢ 

.

٣ ( مەسعود محەمەد، وردبوونەوە لە چەند باسێکی ڕێزمانی کوردی، بەغدا، ١٩٧٤، ل٥٢.

ڕەســەنی نێــر و مــێ نییــە((.)١( هەروەهــا لــە دیالێکتــی کرمانجیــی ژووروو 

ــوو نیشــانەی )ێ(  ــە جنســی مــێ ب ــاو ئەگــەر ل ــە دۆخــی بانگهێشــتدا، ن ل

ــی  ــت، ئەمیــش هــەروەک دیالێکتــی کرمانجیــی خــوارووی زمان وەردەگرێ

ــە:  خوشــکێ، کچــێ، کەچــێ، دایکــێ، لێلــێ، زینــێ...  ــۆ نموون کــوردی. ب

هتــد.

چەند نموونەیەک بۆ کرمانجیی خواروو: -

ناسر دەڵێ: ))خوشکێ دەوڵەت زیاد و ماڵی ئاو((.    - 

)تحفة مظفریة، ب٢، ل٤٠(

ناسر دەڵێ: ))خوشکێ، خاتوونێ، وای خاتوون تەورێزی یە((.  - 

)تحفة مظفریة، ب٢، ل٣٩(

بووکێ، لەگەڵ تۆمە، خەسوو گوێت لێ بێ.     - 

)پەندی پێشینان، ل٩٥( 

کچێ  وەرە بۆ ئێرە ...هتد - 

چەند نموونەیەک بۆ دیالێکتی کرمانجیی ژووروو: -

خوشكێ، ناڤێ تە چی یە؟ - 

کەچێ، وەرە بخونە.- 

دایکێ، هەسپێ من دەرخە.((      - 

)قەناتی کوردۆییف، ل٩٧(

مەمێ گووت: ))لێلی، زینێ، ئەز، نزانم کو تو ژ منڕە ڕاستی ئان - 

دەرەوینی؟((. 

)مەمی ئالان، ل١١١( 

١ ( سەرچاوەی ناوبراو: ک.ک.کوردۆییف، ڕیزمانی کوردی بەکەرەستەی دیالێکتی کرمانجیی و 

سۆرانی، ل٧٧.

٣٣ـ مۆرفێمی )ێ( وەک نیشانەی نەناسیاوی: ـ مۆرفێمی )ێ( وەک نیشانەی نەناسیاوی: 

بێگومــان هــەر زمانــە و بــە گوێــرەی یاســا و دەســتووری تایبەتــی خــۆی 

مامەڵــە لەگــەڵ نیشــانەکانی دەکات و بــە کۆتایــی یاخــود بــە پێشــی 

وشــەوە دەلکێــت. ســەبارەت بــە نیشــانەی نەناســیاوی لــە زمانــی کوردیــداد 

ئەوەیــە، کــە ئــەم نیشــانەیە بــە کۆتایــی نــاو یاخــود ئاوەڵنــاوەوە دەنووســێت 

و نەناســیاوی پێشــاندەدات. یاخــود دەتوانیــن بڵێیــن ))نیشــانەی نەناســیاوی 

لــەو کاتانــەدا بەکاردێــت کــە لــە شــتێكه وە یــا کەســێکی نەنــاسراو دەدوێت، 

بــۆ جیاکردنــەوەی شــتێك، یــا کەســێک لــە نێــوان کۆمەڵێکــی وەکــو خۆیدا 

ــە نەناســیاوی کــردن  ــەم نیشــانەیە جگــە ل ــەوە، ئ ــڕای ئ ــت((.)١( وێ بەکاردێ

تاکایەتیــش پێشــاندەدات.

ســەبارەت بــە نیشــانەی نەناســیاوی )ێ( تــا ئیشــتا زۆربــەی نووســەرانی 

کــورد لەســەر ئــەوە ڕێککەوتــوون کــە ))لــە ناوچــەی ســلێمانی و موکریان... 

دا )ێــك( و )ێ( نیشــانەی نەناســیاوین. هەرچــی )ێ(یــە گومانــی لێناکــرێ 

ــك، ێ، ەک(  ــەم نیشــانانەش )ێ ــك(ە((.)٢( ئ ــی )ێ کــە کورتکــراوە و تەخفیف

لــە ژمــارەی )یــەک(ەوە کەوتونەتــەوە، هــەر بۆیــەش تاکایەتــی پێشــاندەدەن 

وەک: دڵــێ، مانگــێ، شــارێ، کەژێ...هتــد، بــۆ نە ناســیاوی کردنیــش وەک: 

شــاخێ، کــەژێ، ســەراوێ...هتد.

ــەوە کــە ))کاتێــک  ــەوە ڕووندەبێت ــەم نیشــانەیەدا ئ ــی ئ ــە بەکارهێنان  ل

نیشــانەی )ێــك( دەکــرێ بــە )ێ(، ئــەوە بــە ڕەوانــی لەســەر دەســتوورێکی 

ــك(دا  ــی )ێ ــێ کــە لــە بەکارهێنان ــە نامێن ــک دەڕوا و ئــەو لادان ڕێکوپێ

ــار  ــە زۆرج ــە ک ــەش ئەوەی ــەو وتان ــەرەکی ل ــتی س ــرێ((.)٣( مەبەس دەبی

١ ( هەمان سەرچاوە، ل٦٢.

٢ ( سەرچاوەی ناوبراو: د. ئەوڕەحمانی حاجی مارف، ڕێزمانی کوردی– بەرگی یەکەم– مۆرفۆلۆجی 

)بەشی یەکەم(– ناو– ل٢٠٣.

٣ ( هەمان سەرچاوە، ل٢١٣.

)یــەک( لــە بــری )ێــك( بەکاردێــت، ئــەم گۆڕانــەش بــە زۆری لــە ناوچــەی 

ســلێمانیدا ڕوودەدات بــە تایبەتــی ئەوانــەی کۆتاییــان بــە )ە، ۆ، ێ، وو، ی( 

دێت.

وەک:  پەروانەیەک بە بلبلی وا وت کە )بوالفضول(  

سووتانە ئیشی ئەهلی مەحەببەت نە هوولە هوول...هتد.    

)مەحوی، ل٢٠٦(

ڕووتەیەک  پارچەیەك جلی پێ ئەبڕێ- 

بۆی ئەلوێ پێك بێنێ چەپەرە شیرێ       - 

)گۆران، ل٢٥٥(   

ــۆ  ــێ. ب ــە نامێن ــەو لادان ــەوا ئ ــرا ئ ــانەی )ێ( بەکارهێ ــە نیش ــەڵام ک ب

نموونــە: -

پەروانە، پەروانەیەک، پەروانەیێ.- 

گا، گایەک، گایێ.- 

موو، موویەک، موویێ.- 

ڕی، ڕێیەک، ڕێیێ.- 

مراوی، مراوی یەک، مراوییێ.- 

پەنجەرە، پەنجەرەیەک، پەنجەرەیێ.- 

بەڵگە: -

ڕەقیبە لەعنەتی ی، عاشق دەکەی ڕەجم. - 

      لە باتیی سەگ دەکەی شێرێ سەمەندۆک.     

)مەحوی، ل١٩٢( 

بابیێ لە تەرەف قیبلەمەوە دێت وەزانە      - 

یاعەتری هەناسەی دەمی غونچەی لەرەزانە.     

)نالی، ل١٠٢( 

هەر چاوەیێ کەو و مشک و عەقیمی بڵندی یە 

وەک تەبعی من بە نەرمی خۆشی نەغمە زایەوە.    

)نالی، ل١٠٩( 

شیعرێ چەشنی ئەستێرە بجریوێنێ - 

ڕوون بێ، ناخی دەریای دەروون بنوێنێ      

)گۆران، ل١١٤( 

مێشکێ ئاوا دەردی سک ئەندێشەی بێ 

لە ناو دەریای ئیشا گێرە و کێشەی بێ ...هتد.

ئــەوەی زیاتــر جێــی ســەرنج بێــت، ئەوەیــە کــە هەندێــك جــار نیشــانەی 

ــە  ــەدا، ک ــەو کات ــش ل ــت، ئەوی ــۆ وەردەگرێ ــانەی )ان(ی ک ــك، ێ( نیش )ێ

ــەک(،  ــەک )ی ــێت، ن ــیاوی ببەخش ــای ناس ــا مان ــک، ێ( تەنه ــانەی )ێ نیش

ــک نیشــانەی  ــچ جۆرێ ــە هی ــی ببەخشــێ ب ــای تاکەیەت چونکــە ئەگــەر مان

ــیاوی  ــانەی نەناس ــەڵ نیش ــەک( لەگ ــەش )ی ــەر بۆی ــت، ه ــۆ وەرناگرێ ک

ــە:  ــۆ نموون ــت. ب دەکەوێ

زەمانە بەعضە کەسانێ لە پڕ کە هەڵدەبرێ - 

ئەوەندەی هەڵدەبڕێن هەتا لەکەل دەبڕێ. 

)مەحوی، ل٣٥٧( 

کەس+ ان+ ێ= کەسانێ.

لــە  تەنهــا  کوردیــش  زمانــی  ژوورووی  کرمانجیــی  بــە  ســەبارەت 

ــێ  ــی م ــە جنس ــاوە نەناسراوەک ــەر ن ــت، ))ئەگ ــدا )ێ( دەردەکەوێ حاڵەتێک

بــێ، ئــەوە هەمیشــە نیشــانەی )ێ( وەردەگــرێ، وەک: 

مالا ژنەکێ 
خەباتا مالەکێ((.)١(

٤٤ـ مۆرفێمی )ێ( وەک نیشانەی )ئیزافە( خستنەسەر: ـ مۆرفێمی )ێ( وەک نیشانەی )ئیزافە( خستنەسەر: 

نیشــانەی )ئیزافــە( خستنەســەر ))بــەوە دەوترێــت کــە دیارخــەر و 

بــە یەکــەوە ببەســتێت و پێوەنــدی وەســف و خاوەنێتــی و  دیارخــراو 
نیشــاندەدات((.)٢( چۆنیەتی...نێوانیــان 

بەشــێوەکی گشــتی لــە دیالێکتــی کرمانجیــی خــوارووی زمانــی کوردیدا 

)ی، ە، ...(یــە بــەڵام )لــە هەنــدێ ناوچــەی ســۆراندا نیشــانەی )ێ(ش ئیزافــە 

ســازدەکا، وەک: -

))بایێ شەمار ناکا گێرە  

لەسەر سینگی ئەنووم تێرە  
چەند گواهە سێ هەند خێــــرە((.)٣(

ئەگــەر ناوێــك و ئاوەڵناوێــک بــە نیشــانەی ئیزافــەی )ێ( پێکــەوە 

ــان ڕۆڵ  ــە نیشــانەی )ێ(ش ببەســترێت و هەم ــرێ ب ــەوا دەتوان بەســتران، ئ

ــارە. ــەدا دی ــەم نموونان ــت وەک ل ببینێ

١ ( هەمان سەرچاوە، ل٢١٧.

٢ ( هەمان سەرچاوە، ل٣٢٦.

٣ ( هەمان سەرچاوە، ل٢٣٢.



74

))تووتنی چاک  تووتنێ چاک.- 

قاوەیێ تاڵ  قاوەیێ تاڵ.- 

خانویێ کۆن  خانویێ کۆن((.)١(- 

ــەی  ــە پێچەوان ــت ب ــەوە بووترێ ــێ ئ ــانەی )ێ( دەب ــە نیش ــەبارەت ب س

هــەردوو نیشــانەکەی دیکــە ڕەســەنی مــێ نیشــاندەدات، بــەڵام: ))لــە 

ــە  ــرا ب ــوی دیارخ ــەنی نێ ــارە و ڕەس ــی ژم ــی ژووروودا ئامرازەکان کرمانجی

ــە: - ــۆ نموون ــەن((.)٢( ب ــار دەخ دی

ئایشە گوڵ خوشکێ  بابمە.

کەواتــە ))لــە بەشــە دیالێکتــی بنگــرد، پــژدەر، هەولێــر، ڕەوانــدوز، 
ئامــرازی خســتنە ســەری )ێ( بــەو ناوانــەوە دەلکێــن کــە مێــن((.)٣(

چەند نموونەیەک: -

ئامین و ئامین، مەر هاتە خوارێ. - 

بەپێش بیریان کەت، کیژێ خەزارێ.- 

ئامین و ئامین، مەڕ لە چیایە- 

بە پێش بیریان کەت، فاتمێ مەلایە.- 

 )چەپکێ هۆنراوە فۆلکلۆری، ل٤٦(

بابێ شەمار کزەی جەرگم  - 

     خواردنم ژەهرە ڕابەرگم  

     باشی یارێ جوانم مەرگم       

)فۆلکلۆری هۆنراوەکانی کوردەواری، ل٣٠(

١ ( بڕوانە: ئەحمەد حەسن ئەحمەد، ڕێزمانی کوردی، بەرگی یەکەم، بەغدا، ١٩٧٦، ل٨٣ – ٨٤.

٢ ( د.کوردستان موکریانی، سینتاکسی ڕستەی ساددە، بەغدا، ١٩٨٦، ل٣١.

٣ ( ک.ک.کوردویڤ، ڕێزمانی کوردی بە کەرەستەیی دیالێکتی کرمانجیی خواروو، ل٩٣.

ژاری مارێ دەخۆمەوە  - 

      وەرە بۆ قەسرێ من.       

)مەکەنزی، ل١٦٥، ١٤٢( 

نیشــانەکانی ئیزافــە لــە کرمانجیــی ژووروودا بریتییــن )ا، ە، ێ، ی، ێــد، 

ێــت، یــن، ...( و ئــەوەی مەبەســتی باســەکەی ئێمــە بێــت، تەنهــا )ێ(یــە، کــە 

ــا  ــازدەکات، هەروەه ــر س ــی نێ ــی جنس ــارەی تاک ــراوی ژم ــەی دیاریخ ئیزاف

ــرازی  )ێ(  ــی ژووروودا ئام ــە دیالێکت ــردا ل ــەنی نێ ــاوی ڕەس ــەڵ ن ))لەگ

خستنەســەر بەکاردێــت، وەک: شــەهدێ مــرێ، کــورێ وی، مەملەکەتــی 
مەلیــک شــای، شــوورێ خــوە لــە زەمانــێ ویــدا((.)١(

بــەم جــۆرە بۆمــان ڕوونبــووەوە کــە )ێ( لــە دیالێکتــی کرمانجیــی 

خــوارووی زمانــی کوردیــدا بۆ ڕەســەنی مێیــە و لــە کرمانجیی ژوورووشــدا 

ــە دیالێکتــی ژوورووی زمانــی  ــۆ ڕەســەنی نێــرە، )ێ( نیشــانەی ئیزافــە ل ب

کوردیــدا وەک جنســی )نێــر( دەچێتــە ســەر دیارخراوەکــە )ەک(ی نیشــانەی 
ــێ، وەک:)٢( ــیاویی پێوەنەب نەناس

ڕابە هەڕە  زوو ب بێژ، تاجەدین   - 

      گەر دێ تەستی بە فێ، مەمێ زین.     

)خانی، ل١٦٨( 

لاوێ من، سەرێ میران، وەک چیایێ بڵند، هەر ب مژو دومان.  

)مەمی ئالان، ل٧٧(

 

١ ( هەمان سەرچاوە، ل٩٨.

٢ ( بڕوانە: سەرچاوەی ناوبراو: د. ئەوڕەحمانی حاجی مارف، ڕێزمانی کوردی– بەرگی یەکەم– 

مۆرفۆلۆژی )بەشی یەکەم(– ناو– ل٢٤٥.

خورشیدێ نەخوەش  لەسەر کەرێ ڕەش - 

      پاڵدایە وسا خوەش.        

)جگر خوێن، ل١٣١( 

هەروەها ئەم نیشانەیە لە چەند حاڵەتێکا بە دەردەکەوێت وەک:  

ــە  ــودا ل ــی ج ــاوی کەس ــر(+ جێن ــۆ نێ ــە )ب ــانەی )ێ( ئیزاف ــاو+ نیش أـ ن

ــان(. ــی تی )دۆخ

   کوڕ+ ێ+ وی = کوڕێ وی.

ب ـ ناو )دیارخراو(+ نیشانەی ئیزافە )بۆ نێر(+ ئاوەڵناو )دیارخەر(.

    کوڕ+ ێ+ بەژن ڕێكوبڵند = کوڕێ بەژن ڕێکوبڵند.

بێگومــان ئــەم حاڵەتــە بــە تەنهــا لەگــەڵ نــاودا دەرناکەوێــت بەڵکــو   

لەگــەڵ ئاوەڵناویشــدا دەردەکەوێــت، و نیشــانەی ڕەســەنی نێــر وەردەگرێــت، 

وەک:  

 ١ـ-ئاوەڵنــاو )دیارخــراو(+ نیشــانەی ئیزافــە+ ئاوڵنــاوی )دیارخــەر(.

      شین+ ێ+ چاڤێد وێ = شینێ چاڤێید وێ.

 ٢ـ-ئاوەڵنــاو )دیارخــراو(_ نیشــانەی ئیزافــە بــۆ نێــر+ ئاوەڵنــاو )دیارخراو(.

     ڕەنگ+ ێ+ ڕۆژازەلال= ڕەنگێ ڕۆژا زەلال.

هەروەها لەگەڵ ئاوەڵکرداریشدا بەم جۆرە دەردەکەون.

١ـ-ئاوەڵکــردار )دیارخــراو(+ نیشــانەی ئیزافــە )بــۆ نێــر(+ ئاوەڵنــاو 

)دیارخــەر(.

    جە+ ێ+ خوش و دلڤەکەر= جەێ خوش و دلفەکەر.

٢ـ-ئاوەلکــردار )دیارخــراو( + نیشــانەی ئیزافــە )بــۆ نێــر( + پاشــگرێ )هــا( 

بــۆ دەستنیشــانکردنی )دیارخــەر(.

  ڕەخ+ ێ+ هە = ڕەخی هە... هتد.)١(

لــە هەنــدێ بەشــە دیالێکتــی کرمانجیــی ژووروودا، کاتــێ ژمــارەی بنجی 

وەک دیارخــراو خــۆی دەنوێنــێ و نیشــانەی )ێ(ی خستنەســەر وەردەگــرێ، 

وەک ژمــارەی پلەیــێ لێــدێ، ئــەم شــێوە پێکهاتنــە بــە زۆری لەگــەڵ نــاوی 

مانگەکانــدا دێــت وەک: -
))یەکێ گوڵانێ... هتد((.)٢(

ــە  ــردار ل ــردووی ک ــی ڕانەب ــانەی کات ــی )ێ( وەک نیش ــە ـ مۆرفێم ــردار ل ــردووی ک ــی ڕانەب ــانەی کات ــی )ێ( وەک نیش ٥٥ـ مۆرفێم

ــار:  ــی کارا نادی ــار: حاڵەت ــی کارا نادی حاڵەت

 لــە ئاکامــی گۆڕینــی ڕســتەیەکی کارا دیــار بــۆ کارا نادیــار، پێویســتە 

ئەمــەش  بســپێرێت.  )بــەرکار(  بــە  )کارا(  ئەرکــی  و  ببرێــت  لا  )کارا( 

))دەســتووری گشــتی هەمــوو زمانێــك لــە گۆڕینــی ڕســتەیێکی کارا دیــار 

بــۆ کارا بــزر بریتییــە لــە دەرهاوێشــتنی کارا و ســپاردنی ئــەرک بــه  بــەرکار، 

بــەڵام بــەرکار هەمــان ئــەرک و مفهومــی خــۆی دەمێنــێ((.)٣( نابــێ ئــەوەش 

لــە یــاد بکرێــت کــە هــەر زمانــە و خاوەنــی تایبەتێتــی خۆیەتــی بــۆ گۆڕینــی 

ــەی  ــی فرمانەک ــی قاڵب ــە گۆڕین ــش ))چ ب ــار، ئەوی ــۆ کارا نادی ــار ب کارا دی

بەپێــی یاســا مۆرفۆلۆژییەکانــی چ بــەو ئامــراز و وشــانەی دەردەکــەون یــا 
بــە هــەردوو پێــڕەو((.)٤(

 ١ ( تێبینی: ئەم حاڵەتانە لەم سەرچاوەیە دا وەرگیراوە، 

    -عبدالوهاب خالید، نیشانێد نێر و مێ– ئیزافە– ل – دیالێکتا کرمانجییا ژوورێ ڕۆژنامەی 

)هوکاری( ژمارەی )٩٢٤(، لە ١٩/ ١١/ ١٩٨٧.

٢ ( بڕوانە: سەرچاوەی ناوبراو، کوردۆییف، ڕیزمانی کوردی بە کەرەستە دیالێکتی کرمانجیی و 

سۆرانی، ل ١٨٩.

٣ ( د. ئەوڕەحمانی حاجی مارف، کرداری کارا دیار و کرداری کارا بزر لە زمانی کوردیدا، گۆڤاری 

))کۆڕی زانیاری عێراق– دەستەی کوردی((. ب )٢٥ – ٢٦(، بەغدا، ١٩٩٤، ل٧٢.

٤ ( د. وریا عومەر ئەمین، لە پەیوەندی یەکانی بکەر نادیار، گۆڤاری، ))ڕؤشنبیری نوێ((، ژمارە 

)١٢٩(، بەغدا، ١٩٩٢، ل١٨.

لـە زمانـی کوردیـدا گۆڕینی پێوەنـدی نێوان بەشـە بنجییەکانی ڕسـتە وەک: 

)کارا، بـەرکار، کردار(...دەبێتـە هـۆی گۆڕینـی قاڵبـی کردارەکەش.

ئـەوەی زیاتـر جێـی مەبەسـتی ئەم باسـەی ئێمە بێـت تەنها مۆرفێمـی )ێ(یە، 

وەک نیشـانە، بۆیە نامانەوێت بە وردی لە کرداری کارا دیار و کارا نادیار بدوێین، 

تەنها ئەو شوێنانەی مەبەسـتمانە دەخەینەڕوو.

لـە ئەنجامـی وەرگرتنـی ڕەگـی ڕانەبـردووی چـاوگ و پێشخسـتنی )دە، ئـە(

ی نیشـانەی ڕانەبـوردووی و زیادکردنـی ئامـرازی نادیـار )ر( و نیشـانەی کاتـی 

داهاتـووی )ێ(یـە کۆتایی کردارەکـەوە کارا نادیار لە دەمـی ڕانەبوردوو پێکدێت. 

نموونە:   بـۆ 

١١ــ  بۆبۆ  چاوگچاوگ  ئەلفیئەلفی ) )اا(: -(: -

 هێنان   دە/ ئە+ هێن+ ر+ ێ= دەهێرێ.

کێڵان  دە/ ئە+ کێڵ+ ر+ ێ= دەکێڵرێ.

شێلان  دە/ ئە+ شێل+ ر+ ێ= دەشێلرێ...هتد.

٢٢ـ بۆ چاوگی واوی )و(: -ـ بۆ چاوگی واوی )و(: -

چوون  دە/ ئە+ چوو+ ر+ ێ= دەچوورێ 

دروون  دە/ ئە+ دروو+ ر+ ێ= دەدروورێ 

گروون  دە/ ئە+ گروو+ ر+ ێ= دەگروورێ...هتد.

٣٣ـ بۆ چاوگی یائی )ی(:  ـ بۆ چاوگی یائی )ی(:  

ماڵین  دە/ ئە+ ماڵ+ ر+ ێ= دەماڵرێ.

چنین  دە/ ئە+ چن+ ر+ ێ= دەچرێ.

بینین  دە/ ئە+ بین+ ر+ ێ= دەبیرێ...هتد.

٤٤ـ بۆ چاوگی دالی )د(: ـ بۆ چاوگی دالی )د(: 

ناردن  دە/ ئە+ نێر+ ر+ ێ= دەنێررێ.

ژەندن  دە/ ئە+ ژەن+ ر+ ێ= دەژەنرێ 

خوێندن  دە/ ئە+ خوێن+ ر+ ێ= دەخوێرێ ...هتد.

٥٥ـ بۆ چاوگی تائی )ت(: -ـ بۆ چاوگی تائی )ت(: -

کوشن  دە/ ئە+ کوژ+ ر+ ێ= دەکوژرێ.

هێشن  دە/ ئە+ هێڵ+ ر+ ێ= دەهێڵرێ.

شوشن  دە/ ئە+ شۆ+ ر+ ێ= دەشۆرێ...هتد.

چەند نموونەیەک: -

شێلم و بروێش تێك هەڵ ئەشێلرێ - 

چاڵێکی قووڵی بۆ هەڵ ئەکەنرێ        

)پیرەمێرد، ل٢٧٣( 

پارو و هەتا نە جوورێ، قووت نارێ. - 

)پەندی پێشینان، ل١٣٠( 

ئەمووت ئەها هەر ئێستا ئەکوژرێم.     - 

)لە خەوما، ل٣٠( 

کوڕە نەیەنە پێشەوە ئەکوژرێن.      - 

)لە خەوما، ل٣٢( 

ــە )))ێ(  ــکرابوو، ک ــان ئاش ــەرەوەدا بۆم ــەی س ــەو نموونان ــەروەک ل ه
ــزردا((.)١( ــی کارا ب ــە حاڵەت ــردارە ل ــوردووی ک ــی ڕانەب ــانەی کات نیش

هــەروەک چــۆن کــرداری تێنەپــەڕی کارا دیــار جێنــاوە لــکاوەکان 

وەردەگرێــت بــە هەمــان شــێوە کــرداری کارا نادیاریــش جێنــاوە لــکاوەکان 

ــە: - ــۆ نموون ــت. ب وەردەگرێ

))بینین  دە/ ئە بین+ ر+ ێ+ م= دەبیرێم - 

     دە/ ئە بین+ ر+ ێ+ ی )یت(= دەبیرێی، دەبیرێیت  

١ ( سەرچاوەی ناوبراو: د. ئەوڕەحمانی حاجی مارف، کرداری کارا دیار و کرداری کارا بزر لە زمانی 

کوردیدا، ل٧٩.

دە/ ئە بین+ ر+ ێ+ ێ )ێت(= دەبیرێ((.)١( دەبیرێت - 

دە/ ئە بین+ ر+ ێ+ ین= دەبیرێین  - 

دە/ ئە بین+ ر+ ێ+ ن= دەبیرێین  - 

دە/ ئە بین+ ر+ ێ+ ن= دەبیرێین - 

دە/ ئە بین+ ر+ ێ+ ن= دەبیرێین- 

ــی )ێ( وەک  ــە مۆرفێم ــرد، ک ــەوە ک ــۆ ئ ــان ب ــتر ئاماژەم ــەروەک پێش ه

نیشــانەی کاتــی ڕانەبــردوو بــە کۆتایــی کــردارەوە دەلكێت، ئەمیــش یەکێکە 

ــتوورەش  ــەو دەس ــەرباری ئ ــەڵام س ــوردی، ب ــی ک ــتوورەکانی زمان ــە دەس ل

هەندێــک جــار حاڵەتــی ڕیزپــەڕ دێتــە ئــاراوە، بــۆ نموونــە: 

ڕەگــی کاتــی ڕانەبــردووی )وتــن، گوتــن، لێ(یــەو ڕەگــی کاتــی 

ڕابوردوویــان )وت، گــوت(ە، کەچــی لــە کارا نادیــاردا دەوتــرێ )دەگوتــرێ، 

دەوتــرێ( هەمــان شــت ســەبارەت بە چاوگــی )ویســن وەک:  )دەویســترێ(، 
ــە بناغــە.)٢( ــردوو کــراوە ب کــە ڕەگــی کاتــی ڕاب

هەروەهــا دەشــێ ڕەگــی کاتــی ڕانەبــردووی هەندێــك چــاوگ بکرێــت بــە 

کارا نادیــار لــە هەمــان کاتــدا قــەدی ئــەو چاوگــە ڕابوردووانــەش بکرێتــە 

حاڵەتــی کارا نادیــارەوە، بــۆ نموونــە: -

هاویشن  دە+ هاوێژ )ڕەگی ڕانەبوردوو(+ ر+ ێ = دەهاوێژرێ.- 

هاویشــن  دە + هاوێشــت )قــەدی چــاوگ، کاتــی ڕابــوردوو(+ ر+ - 

ێ = دەهاوێشــترێ.

هەروەها: -

خواسن  دەخوازرێ )ڕەگی کاتی ڕانەبوردوو(.- 

١ ( تێبینی: لەبەر ئەوەی دوو بزوێن پێکەوە نایەت بۆیە یەکێک لەو بزوێنانە تێچووە.

٢ ( بڕوانە: سەرچاوەی ناوبراو: د.ئەوڕەحمانی حاجی مارف، کرداری کارا دیار و کرداری کارا بزر لە 

زمانی کوردیدا، ل٨١.

خواسن  دەخواسترێ )قەدی چاوگ، کاتی رابوردوو(. - 

خسن  دەخرێ )ڕەگی کاتی ڕانەبوردوو(.- 

خسن  دەخسترێ )قەدی چاوگی، کاتی ڕابوردوو(.- 

هەندێکجــار گۆڕانــی فۆنەتیکــی ڕوودەدات، ئەگــەر کردارەکــە کۆتایــی 

بــە دەنگــی )ە( یاخــود )ێ( هاتبــێ، ئــەوە لــە حاڵەتــی کردنــی بــە کارا بــزر 

دەبــێ بــە بزرۆکــە )i( یاخــود تێدەچێــت.)١( ئەمیــش ڕیزپــەڕە، بــۆ نموونــە: -

      تان  دە+ نێ+ ر+ ێ = دەنێرێ.

بردن  بە  دە+ بە+ ر+ ێ= دەبرێ...هتد - 

ــن  ــدن()٢(ەوە دەکرێ ــەری )ان ــە هــۆی پێکهێن ــەی ب ــەو چاوگــە تێنەپەڕان ئ

بــە تێپــەڕ بــە هەمــان شــێوە دەکرێــت بــە کارا نادیــار,)٣( بــۆ نموونــە: ڕەگــی 

ڕانەبــوردووی هــەردوو جــۆری تێپــەر و تێنەپــەڕی )ڕژان، ڕژانــدن، ڕژێن(، 

بۆیــە لــە حاڵەتــی کارا بــزردا دەبێــت بــە )ڕژێــرا، دەڕژێــرێ(. بــۆ نموونــە: -

سووتان  سووتاندن  سووتێن  سووتێرا  دەسووتێرێ.- 

لەرزین  لەرزاندن  لەرزێن  لەرزێرا، دەلەرزێرێ.- 

خەوتن  خەواندن  خەوێن  خەوێرا، دەخەوێرێ.- 

مردن  مراندن  مرێن  مرێرا، دەمرێرێ.- 

هــەروەک لــە ســەرەتادا وتمــان بــۆ گۆڕینــی کارا دیــار بــۆ کارا نادیــار، 

ــی  ــدا حاڵەت ــی کوردی ــە زمان ــەڵام ل ــت ))ب ــار نەبێ ــت و دی ــێ کارا لاببرێ دەب

١ ( بروانە: سەرچاوەی ناوبراو، د. ئەوڕەحمانی حاجی مارف، کرداری کارا دیار و کرداری کارا بزر لە 

زمانی کوردیدا، ل٨٤.

٢ ( )اندن(– )ن( نوونی چاوگە و )د( مۆرفێمی کاتی ڕابردووە )ان( لێرەدا مۆرفێمی تێپەڕاندنە بۆ 

زانیاری زیاتر بڕوانە: مستەفا زەنگەنە، پێکهێنەرەکانی )اندن( و ئەرکەکانیان، گۆڤاری ))کاروانی 

ئەکادیمی((، هەولێر، ١٩٩١، ل٧٥.

٣ ( بڕوانە: سەرچاوەی ناوبراو، د. ئەوڕەحمانی حاجی مارف، کرداری کارا دیار و کرداری کارا بزر لە 

زمانی کوردیدا، ل٩٠-٩١. 

ئــەو تــۆ بەرچــاو دەکــەوێ، کــە بــە ڕێگــەی وەســفی ڕستەســازیدا پەنجــە 

بــۆ کارا ڕابکێــشرێ ئەویــش بــە یاریــدەی دەســتەواژەی وەک )لەلایــەن...
ــد(((.)١( ــەی...وە، بەهۆی...ەوە...هت ــە ڕێگ وە، ل

بۆ نموونە: بە یاریدەی )لە لایەن...ەوە( وەک:  

ئازاد لە لایەن نەوزادەوە دەنێردرێ.- 

ئازاد لە ڕێی نەوزادەوە دەنێردرێ.- 

ئازاد بە هۆی نەوزادەوە دەنێردرێ.- 

بە یاریدەی پاشبەندی )بە. لە...( وەک: 

وڵات بە سەرباز دەپارێزرێ.

باج لە دەوڵەمەندی دەستێرێ.
زانیاری لە کتێب وەردەگیرێ...هتد.)٢(

ــواروو و  ــی خ ــە کرمانجی ــردار ل ــار ک ــی کارا نادی ــە حاڵت ــەبارەت ب س

ژووروودا یەکناگرنــەوە، چونکــە لــە دیالێکتــی کرمانجیــی خــواروودا 

ــی  ــی ژووروودا حاڵەت ــی کرمان ــە دیالێکت ــەڵام ل ــێ. ب ــەو دەورە دەبین )ر( ئ

ــن( ــدەدەری )هات ــەڕی یاری ــرداری تێنەپ ــۆی ک ــە ه ــردار ب ــاری ک کارا نادی

ــەوە  ــەرەکییە تێپەڕەک ــردارە س ــش ک ــە پێ ــە دەکەوێت ــت، ک ەوە دەردەبڕدرێ

ــە  ــرێ و ل ــەردان ناک ــەرەکییەکە گ ــردارە س ــەڵام ک ــدەکرێت ب و گەردانیش

ــە: - ــۆ نموون ــەوە,)٣( ب ــدا دەمێنێت ــێوەی چاوگی ش

هاتن گرتن.- 

هاتن کوشن...هتد.- 

١ ( هەمان سەرچاوە، ل٩١.

٢ ( هەمان سەرچاوە، ل٩٢.

٣ ( هەمان سەرچاوە، ل٩٣.

لــە هەنــدێ بەشــە دیالێکتــدا نیشــانەی )ێ(ی دۆخــی ناڕاســتەوخۆ )تیان( 

وەردەگــرێ. بــۆ نموونە:  

هاتن گرتنێ.- 

هاتن کوشتنێ...هتد - 

خۆ گونجاندنی مۆرفێمی )ێ( لەگەڵ ئامرازی )لە(دا:  

ــە  ــێ( دێت ــی )ێ(، )ل ــە( و مۆرفێم ــرازی )ل ــی ئام ــی یەکگرتن ــە ئەنجام ل

ــن  ــە )ێ(ی بزوێ ــە و ل ــە( بزوێن ــی )ل ــە کۆتای ــەوەش، ک ــەر ئ ــاراوە، لەب ئ

ــێوەی  ــا ش ــێ، تەنه ــەوە و نامێن ــدا دەتوێت ــی لێکدان ــە لەکات ــرە، بۆی بێهێزت

ــاوە کەســییە  ــە کــە جێن ــە ئەوەی ــەم )لێ(ی ــت، تایبەتێتــی ئ ــێ( وەردەگرێ )ل

ــە: - ــۆ نموون ــت.)١( ب ــەوە وەردەگرێ ــاک و کۆیان ــە ت ــی ب لکاوەکان

لێ+ م  لێم.- 

لێ+ ی  لێی.- 

لێ+ ت  لێت.- 

لێ+ مان   لێمان.- 

لێ+ یان  لێیان.- 

لێ+ تان  لێتان.- 

چەند نموونەیەک: 

ئەوسا فریشتە دێتە سەرینم  - 

      تا لێم بپرسن ڕێگای ئایـــنم.       

)دیوانی پیرەمێرد، ل١٦٧(

١ ( بۆ زانیاری زیاتر بڕوانە: محەمەد ئەمین هەورامی، ئامرازی )لە( لە تەرازووی بەراوردا، گۆڤاری 

))کاروان((، ژمارە )٣٨(، بەغدا، ١٩٨٥، ل٢٦.

تۆ بی هەموو جیلوەی جوانیت  - 

     لێم خۆش بە دڵم ڕەنجانیت  

)گۆران، ل٤٠( 

)جەوو(، لێی ئەتکێ، شادمانی - 

      بۆنخۆشی، مۆسیقا، جوانیی 

)گۆران، ل٤٠( 

ــەرکاری  ــەر ب ــە ))ئەگ ــت، ک ــەوەش بووترێ ــە )لێ(ئ ــەبارەت ب ــێ س دەب

ــە  ــی ب ــە( دەب ــبەندی )ب ــرا پێش ــکاو جێگیرک ــی ل ــە ڕاناوێک ــتەوخۆ ب ناڕاس
ــێ(...((.)١( ــە )ل ــێ ب ــە( دەب ــێ( و )ل )پ

تۆ کتێبەکانت لە ئەوان وەرگرت.- 

دەبێتە: 

تۆ کتێبەکانت لێ وەرگرتن.- 

ئێمە قسەکە بە تۆ دەڵێین.- 

دەبێتە: 

ئێمە قسەکەت پێ ئەڵێین... هتد.- 

١ ( د. وریا عومەر ئەمین، ڕێزمانی ڕاناوی لکاو، بەغدا، ١٩٨٦، ل١٩.

٦٦ـ مۆرفێمی )ێ( وەک جێناوی لکاوی کەسی سێیەمی تاک: ـ مۆرفێمی )ێ( وەک جێناوی لکاوی کەسی سێیەمی تاک: 

جێنــاو وەک بەشــێکی ســەربەخۆی زمــان لــە ئاخاوتنــدا ڕۆڵیکــی گرنــگ 

ــەش  ــاوە داب ــە ڕووی وات ــاو ل ــت: ))جێن ــێ، چونکــە زۆر بەکاردەهێرێ دەبین

ــەو  ــیەتی ئ ــە ڕووی خاس ــە ل ــەو جۆران ــدا ئ ــد جۆرێک ــەر چەن ــی بەس دەب
ــن((.)١( ــاو دەگەیەن ــی جێن ــدێ گرووپ ــەوە کــەوا هەن ــە جیادەبن پیوەندیی

تــا ئێســتا )دە( جــۆر جێنــاو دیاریکــراوە، بــەڵام ئــەوەی بــەلای باســەکەی 

ئێمــەوە گرنــگ بێــت )جێنــاوی کەســی(یە، ئــەم جێنــاوەش دابــەش دەکرێــت 

بەســەر دوو بەشــی ســەرەکی یــەوە: 

١ـ جێناوی کەسی جودا.

٢ـ جێناوی کەسی لکاو.

جینـاوی کەسـی لکاو لـە دیالێکتـی کرمانجیی خـوارووی زمانـی کوردیدا 

بریتییـە لـە دوو گـرووپ، گرووپـی یەکەمیـان – )م، ت، ی، مـان، تـان، یـان( 

کـە زۆر بـە هێزە و ڕێزماننووسـانی کورد لەسـەری مشـتومڕیان نییـە، گروپی 

دووەم بریتییـە لە دوو دەسـتە، دەسـتەی یەکـەم )م، یت، ات، ێت، یـن، ن، ن( و 

دەسـتەی دووەم )م، یـت، f، یـن، ن، ن(.

کەواتـە لـە بناخـەدا جێنـاوی کەسـی سـێیەمی تـاک بریتییە لـە )ات، ێت( 

بـەڵام هەندێـک جار )ێـت( کورتدەکرێتەوە و لە شـێوەی )ێ( خـۆی دەنوێنێت، 

ئـەم جێنـاوە بـۆ کەسـی سـێیەمی تاک کاتـی ئێسـتا و داهاتـوو بـەکاردێ، جا 

بـا کردارەکـە تێپـەڕ بێـت یـان تێنەپـەڕ، هەروەهـا دەبـێ ئـەوەش بووترێت کە 

))گـەر فرمانەکـە لە کاتـی داهاتوودابوو...چ تێپەڕ بێ چ تێنەپـەڕ بۆ دەربڕینی 

ڕێکەوتـن لەگـەڵ بکەرا((.)٢( دەسـتەی سـێیەمی لەگەڵـدا دەردەکەوێت.

١ ( د. ئەوڕەحمانی حاجی مارف، ڕێزمانی کوردی– بەرگی یەکەم )وشە سازی( بەشی دووەم– جێناو، 

بەغدا، ١٩٨٧، ل٧٨.

٢ ( سەرچاوەی ناوبراو، د. وریا عومەر ئەمین، ڕێزمانی ڕاناوی لکاو ل١٠.

بۆ نموونە: کەسی سێیەم دەبێ بە )ات( وەک: -

      دەخۆم– دەخۆیت– دەخوات– دەخۆین– دەخۆن– دەخۆن.

دەڕۆم– دەڕۆیت– دەڕوات– دەڕۆین– دەڕۆن– دەڕۆن.- 

)لەگەڵ کرداری تێنەپەڕدا دێت( وەک: 

دەچم– دەچی– دەچێت– دەچین– دەچن– دەچن.- 

دەمرم– دەمری– دەمرێت– دەمرین– دەمرن– دەمرن.- 

دەبم– دەبی– دەبێت– دەبین– دەبن– دەبن.- 

دەشـێت لە هەمان کرداردا )ت(ی )ێـت( لاببرێت و بە تەنها )ێ( بمێنێتەوە، 

وەک: 

دەچم– دەچی– دەچێ– دەچین– دەچن– دەچن.- 

دەمرم– دەمری– دەمرێ– دەمرین– دەمرن– دەمرن.- 

دەبم– دەبی– دەبێ– دەبین– دەبن– دەبن - 

دیسـان دەشـێت جێنـاوی )ێ( لەگـەڵ کـرداری تێپەڕیشـدا دەرکەوێـت، 

- وەک: 

دەنووسم– دەنووسی– دەنووسێ– دەنووسین– دەنووسن– دەنووسن.- 

دەنێرم– دەنێرێ– دەنێرێ– دەنێرین– دەنێرن– دەنێرن.- 

دەفرۆشم– دەفرۆشی– دەفرۆشێ– دەفرۆشین– دەفرۆشن– دەفرۆشن.- 

دەشێ ئەو کردارە تێپەڕانەی سەرەوە بە )ێت(یش کۆتاییان بێت، وەک:

دەنووسێت.- 

دەنێرێت.- 

دەفرۆشێت.- 

خاڵێکـی گرنگ، کـە نابێت لە یاد بکرێت، ئەوەیە، ئـەو کردارانەی کۆتاییان 

بـە )وو(ی بزوێن بێـت، زۆر بە ڕوونی جێناوی )ێ( وەردەگرن، وەك: -

دەنـوون.  دەنـوون–  دەنوویـن–  دەنوێـت(–  )دەنـوێ،  دەنوویـت،  دەنـووم– 

)))نـوو( ڕەگی داهاتووی )نووسـن(ە. لـە ڕووی جۆرەوە )تێنەپـەڕە( لە ڕووی 
کاتـەوە )داهاتـووە(((.)١(

لـە هەندێـک حاڵەتیشـدا مەرجـە )ت( لەگـەڵ )ێ(دا دەرکەوێـت، و بە هیچ 

شـێوەیەک ناتوانرێـت لاببرێت، وەک:  

أـ جێنـاوی )ێـت( لە کاتێکـدا بەکاردەهێرێت ئەگەر بەرکاری ناڕاسـتەوخۆ 

بـە یارمەتـی ئامرازی پێوەندی )ە( بێت. ئەمیش بـە هۆی ئەوەوەیە لە ڕێکەوتی 

زمانـی کوردیـدا وا دەخوازیـت، کە دوو بزوێـن پێکەوە نەیەن، بۆیـە ناتوانرێت 

)ت( لا ببرێـت، بۆ نموونە:  

ڤیان دەچێتە هەولێر...هتد.- 

بـەڵام ئەگـەر فرمانەکـە کۆتایـی بە )ێ( هاتبێـت، ئەوا )ێ( یـەک تێدەچێت 

و تەنهـا )ت( دەمێنێتەوە، وەک:  

دەنووسرێ + ێت – ێ = دەنووسرێت.- 

دەفرۆشێ + ێت – ێ = دەفرۆشرێت.- 

دەخوێرێ + ێت – ێ = دەخوێرێت...هتد - 

سـەبارەت بـە دیالێکتـی کرمانجیـی ژوورووش دەتوانین بڵێیـن ))هەندێك 

جـار )ێ( بـەکار نایەت، بەڵکو دەچێتە وێنەی ئەو بزوێنـە کورتەی وێنەی نییە 

لـە عەرەبیـدا و )i(ی بۆ بەکاردێت لە نووسـینی لاتینیدا و ئەوەی ئیشـارەت بۆ 

کەسـەکە دەکات )ت(یە وەک:  
دەچت، دکەت، نفیست...هتد.((.)٢(

١ ( هەمان سەرچاوە، ل١١.

٢ ( ڕێزمانی ئاخاوتنی کوردی بە پێی لێکۆڵینەوەی لیژنەی زمان و زانستەکانی، بەغدا، ١٩٧٦، ل٥٠.

لــە  جــودا  کەســی  جێنــاوی  کۆتایــی  )ێ( وەک  مۆرفێمــی  لــە ـ  جــودا  کەســی  جێنــاوی  کۆتایــی  )ێ( وەک  مۆرفێمــی  ٧٧ـ 

ژووروودا. کرمانجیــی  ژووروودا.دیالێکتــی  کرمانجیــی  دیالێکتــی 

هــەروەک پێشــتر ئاماژەمــان بــۆ ئەوەکــرد، کــە ڕەســەنی نێــر و مــێ لــە 

دیالێکتــی کرمانجیــی ژووروودا زۆر بــە ئاشــکرا دیــارە و تــا ئێســتاش بــە 

ــی خــواروودا  ــە دیالێکت ــەوەش ل ــە پێچەوان ــت، ب ــڕەو دەکرێ بەردەوامــی پێ

بــەرەو نەمــان و تێچــوون چووە، لــە چەنــد حاڵەتێکــدا نەبێت. وەک باســکرا.

ئــەم ڕەســەنی نێــر و مێیــە تەنانــەت لــە جێناوەکانیشــدا پێــڕەو دەکرێــت، 

ــاوی  ــدا جێن ــی کوردی ــەی زمان ــەم دیالێکت ــەن و دۆخ ل ــرەی ڕەس ــە گوێ ب

کەســی جــودا دەکرێــت دوو بەشــەوە، لــە دیاریکردنــی ئــەم دوو بەشــە دۆخ 

دەوری ســەرەکی خــۆی دەبینێــت، بــۆ نموونــە: لــە دۆخــی ڕاســتەوخۆدا بــۆ 

کەســی )یەکــەم، دووەم، ســێیەم(ی تــاک )ئــەز، تــو، ئــەو( بەکاردەهێــرێ، 

وە بــۆ کەســی )یەکــەم، دووەم، ســێیەم(ی کــۆ )ئــەم، هــوون، ئــەو، ئــەوان( 

بەکاردێــت، لــە دۆخــی ناڕاستەوخۆشــدا بۆ کەســی )یەکــەم، دووەم، ســێیەم(

ی تــاک )مــن، تــە، )ئــەوی، وێ( بومــێ )ئــەوی، وی( بــۆ نێــر بەکاردێــت، 

بــۆ کەســی )یەکــەم، دووەم، ســێیەم(ی کــۆش )مــە، وە، ئــەوان، وان( 

ــت. بەکاردەهێرێ

ــەوێ، وێ(  ــە )ئ ــەنی مێین ــۆ ڕەس ــاک ب ــێیەمی ت ــی س ــە کەس ــە ل وات

بەکاردەهێرێــت، کــە ئــەم )ێ( یــەش دیاریکردنــی ڕەســەنی مێیــە لــە دۆخــی 

ناڕاســتەوخۆدا، بــۆ ڕەســەنی نێریــش )ئــەوی/ وی( لــە دۆخی ناڕاســتەوخۆدا 

 بەکاردێــت، کــە بەرانبــەر )ئەو(ی دیالێکتــی کرمانجیی خواروو دەوەســتێت.

))فۆرمــی ئــە)وێ( و ئــە)وی( دۆخــی ناڕاســتەوخۆ لــە باخــەی )ئــەو( و )ێ( 
ی نیشــانەی جنســی مــێ و )ی( نیشــانەی جنســی نێــر ســاز بــووە((.)١(

١ ( سەرچاوەی ناوبراو، د. ئەوڕەحمانی حاجی مارف، ڕیزمانی کوردی– بەرگی یەکەم– وشەسازی 

)بەشی دووەم(– جێناو– ل٨٥.



89

چەند نموونەیەک:  

لەو ژ عیشقا وێ دنالن بازن و بەرگ و وەرەق. - 

      جەز بەیا د ل من ژ رەمزا وان کە هایێ ڕاست و چەپ.

وەعدە دا بوو دی شەهیدکم وێ بشیرێ خۆی شەریف - 

      مانەبێ ئیرۆ پەشیمان ئەو ژ تە دبیرا صەواب.

)جزیری، ل٩٧ – ٩٠(

وێ ئاگرەک بەردا لەشی  - 

      قەد من نەمان حال و خۆشی       

)مەلای باتەیی، ل٨٠( 

کراســێ -  قیابینــە،  شــەمە  عــرو  ڕاســتە  ))ژمــن  دگــوت  ئــەوێ 

)٣٤ ل٣٣_  بینە.)کــوردو،  هەوریشــمی 

جێنــاوی کەســی جــودای دۆخــی ڕاســتەوخۆش لــەم دیالێکتــەدا بریتییــە 

لــە )ئــەز، تــو، ئــەو( بــۆ تــاک و )ئــەم، هــوون، ئــەوان( بــۆ کــۆ بــۆ ڕەســەنی 

ــەڵ  ــە لەگ ــودا، ک ــیی ج ــاوی کەس ــە جێن ــاری دیک ــە )ی( هەندێکج نێرین

کــرداری کاتــی ڕابــوردوو و ئاینــدەی ڕێــژەی ئیخباریــدا یــان ئاینــدەی 

ــە: - ــۆ نموون ــرێ.((.)١( ب ــانەی )ێ(وەردەگ ــت، نیش ــائیدا دێ ئینش

گۆت :  ))چەند ڕؤژا شووندا ئەزێ  ژ تە ڕا بێژم((.   - 

)کوردۆ، ل٤٥( 

ئەزێ بان کم جێری و خولامانە. - 

)مەمێ ئالان، ل٤٩( 

توێ بزانیی چ کارا تەوی هەیە. - 

)کوردۆ، ل٣٩(

١ ( هەمان سەچاوە، ل٨٦ .

٨٨ـ مۆرفێمــی )ێ( وەک نیشــانەی بچووککردنــەوەی بــۆ نــاوی ـ مۆرفێمــی )ێ( وەک نیشــانەی بچووککردنــەوەی بــۆ نــاوی 

ــە:   ــی مێین ــە:  تایبەت ــی مێین تایبەت

ــت،  ــاو دەبینێ ــەوەی ن ــە )ێ( دەوری بچووککردن ــەوەی، ک ــەرەڕای ئ س

ــەر  ــە س ــە دەچێت ــانەی مێینەی ــان نیش ــە هەم ــەو )ێ(ی ــە ئ ــمان وای ــەڵام پێ ب

نــاوی مــێ و بچووکیدەکاتــەوە. ئــەوەی زیاتــر پشــتگیری ئــەم بۆچوونەمــان 

بــکات، ئەوەیــە کــە )ێ( بــۆ بچووککردنــەوەی نــاوی تایبەتــی نێرینــە بــەکار 

ــاوی  ــە بەڵگــە: )خورشــیدە( کــە ن ــە بکەین ــەم نموونەی ــن ئ ــەت، دەتوانی نای

ــە  ــید( ک ــێ( و )خورش ــە )خورش ــت ب ــەوەدا دەبێ ــە بچووککردن ــە ل مێینەی

ــە )خوشــە(. ــە دەبێــت ب ــی نێرینەی ــاوی تایبەت ن

ــاوی  ــوردی و ن ــاوی ک ــانەیە ن ــەم نیش ــە ئ ــت ک ــەوەش بوترێ ــێ ئ دەب

ــد  ــی چەن ــاش فڕێدان ــە پ ــەوە، ل ــێوە کورتدەکات ــان ش ــە هەم ــەش ب بێگان

فۆنێمێــک و زیادکردنــی نیشــانەی )ێ(، ئــەم بچووککردنەوەیــەش بــۆ 

خۆشەویســتی و نــازی ئــەو کەســە بەکاردیــت کــە نــاوی دەبــات.

بۆ نموونە: -

شاناز  شانێ.- 

خورشیدە  خورشێ.- 

فاطمة  فاتێ.- 

أمنة  ئامێ.- 

خدیجــة  خەجــێ )و هەندێــک جاریــش بــە )ئەجــێ( بەکاردێــت(...- 

هتد.

٩٩ـ مۆرفێمی )ێ(ی جێگری پێشبەند )پریپۆزیشن(: ـ مۆرفێمی )ێ(ی جێگری پێشبەند )پریپۆزیشن(: 

پێشـبەند )پریپۆزیشـن(، بەشـێکە لـە بەشـەکانی ئاخاوتـن، کـە ڕواڵەتـی 

سـەربەخۆی هەیـە واتاکـەی لە پاڵ وشـەی دیکـەدا دەردەکەوێـت پەیوەندی 

نێوانـی نـاو و ئاوەڵناوەکانـی لەگـەڵ بەشـەکانی دیکەی ئاخاوتـن پێکدێنێت 
لە داڕشـتنی ڕسـتەدا.)١(

لـە زمانـی کوردیـدا زۆر جار بۆ مەبەسـتی کورتـی و دووبارەنەکردنەوەی 

هەنـدێ لـە بەشـەکانی ڕسـتە بـە پێشـبەند جێگـر دەکـرێ و مۆرفێمـی )ێ( 

توانسـتی جێگرکردنـی پێشـبەندی )بـە، ە(ی هەیـە، وەک:  

)ئـەوان کتێبەکەیـان دایـە مـن.(– ئـەوان کتێبەکەیـان دامـێ.(، لـە کاتـی 

بچووککردنـەوەی ڕستەشـدا بۆ سـنووری وشـە قاڵبـی )ێ( وەردەگرێ وەک 

)دایانمـێ( و ئەگـەر ))دوو بزوێنـی )ە( و )ێ( لـە نێوانیانـا دەرکـەوت و بـوو 

بـە )بدەیـێ(. لـە هەنـدێ شـێوەدا لـە جیاتـی ئـەم )ی( بـە )ر( دەردەکـەوێ و 
دەبێتـە:  کتێبەکـەم بـدەرێ((.)٢(

ئێسـتاش هەنـدێ یاسـا دەخەینـە بەرچـاو کـە دەوری جێگـری پێشـبەندی 

)ێ(یـە یەکاڵادەکاتـەوە و تایبەتیەکانـی پێشـاندەدات.

لەگەڵ کرداری داخوازیدا:  - 

ب+ بەرکاری ناڕاستوخۆ+ ڕەگ+ بکەر+ )ێ(ی جێگری پێشبەند.

پارەکان بدەن بە ئێمە  پارەکانمان بدەنێ  بماندەنێ.

لەگەڵ کرداری ڕابوردوودا:  - 

کار+ بکەر+ بەرکاری ناڕاستەوخۆ+ )ێ(ی جێگری پێشبەند.

ئەوان بەردەکەیان گرتە من  ئەوان بەردەکەیان گرتمێ  گرتیانمێ.

١ ( سەرچاوەی ناوبراو– ڕێزمانی ئاخاوتنی کوردی بە پێی لێکۆڵینەوەی لیژنەی زمان و زانستەکانی، 

ل٣٠٩

٢ ( د. وریا عومەر ئەمین، پاشبەندەکان، بەغدا، ١٩٨٦، ل١٨٦.

لەگەڵ کرداری ڕانەبوردوودا:   - 

دە+ بەرکاری ناڕاستەوخۆ، ڕەگ+ بکەر+ )ێ(ی جێگری پێشبەند. 

پارەکان دەدەن بە ئێمە  پارەکانمان دەدەنێ  دەمان دەنێ.

ئەگــەر بــە وردی ســەرنجێک بدەینــە ئــەو نموونانــە، دەبینیــن بــەرکاری 

ناڕاســتەوخۆ دەکەوێتــە دوای کردارەکــەوە و ڕیزبوونــی و لکانــی جێنــاوی 

لــکاوی بــەرکاری ناڕاســتەوخۆ دەگــۆڕی، بــە پێــی جــۆری کــردارەکان لــە 

ــتنەوە. ڕووی کات و داڕش

١ـ لەگەڵ کرداری ڕابووردووی تێپەڕدا: -

أـ لەگــەڵ کــرداری ڕابــووردووی تێپــەڕدا ئەگــەر بــەرکاری ناڕاســتەوخۆ 

ــەرکاری  ــەر ب ــە )ێ( و ئەگ ــێ ب ــە( دەب ــرا )ە، ب ــکاو جێگیرک ــاوی ل ــە جێن ب

ڕاســتەوخۆ لــە ڕســتەدا بــوو، ئەمــە ڕیزبوونەکەیتــی.

ــەرکاری ناڕاســتەوخۆ+ )ێ(ی جێگــری  ــەرکاری ڕاســتەوخۆ+ بکــەر+ ب ب

پێشــبەند. 

پارەکەم دابە ئێوە  پارەکەم داێ 

ب ـ ئەگــەر بــەرکاری ڕاســتەوخۆ بــە جێنــاوی لــکاو جێگیــر کــرا و لــەم 

پلەیــەدا خــۆی تێدەچێــت و نامێنــێ و ڕیزبــوون بــەم جــۆرە دەبــێ:  

ڕەگ+ بکەر+ بەرکاری ناڕاستەوخۆ+ )ێ(ی جێگری پێشبەند.

پارەکەم دانێ  دابنێ.

ج ـ جێنــاوی لــکاوی بــەرکاری ناڕاســتەوخۆ بــۆ کەســی ســێیەمی تــاک 

بــە دیــار ناکــەوێ و ڕیزبــوون بــەم جۆرەیــە: -

کار+ بکەر+ بەرکاری ناڕاستەوخۆ )f( + )ێ(ی جێگری پێشبەند.

بەردم گرتە چۆیلەکە  بەردم گرتێ  گرتمێ.

٢ـ لەگەڵ کرداری ڕانەبرووی تێپەڕدا: -

أـ ئەگەر بەرکاری ڕاستەوخۆ لە ڕستەدا هەبوو، ڕیزبوون بەم جۆرەیە: 

بــەرکاری ڕاســتەوخۆ+ بــەرکاری ناڕاســتەوخۆ+ کار+ بکــەر+ )ێ(ی 

ــبەند ــری پێش جێگ

من پارە دەدەم بە ئێوە  پارەتان دەدەمێ.

ــز بــوون  ــرا– ڕی ــە ڕســتەدا نەبــوو– لاب ــەرکاری ڕاســتەوخۆ ل ب ـ ئەگــەر ب

بــەم جۆرەیــە: -

دە+ بەرکاری ناڕاستەوخۆ+ ڕەگ+ بکەر+ )ێ(ی جێگری پێشبەند.

پارە دەدەم بە ئێوە  پارەتان دەدەمێ  دەتان دەمێ.

٣- لەگەڵ کرداری داخوازیدا: -

أـ ئەگــەر بــەرکاری ڕاســتەوخۆ لــە ڕســتەدا هەبــوو ڕیزبــوون بــەم 

جۆرەیــە: 

بــەرکاری ڕاســتەوخۆ+ بــەرکاری ناڕاســتەوخۆ+ ب+ کار+ )ێ(ی جێگــری 

. ند پێشبە

پارە بدەن بە ئەوان  پارەیا بدەرێ.

ب ـ ئەگــەر بــەرکاری ڕاســتەوخۆ لــە ڕســتەدا نەبــوو– لابــرا– ڕیــز بــوون 

بــەم جۆرەیــە: -

ب+ بەرکاری ناڕاستەوخۆ+ کار + )ێ(ی جێگری پێشبەند.

پارەیان بدەرێ  بیان دەرێ.

لــە نموونەکانــی پێشــوو، بــۆ بــەرکاری ناڕاســتەوخۆ لــە هەرســێ 

ــە  ــەرنجێ ل ــەر س ــەڵام ئەگ ــاوە، ب ــان بەکارهێن ــرداری تێپەڕم ــەدا، ک کاتەک

کاری تێنەپەڕیــش بدەیــن ئــەوەی بەرچــاو دەکەوێــت بــەم شــێوەیە: 

أـ کرداری داخوازی: -

ب+ بەرکاری ڕاستەوخۆ+ ڕەگ+ بکەر+ )ێ(ی جێگری پێشبەند.

بگەن بە من  بمگەنێ.

ب ـ کرداری ڕابردوو: -

کردار+ بەرکاری ناڕاستەوخۆ+ بکەر+ )ێ( جێگری پێشبەند. 

گەیشن بە من  گەیشتمنێ.

ج ـ کرداری ڕانەبووردوو: - 

 دە+ بەرکاری ناڕاستەوخۆ+ ڕەگ+ بکەر+ )ێ(ی جێگری پێشبەند.

دەگەن بە من  دەمگەنێ.

واتــە– پێشــبەند دەکەوێتــە پێــش بــەرکارەوە، بــەڵام کــە بــەرکار کەوتــە 

بــەرکاری  دوای  دەکەوێتــە  پێشــبەند  جێگــری  )ێ(ی  کارەکــەوە  دوای 

ــە: - ــەم جۆرەی ــوون ب ــتەوخۆ و ڕیزب ناڕاس

کردار+ بەرکاری ناڕاستەوخۆ+ )ێ(ی جێگری پێشبەند...

پارەکەمدا بە ئەوانەن  پارەکەم دانێ  دامنێ.
بەردم گرتە تۆ  بەردم گرتیتێ  گرتمیتێ)١(

١ ( بۆ زانیاری زیاتر: بڕوانە: مەحموود فەتحوڵلا، کار تەواوکردن لە کوردیدا، نامەی ماجستێر، 

زانکۆی سەڵاحەدین، هەولێر، ١٩٨٨، ل١٣٨، ١٣٩، ١٤٠، ١٤١، ١٤٢، ١٤٣.

١٠١٠ـ مۆرفێمی )ێ( وەک نیشانەی پلەی ژمارە: ـ مۆرفێمی )ێ( وەک نیشانەی پلەی ژمارە: 

  لــە هەنــدێ بەشــە دیالێکتــی کرمانجیــی ژووروودا بــۆ ســازکردنی 

ژمــارەی پلەیــی، نیشــانەی )ێ( دەخرێتــە ســەر ژمــارەی بنجی لــە پێکهێنانی 

ئــەم فۆرمــەدا هەمیشــە جێنــاوی )یــا( بــۆ تاکــی مــێ و )یــێ( بــۆ تاکــی نێــر 

و )یێــد/ یێــت( بــۆ کــۆ بــەکار دێــرێ.وەک: -

 یا یێکێ

 یا سێیێ

یێ یێکێ                 

یێ سێیێ

یێد
یێت                              بۆ کۆ)١(

سێیێ

١ ( بڕوانە سەرچاوەی ناوبراو: ک.ک. کوردۆییڤ، ڕێزمانی کوردی بە کەرەستەی دیالێکتی 

کرمانجیی و سۆرانی، ل١٩٤. 

بۆ تاکی مێ

بۆ تاکی نێر





بەشـــی سێیەم
مۆرفـــێمەکـــانی )ێ( وەکــ وشەداڕێژ

به شی سێیه م: مۆرفێمه كانی )ێ( وه ك وشه داڕێژ
  :  :)Suffixes( )Suffixes(  وەک پاشگر )١١ـ مۆرفێمی )ێ( وەک پاشگر ـ مۆرفێمی )ێ

ئاشــکرا و ڕوونــە، کــە وشــەی هــەر زمانێــک چەنــدە زۆربێــت لــە دوو 

تووێــی فەرهەنگێکــدا جێــی دەبێتــەوە، پێویســتی ژیانیــش ئــەوە دەخوازێت، 

کــە وشــەی نــوێ بێتــە ئــاراوە. لــە ئەنجامــی ئــەم پێویستییەشــدا وشــەکانی 

زمــان توانســتی ئەوەیــان هەیــە لەگــەڵ یەکــدی یەکبگــرن وشــەی نــوێ بــۆ 

مانــا و مەبەســتی نوێــی دیکــە بێننــە کایــەوە.

پێشــگر و پاشــگر لــە زمانــی کوردیــدا بــۆ داڕشــتنی وشــەی نــوێ ڕۆلــی 

گرنــگ دەبینــن و بێشــوومار یاریــدەی ڕۆنانــی وشــە دەدەن، ئــەوەی زیاتــر 

جــێ مەبەســتی ئێمــە بێــت پاشــگرە و بــە تایبەتــی، چونکــە مۆرفێمــی )ێ( 

وەک پاشــگر لــە کاردایــە و لــە شــێوەی پێشــگردا نییــە.

ــە و  ــای نیی ــا وات ــە تەنی ــە ب ــت، ک ــە دەگوترێ ــەو بەش ــگر(()١( ب ))پاش

ــی  ــۆی گۆڕین ــە ه ــە و دەبێت ــەی وش ــاش بناخ ــە پ ــت و دەکەوێت بەکارنایێ

ــەکانی  ــوو بەش ــگرانەش وەک هەم ــەم پاش ــە، ئ ــی وش ــەت و ناوەڕۆک ڕواڵ

تــری زمــان لــە پــڕ دەرنەکەوتــوون، بەڵکــوو بــەرە بــەرە و بــە پێی پێویســتی 

ــە  ــدا ل ــە بنەڕەت ــوڵاون و ل ــەوە هەڵق ــە زمانەک ــان و ل ــەی زم ــەر بناخ و لەس

وشــەی ســەربەخۆ وەرگیــراون، واتــە لــە کۆنــدا واتــای ســەربەخۆ و تایبەتی 

یــان هەبــووە بــەڵام بــە تێپەڕبوونــی کات و زۆر بەکارهێنانیانــەوە وردە وردە 
ــان وەرگرتــووە.)٢( ــەم شــێوە تازەیەی ئ

کەواتــە پاشــگر: ))کــە بــە لاتینــی بــە )Suffixes( نــاسراوە، ئــەو 

١ ( بڕوانە: د. نەسرین فەخری، پاشگری )اندن( لە زمانی کوردیدا، گۆڤاری )کۆڕی زانیاری کورد( 

بەشێ یەکەمی بەرگی سێیەم، بەغدا، ١٩٧٥، ل٢٠١.

٢ ( بڕوانە: د. نەسرین فەخری و مارف خەزنەدار و حافز مستەفا قازی، زمان و ئەدەبی کوردی، بۆ 

پۆلی پێنجەمی ئامادەی، ١٩٧١، ل١٨.

مۆرفێمەیــە کــە بــە کۆتایــی بناغــەی وشــەوە دەنووســێ و ڕواڵــەت و 
دەبینــێ((.)١( وشــە  رۆنانــی  دەوری  و  دەگۆڕێــت  وشــە  ناوەڕۆکــی 

پاشــگریش توانســتی گۆڕینــی وشــەی هەیــە لــە بەشــێکی ئاخاوتنــەوە بۆ 

بەشــێکی دیکــەی ئاخاوتــن، واتــا، نــاو دەکات بــە ئاوەڵنــاو، وەکو )کــرم( کە 

نــاوە. دەیــکات بــە ئاوەڵنــاو )کرمــێ( یــان بــە پێچەوانــەوە ئاوەڵنــاو دەکات 

بــە نــاو وەکــو )ســەوز( ئاوەڵنــاوە دەبێــت بــە )ســەوزێ( کــە ناوە...هتــد 

ــە وەک  ــی )ێ(ی ــت، مۆرفێم ــە بێ ــتی ئێم ــی مەبەس ــر جێ ــەوەی زیات ئ

پاشــگرێک دەوری ڕۆنانــی وشــەی نــوێ دەبینــێ بــۆ مانــا و مەبەســتی نــوێ 

ــە وەک: - دیک

أـأـ ) )ێێ( ( بۆبۆ  دروستکردنیدروستکردنی  ناویناوی  داڕێژراوداڕێژراو:  :  

١ـ ناو+ پاشگری )ێ(= ناوێکی داڕێژراو. 

پرد+ ێ= پردێ.

بۆ نموونە:  

پردێ، کەوتۆتە نێوان شاری کەرکوک و هەولێرەوە.- 

پردێ، شارێکی دڵڕفێنە.- 

دۆڵ+ ێ= دۆڵێ.- 

بۆ نموونە: -

ئازاد بەرەو دێـی دۆڵێ کەوتە ڕێ.- 

دێـی دۆڵێ قەشەنگە.- 

سۆز+ ێ= سۆزێ.- 

١ ( د. ئەوڕەحمانی حاجی مارف، وشە ڕۆنان لە زمانی کوردیدا، بەغدا، ١٩٧٧، ل٣٦. 

بۆ نموونە: -

چاوی سۆزێ ی کچی خوشکم جوانە.- 

سۆزێ کچێکی هێمن و زیرەکە.- 

ناز+ ێ= نازێ - 

بۆ نموونە: -

))کــە چــۆن نــازێ ـــی نــارد بــە دووی مامانەکــە داو خــۆی نەچــوو   

بە فڕکانێ سواری عەرەبانەیەکی بکاو بیهێنێت((. 

)ژانی گەل، ل١١( 

نازێ کتێبی ڕێزمان دەخوێنێتەوە...هتد - 

٢ـ ئاوەڵناو+ ێ= ناوێکی داێژراو.

بۆ نموونە: 

       کاڵ+ ێ= کاڵێ.

))بەسە تخوا کاڵێ گیان((. - 

)ژانی گەل، ل١٠( 

))چــۆن تــا ئێســتا بچــێ؟! ئــەی کاڵــێ بــە دیــار کێــوە بــە جــێ بهێڵــێ - 

بە دەم ئازاراوە گەوز بدات بە تەنیا((.  

)ژانی گەل، ل١٠( 

ئەسمەر+ ێ= ئەسمەرێ.

))ئەو کانی یەکەی لە سێبەرێ. - 

        بە خۆم لێ دا بە خەنجەرێ 

        کێ ئاو لێ برد زەردەسمەرێ((.

)فۆلکلۆری هۆنراوەکانی کوردەواری، ل٦٢(

سوور+ پاشگر )ێ(= سوورێ.

سوورێ کچێکی زیرەکە.- 

سوورێ ی خوشکم باڵا بەرز و جوانە.- 

ب ـ پاشگری )ێ( بۆ دروستکردنی ئاوەڵناوی داڕێژراو.ب ـ پاشگری )ێ( بۆ دروستکردنی ئاوەڵناوی داڕێژراو.

ناو+ پاشگری )ێ(= ئاوەڵناوی داڕێژراو. - 

      کرم+ ێ= کرمێ  

بۆ نموونە: -

پیاوەکە دڵێ کرمێ بوو.- 

جج  ـپاشگریـپاشگری ) )ێێ( ( بۆبۆ  دروستکردنیدروستکردنی  ئاوەڵکرداریئاوەڵکرداری  داڕێژراوداڕێژراو..

ناو+ پاشگری )ێ(= ئاوەڵکرداری داڕێژراو.  

بەهار+ )ێ(= بەهارێ.

بۆ نموونە: -

))وەک جۆگەلەی لە بانان   - 

       وەک ڕووباری بەهارێ((.    

)فۆلکلۆری هۆنراوەکانی کوردەواری، ل١٩١(

هاوین + پاشگرێ )ێ( = هاوینێ

بۆ نموونە: -

))بایێ شەمار بە  هاوینێ  - 

      دەیدا لەرەندەی جۆ خینێ  

      خەو خۆشە لەگەر ئامینێ((.  

)فۆلکلۆری هۆنراوەکانی کوردەواری، ل٢٩(

شەو+ پاشگری )ێ(= شەوێ.

بۆ نموونە: -

))دەستم دەدا تفەنگێ - 

      لە محەلی نیوە شەوێ  

      هەرم دەستاند لە خەوێ((. 

)فۆلکلۆری هۆنراوەکانی کوردەواری، ل١٨٩(.

ئــەم پاشــگرە– )ێ( لــە کرمانجیــی ژوورووشــدا بــە هەمــان شــێوە دەچێتە 

ســەر ناو و دەیکاتــە ئاوەڵکــردار وەک:  

ناو+ پاشگری )ێ(= ئاوەڵکرداری داڕێژراو.- 

شەڤ+ ێ= شەڤێ.   

بۆ نموونە:  

شەڤێ چوومە لای نەسرینێ. - 

)ئێڤارێ، سبەهێ...( 

بۆ نموونە:  

))...ژ ئێڤارێ هەیانی سبەهێ ل دۆرا قەسرا مەمێ نۆبەتێ بگرن(( - 

)مەمێ ئالان، ل٤٢( 

))InterfixusInterfixus( وەک ئینتەرفێکس )٢٢ـ مۆرفێمی )ێ( وەک ئینتەرفێکس )ـ مۆرفێمی )ێ

ئینتەرفێکـس چـۆن لـە هەنـدێ زمانانی جیهانـدا هەیـە، هەروەها لـە زمانی 

کوردیشـدا دەبیـرێ و لـەم زمانـەدا دەورو تایبەتێتـی خـۆی دەبینێ.

و  نییـە  مانایـان  بەتەنیـا  کـە  بەندانەیـە،  مۆرفێمـە  ئـەو  ئینتەرفێکـس 

دەرناکـەون، بـەڵام لەگەڵ مۆرفێمی سەربەسـت دەردەکەون، بۆ دروسـتکردنی 

وشـەیەکی لێکـدراوی تـازە و دوو مۆرفێمی سەربەسـت لێکـدەدەن. هەروەها 

پێیـان دەوترێـت مۆرفێمـی پەیوەنـدی.

لـە زمانی کوردیدا مۆرفێمـی )ێ( وەک ئینتەرفێکـس دەردەکەوێت و دەور 

دەبینێـت)١(* بۆ نموونە:  

 - = مۆرفێمـی سەربەسـت  )ێ(+  ئینتەرفێکـس  مۆرفێمـی سەربەسـت+ 

وشەی لێکدراو. 

     پیر+ ئینتەرفێکسی )ێ(+ ژن = پیرێژن 

بۆ نموونە: -

))یەک دوو بچکۆڵە و دوو سێ پیرێژن  - 

       بەکاسەی دۆوە، بەرەو پیر هاتن((  

)دیوانی گۆران، ل١٤٢(

))مونەججیـم عومـری ضایـع بـوو لە بەخـت و فیکـری ئەفلاکا کـە پیرێژن 

هەمیشە هەر لە ئەحواڵی خەڕەک دەدوێ((. 

)مەحوی، ل٣١٣(

))ئەمڕۆ وا بورجی پیرێژنانە 

لە هەموو لایە سەهۆڵ بەندانە((   

)پەندەکان پیرە مێرد، بەرگی چوارەم، ل٢١٨(

١ * تێبینی: سەرنج بۆ ئەوە ڕادەکێشێن، کە تائێشتا هیچ ڕێزمان نووسێكی کورد وەک ئینتەرفێکس، 

ئاماژەی بۆ ڕۆڵی )ێ( نەکردووە.

پیر+ ئینتەرفێکسی )ێ(+ دێو= پیرێ دێو.

))خورشە هەرکە پیرێ دێوی، بە توندی وتی:...(( - 

)تەوفیق وەهبی )قواعد اللغة الکردیة( بەشی چیرۆک، ل١٠١( 

      بۆر+ ێ+ زە= بۆرێزەن)١(**

مام عودوڵا بۆڕێزەنێکی باش بوو.- 

)Infix()Infix( :وەک ناوگر )٣٣ـ مۆرفێمی )ێ( وەک ناوگر: ـ مۆرفێمی )ێ

ــەم  ــت )Infix( ئ ــی دەوترێ ــدا پێ ــی ئینگلیزی ــە زمان ــر )ل زاراوەی )ناوگ

زاراوەیــەش لــە زمانــی لاتینییــەوە وەرگیــراوە بریتییــە لــە )in( بــە مانــای 

ــان، ...(  ــەوە نووس ــن، پێک ــای )گرت ــە وات ــرا...( و )Figer , Fix( ب ــێ، تێ )ت

کەواتــە ناوگــر بریتییــە لــەو دەنگــەی نــاو ئاخنــی وشــە دەســمێت و دەبێتــە 

ــا و مەبەســتێکی نــوێ دیکــە، بــۆ  ــۆ وات هــۆی گۆڕینــی مانــای وشــەکە، ب

ــێ،  ــۆی دەنوێن ــک خ ــکریتیدا– ن– وەک ناوگرێ ــی سانس ــە زمان ــە: ل نموون

ــە وشــەی:   وەک ل

))vid = زانــی –  vindami دزانــم(()٢( یاخــود لــە زمانــی )بونێــک کــە لــە 

)فلیپیــن( پێیدەدوێــن، وەک ))ب هێزکەفــن Fumikas، بهێــزFikas ، یــان 
)٣(.))Kilad  ســۆر ،Kumilad ســۆربون

ــە زمانــی دیکــەدا پێــش چــاو  ــاردە ڕێزمانییــە، چــۆن ل ــەم دی بێگومــان ئ

دەکەوێــت، بــە هەمــان شــێوە لــە زمانــی کوردیشــدا )ناوگــر( ڕۆڵــی تایبەتــی 

خــۆی دەبینێــت، ئەگەرچــی بــە کەمیــش دەردەکەوێــت)٤(، هــەر ئــەم کەمــی 

١ ** بروانە: فەرهەنگی خال، بەرگی یەکەم. ل١٣٣.

٢ ( فازڵ عومەر، نێڤگر د زمانی کوردیدا، گۆڤاری ))ڕۆشنبیری نوێ((، ژمارە )١٠٩( بەغدا، ١٩٨٦، 

ل٢٦٥.

٣ ( هەمان سەرچاوە، ل٢٦٥.

٤ ( لە زمانی کوردیدیا پێشگر و پاشگر لە یاریدەی ڕۆنانی وشەی ناسادەدا زۆر لە ناوگر چالاکترن و 

دەرکەوتنــەی )ناوگــر( وای لــە هەندێــک ڕێزمــان نووســانی کــورد کــردووە 
بڵێــن ناوگــر لــە زمانــی کوردیــدا نییــە.)١(

ئێمــەش بــە پێچەوانــەوە وا بیــر دەکەینەوە، کــە بوونی ناوگــر دیاردەیەکی 

ــی  ــن زمان ــەروەک دەزانی ــە، ه ــاڵ نیی ــتێکی مەح ــی ش ــاییە و بوونیش ئاس

ــی  ــە و بوون ــد و– ئەوروپی(ی ــەورەی )هین ــی گ ــە خێزان ــەر ب ــش س کوردی

ناوگــر لــەو زمانانــەدا، خــۆی لــە خۆیــدا نزیکــمان دەکاتــەوە لــەوەی بڵێیــن 

ئــەم دیــاردە ڕێزمانییــەش لــە زمانــی کوردیــدا هەیــە.

هەروەهــا شــۆڕبوونەوە بــە ناخــی وشــەی زمانەکــەدا، ئەوەمــان بــۆ 

ڕووندەکاتــەوە کــە )ناوگــر( هەبێــت، هــەروەک مامۆســتا )مەســعوود 

محەمــەد( دەڵێــت: ))بــە دەم ســەرنج ڕاگرتــن لــە ئاخاوتنی کــوردی و ڕێزمای 

کوردییــەوە ڕۆژ لــە دوا ڕۆژ، تاکــە وشــەی ئــەو تــۆم دۆزیوەتــەوە کــە لــە 

ــە  ــە، ک ــەوەدا نیی ــان ل ــە گوم ــر هەی ــا زیات ــک وە ی ــدا دەنگێ ــاو ئاخنەکەی ن

ــی  ــا گۆڕێنێک ــردوە وە ی ــدا ک ــازەی پەی ــوە و واتایێکــی ت ــۆی هات ــە لاوە ب ل

ــە دەوری  ــرێ ل ــۆر دەک ــە چاوەن ــۆرەی ک ــەو ج ــەکەوە ب ــاو وش ــتۆتە ن خس
ــر((.)٢( ناوگ

کەواتــە دەتوانیــن بڵێیــن )ێ( وەک )ناوگــر Infix-( لــە زمانــی کوردیــدا 

ڕۆڵــی خــۆی دەبینێــت و دەبێتــە هــۆی گۆڕینــی مانــای وشــە و ناخــی وشــە 

دەســمێت.

ــی  ــی کرمانجی ــە دیالێکت ــا ل ــە تەنه ــاردە مۆرفۆلۆژی ــەم دی ــان ئ بێگوم

ــی  ــە دیالێکت ــاردە ل ــان دی ــو هەم ــە، بەڵک ــدا نیی ــی کوردی ــوارووی زمان خ

ــتوور  ــت ئەس ــۆی پش ــە ه ــش دەبێت ــە، ئەمی ــدا هەی ــی ژوورووش کرمانجی

بە گشتی ناوگر سستە.

١ ( بۆ نموونە: د. وریا پێی وایە ناوگر لە زمانی کوردیدا نییە، بڕوانە وتاری )ووشە(، گۆڤاری 

))نووسەری کورد((، ژمارە )٩(، بەغدا، ١٩٨٢، ل٨٨.

٢ ( مەسعود محەمەد، چەند حەشارگەیێکی ڕێزمانی کوردی، بەغدا، ١٩٧٦، ل٧٨.



107

بوونمــان و زیاتــر پێداگرتنــمان لــە ســەر بوونــی )ناوگــر( لــە زمانــی کوردیدا.

ئــەم ڕاســتییە مامۆســتا )مەســعود محەمــەد( لــە کتێبــی ))چەنــد 

ــاوی  ــۆ کــردووە و لیســتەیەک ن ــی((.)١(  ئامــاژەی ب حەشــارگەیەکی ڕێزمان

کردۆتــە بەڵگــە، کــە ئــەوەی زیاتــر جێــی مەبەســتی باســەکەی ئێمــە بێــت 

ــەوە،  ــۆ هێناوەت ــاری ب ــە ب ــەی ل ــە نموون ــر، ک ــە وەک ناوگ ــی )ێ(ی مۆرفێم

هــەر لــەم ڕووەوە مامۆســتا )ئەوڕەحمانــی حاجــی مــارف( لــە کتێبــی )وشــە 

ڕۆنــان لــە زمانــی کوردیــدا( هیــما بــۆ هەمــان  بــۆ چــوون دەکات و دەڵێــت:  

))لــەم بارەیــەوە دەســتکەوتێکی نوێــی هێنایــە ئەنجــام((.)٢( ئینجــا نــاو بــراو 

ــدا و  ــی کوردی ــە زمان ــی ناوگــر ل ــە شــایەتی حــال و بوون ســێ وشــە دەکات

یەکێــك لــەو ســێ وشــانە )برێشــکە(یە کــە )ێ( وەک ناوگــر توانیویەتــی 

ناخــی بســمێ و وشــەکە بگۆڕێــت چونکــە ))برێشــکە:  لــە برژانــەوە هاتــووە 
ــاو ئاخنــی وشــەکە...((.)٣( ــۆ ن ــە لاوە هاتــووە ب ــارە دەنگێکــی )ێ( ل دی

دیالێکتــی  لــە  ناوگــر(   – )ئینفیکــس  کەواتــە مۆرفێمــی )ێ( وەک 

ــێ. ــۆی دەنوێن ــەدا خ ــەم نموونان ــدا ل ــی کوردی ــوارووی زمان ــی خ کرمانجی

١ـ برێشــکە: لــە برژانــەوە هاتــووە، هــەروەک )ێ( یــەک چووەتــە 

ناوەنــدی وشــەکەوە )بــرژ– برێژکــە– برێشــکە(.

نــاو برێشــک  لــە برژاندنــدەوە هاتــووە هەروەهــا )ێ( یــەک چووەتــە 

ناوەندنــی وشــەکە کــردی بــە )ناوبرێشــك(، کــە خــۆی لــە )نــان برێشــك(ەوە 

بووەتــە )ناوبرێشــک(.

٢ـ ڕێــژە و بێــژە: لــە ڕژان و پژانــەوە هاتــووە، دیــارە دەنگێكــی )ێ( هاتۆتە 

نێــوان یەکــەم و دووەم پیتی وشــەکانەوە.

١ ( هەمان سەرچاوە، ل٧٨.

٢ ( د. ئەوڕەحمانی حاجی مارف، وشە ڕۆنان لە زمانی کوردیدا، بەغدا ١٩٧٧، ل٧٩.

٣ ( سەرچاوەی ناوبراو: مەسعوود محەمەد، چەند حەشارگەیێکی ڕیزمانی کوردی، ل٧٩. 

٣ـ دروێنــە: لــە )دروون(ەوە هاتــووە: لێــرەدا نوونەکــەی چــاوگ بــە 
بەشــێکی وشــە حیســابکراوە و دەنگێکــی )ێ( کەوتۆتــە پێشــیەوە.(.)١(

ــی  ــوارووی زمان ــی خ ــی کرمانجی ــە دیالێکت ــۆن )ێ( ل ــەروەک چ ه  

کوردیــدا بــوو بــە ناوگــر، بــە هەمــان شــێوەش نموونــەی وا بەرچــاو 

دەکەوێــت لــە دیالێکتــی کرمانجیــی ژووروودا ئــەوە بســەلمێنێت، کــە )ێ( 

وەک )ناوگــر( مۆرفێمێکــی بــە کارە، بــۆ وێنــە: -

تێپەڕی خوەسەرکاری تێنەپەڕ

کێشاکشا

ڕێتڕشت

گێڕاگەڕا

پێت / پەهت پژیا

هەروەها: -

بنکارێ. تپ، ختێپەڕی گشتی

کێشکشاند 

ڕێژڕژاند

گێڕگەڕاند

پێژ)٢(پژاند

١ ( بۆ زانیاری زیاتر، بڕوانە نموونەکانی مەسعوود محەمەد، چەند حەشارگەیێکی ڕێزمانی کوردی، 

ل٧٩.

٢ ( بۆ زانیاری زیاتر بڕوانە: فازڵ عومەر، نێڤگر زمانی کوردیدا، گۆڤاری ))ڕؤشنبیری نوێ((، ژمارە 

)١٠٩(، بەغدا )١٩٨٦(، ل٢٧١. 

ئەنجام 
ــە )ێ(  ــاو، ک ــە بەرچ ــدە بێت ــەر هێن ــە ه ــەرپێیدا ڕەنگ ــی س ــە تێڕوانین ل

دەنگێکــی بزوێنــە و هیچــی دی...خــۆ بێــت و لــەو نیــگا و ڕوانگەیەشــەوە 

وردبینــەوە کــە دانەکانــی زمــان و پێوەنــدی زمــان و ئەرکــی زمــان– واتە ئەو 

ســێ کۆمەڵــە خاســیەتانەی لــە لێکۆڵینــەوەی سیســتەمی زمــان و پێکهاتنی 

ــن،  ــی بەکاردەهێرێ ــاکانی زمانەوان ــی یاس ــۆ دیاریکردن ــدا ب ــوی ناوەوەی دی

ــە  ــە ب ــێ، ئەوەت ــێ ئاشــکرا دەب ــان ل ــاردەی جۆراوجۆرم ــێ دی ــان گەل بێگوم

پێــی چوونــە نێــو ناخــی )ێ(ەوە، گەیشــتینە ئــەو ئەنجامــەی کــە لــە زمانــی 

ــیازدە  ــەو س ــێ، ل ــۆی دەنوێن ــودا خ ــی ج ــیازدە، مۆرفێم ــدا وەک س کوردی

ــیانەکەی  ــەن و س ــتە دەک ــازدانی ڕس ــکاری س ــان هاری ــەش )١٠(ی مۆرفێم

دیشــیان یاریــدەی ڕۆنانــی وشــە دەدەن: 

١ـ مۆرفێمی )ێ(ی نیشانەی جنسی مێی دۆخی ناڕاستەوخۆ: -

ئــەم مۆرفێمــە لــە سەرانســەری دیالێکتــی کرمانجیــی ژووروو، لــە 

بەشــە دیالێکتــی موکــری و هەنــدێ ناوچــەی ســۆران و کەمێــک لــە 

ــە  ــێ و ل ــی م ــاوی جنس ــەر ن ــە س ــڕۆدا دەچێت ــلێمانیی ئەم ــتی س دەورو پش

ــێ  ــی م ــانەی جنس ــی )ێ(ی نیش ــەم نێزیک ــری جیادەکاتەو...ئ ــی نێ جنس

یــە لــە دیالێکتەکانــی زمانــی کوردیــدا، دەتوانــرێ بــە یەکێــك لــەو بەڵگــە 

ــوردی دەدەن. ــی ک ــی زمان ــانی یەکێت ــە نیش ــرێ، ک ــتییانە داب زانس

٢ـ مۆرفێمی )ێ( وەک نیشانەی جنسی مێ لە بانگهێشتندا:  

ئــەم مۆرفێیــە وەک نیشــانەی بانگهێشــن لــە هــەردوو دیالێکتــی 

کرمانجیــی خــواروو و ژووروو بــۆ جنســی )مــێ( لــە دۆخــی بانگهێشــتندا 

ــت. بەکاردێ



112

٣ـ-مۆرفێمی )ێ( وەک نیشانەی نەناسیاوی: 

ئــەم مۆرفێمــە لــە دیالێکتــی کرمانجیــی خــواروودا لــە کۆتایــی نــاو یــان 

ــار  ــدێ ج ــاندەدات، هەن ــی پێش ــیاوی و تاکایەت ــت و نەناس ــاوەوە دێ ئاوەڵن

ــیاوی  ــای نەناس ــا مان ــدا تەنه ــە کاتێک ــت ل ــۆ وەردەگرێ ــانەی )ان(ی ک نیش

ــێت. ببەخش

لــە کرمانجیــی ژووروودا ئــەم مۆرفێمــە لــە حاڵەتێــکا دەردەکەوێــت 

ــوو. ــێ ب ــیاوەکە م ــاوە نەناس ــەر ن ــش ئەگ ئەوی

٤ـ مۆرفێمی )ێ( وەک نیشانەی )ئیزافە( خستنەسەر: 

مۆرفێــی )ێ( وەک نیشــانەی خستنەســەر لــە دیالێکتــی کرمانجیــی 

خــوارووی زمانــی کوردیــدا بــۆ ڕەســەنی مێیــە و لــە کرمانجیــی ژوورووشــدا 

بۆ ڕەسەنی نێر بەکاردێت. 

٥ـ مۆرفێمــی )ێ( وەک نیشــانەی کاتــی ڕانەبــردووی کــردار لــە حاڵەتــی 

کارا نادیــاردا: 

مۆرفێمــی )ێ( وەک نیشــانەی کاتــی ڕانەبــوردووی کــرداری کارا نادیــار 

ــووردووی  ــی ڕانەب ــی ڕەگ ــی وەرگرتن ــە ئەنجام ــواروودا ل ــی خ ــە کرمانجی ل

ــە  ــووی )ێ( ب ــی داهات ــانەی کات ــاری )ە( و نیش ــرازی نادی ــی ئام و زیادکردن

ــت. ــوردوو پێکدێ ــە دەمــی ڕانەب ــار ل ــی کردارەکــەوە کارا نادی کۆتای

ســەبارەت بە حاڵەتــی کارا نادیار کردار لە کرمانجیی خــواروو و ژووروودا 

یــەک ناگرنــەوە، چونکــە لــە دیالێکتــی کرمانجیــی خــواروودا )ر( ئــەو دەورە 

ــاری  ــی کارا نادی ــی ژوورودا حاڵەت ــی کرمانجی ــە دیالێکت ــەڵام ل ــێ، ب دەبین

کــردار بەهــۆی کــرداری تێنەپــەڕی یاریــدەدەری )هاتــن(ەوە دەردەبڕدرێــت کــە 

ــەڵام  ــدەکرێت ب ــە و گەردانیش ــەرەکییە تێپەڕەک ــردارە س ــش ک ــە پێ دەکەوێت

کــردارە ســەرەکییەکە گەردانناکــرێ و لــە شــێوەی چاوگیــدا دەمێنێتــەوە.

٦ـ مۆرفێمی )ێ( وەک جێناوی لکاوی کەسی سێیەمی تاک: -

ئــەم مۆرفێمــە لــە بناغــەدا جێنــاوی کەســی ســێیەمی تاکــە، بریتییــە لــە 

ــێوەی )ێ(  ــە ش ــەوە و ل ــت( کورتدەکرێت ــار )ێ ــەڵام هەندێكج ــت( ب )ات/ ێ

ــتا  ــی ئێس ــی کات ــێیەمی تاک ــی س ــۆ کەس ــاوە ب ــەم جێن ــت، ئ ــۆی دەنوێنێ خ

ــەڕ.و ئەگــەر  ــان تێنەپ ــا کردارەکــە تێپەڕبێــت ی ــەکاردێ جــا ب و داهاتــوو ب

ــی  ــۆ دەربڕی ــەڕ ب ــەڕ چ تێنەپ ــوو چ تێپ ــوودا ب ــی داهات ــە کات ــە ل فەرمانەک

ــت. ــدا دەردەکەوێ ــێیەمی لەگەڵ ــتەی س ــەرا دەس ــەڵ بک ــن لەگ ڕێکەوت

ســەبارەت بــە دیالێکتــی کرمانجیــی ژوورووش هەنــدێ جــار )ێ( 

بەکارنایــەت و بــە وێنــەی بزرۆکــە )i ( دێــت و ئــەوەی ئیشــارەت بــۆ 

)ت(ە. دەکات  کەســەکە 

٧ـ مۆرفێێمــی )ێ( وەک کۆتایــی جێنــاوی کەســی جــودا لــە دیالێکتــی 

ــی ژووروودا: - کرمانجی

ــەوێ  ــە )ئ ــۆ ڕەســەنی مێین ــاک ب ــە کەســی ســێیەمی ت ــەم مۆرفێمــە ل ئ

ــەنی  ــی ڕەس ــاری کردن ــەش بەدی ــەم )ێ( ی ــە ئ ــت، ک ــەکار دەهێرێ / وێ( ب

ــتەوخۆدا. ــی ناڕاس ــە دۆخ ــە ل )مێ(ی

ئەم مۆرفێمە بەم وێنەیە لە کرمانجیی خواروودا دەرناکەوێت.

ــی  ــاوی تایبەت ــۆ ن ــەوە ب ــانەی بچووککردن ــی )ێ( وەک نیش ٨ـ مۆرفێم

ــە: - مێین

ــەڵام  ــت، ب ــاو دەبینێ ــەوەی ن ــرەدا دەوری بچووککردن ــی )ێ( لێ مۆرفێم

ــە ســەر  ــە دەچیت ــە هەمــان )ێ(ی نیشــانەی مێینەی ــەو )ێ( ی ــە ئ ــمان وای پێ

نــاوی مــێ و بچووکیدەکاتــەوە، ئــەوەی زیاتــر پشــتگیری ئــەم بۆچوونەمــان 

بــکات، ئەوەیــە کــە )ێ( بــۆ بچووککردنــەوەی نــاوی تایبەتــی نێرینــە 

ــەت. بەکارنای

٩ـ مۆرفێمی )ێ(ی جێگری پێشبەند )پریپۆزیشن(: -

لــە زمانــی کوردیــدا زۆر جــار بــۆ مەبەســتی کورتــی و دووبــارە 

ــرێ و  ــر دەک ــبەند جێگ ــە پێش ــتە ب ــەکانی ڕس ــدێ لەبەش ــەوەی هەن نەکردن

مۆرفێمــی )ێ( توانســتی جێگرکردنــی پێشــبەندی )بــە، ە(ی هەیــە.

١٠ـ مۆرفێمی )ێ( وەک نیشانەی پلەی ژمارە: 

ــۆ  ــی ژووروودا ب ــی کرمانجی ــە دیالێکت ــدێ بەش ــە هەن ــە ل ــەم مۆرفێم ئ

ــت. ــەی بەکاردێ ــارەی پل ــازکردنی ژم س

١١ـ مۆرفێمی )ێ( وەک پاشگر: -

ژووروودا  و  خــواروو  کرمانجیــی  لــە  پاشــگر  )ێ( وەک  مۆرفێمــی 

بەکاردێــت، کــە دەوری ڕۆنانــی وشــەی نــوێ دەبینــێ بــۆ مانــا و مەبەســتی 

ــر. نــوێ ت

١٢ـ-مۆرفێمی )ێ( وەک ئینتەرفێکس: -

ئــەم مۆرفێــە یارمەتــی دروســتکردنی وشــەیەکی لێکــدراوی نوێــدەدات 

لــە هــەردوو دیالێکتــی کرمانجیــی خــوارو و ژووروودا.

مۆرفێمــی سەربەســت=  )ێ(+  ئینترفێکســی  مۆرفێمــی سەربەســت+ 

وشــەی لێکــدراو.

١٣ـ-مۆرفێمی )ێ( وەک ناوگر: 

ــە  ــی خــۆی دەبینێــت و دەبێت ــدا ڕۆڵ ــی کوردی ــە زمان )ێ( وەک ناوگــر ل

ــاردە  ــەم دی ــان ئ ــمێت بێگوم ــی دەس ــە و ناخ ــای وش ــی مان ــۆی گۆڕین ه

ــدا  ــی کوردی ــە دیالێکتــی کرمانجیــی خــوارووی زمان ــە تەنهــا ل مۆرفۆلۆژی

نییــە، بەڵکــو هەمــان دیــاردە لــە دیالێکتــی کرمانجیــی ژوورووشــدا هەیــە، 

ــە  ــمان ل ــر پێداگرتن ئەمیــش دەبێتــە هــۆی پشــت ئەســتوور بوونمــان و زیات

ــدا. ــی کوردی ــە زمان ــی )ناوگــر( ل ســەر بوون

١٤ـ سەرجەمی مۆرفێمەکانی )ێ(ی وشە داڕێژ: -

)ێ(ی پاشــگر، )ێ( ئینتەرفێکــس، )ێ(ی ناوگــر( لــە هــەدوو دیالێکتــی 

ســەرەکی زمانــی کوردیــدا بــە تــەواوی یــەک دەگرنــەوە و بەشــێكی زۆری 

مۆرفێمەکانــی )ێ(ی وشــە گۆڕێــش )ێ(ی نیشــانەی جنســی مــێ دۆخــی 

ناڕاســتەوخۆ؛ )ێ(ی نیشــانەی جنســی مــێ دۆخــی بانگهێشــن؛ )ێ(ی 

ــاک...( وەک یەکــن. ــکاوی کەســی ســێیەمی ت ــاوی ل جێن

١٥ـ واش ڕێدەکــەوێ، کــە )ێ( لــە کرمانجیــی خوارودا نیشــانەی جنســی 

مێیــە، کــە چــی بــە پێچەوانــەوە لــە کرمانجیــی ژوورودا نیشــانەی جنســی 

نێــرە، بــە وێنــە )ێ( لــە دۆخــی خستنەســەردا(.

ــەن، وەک )ێ( ــی خــواروودا ه ــە کرمانجی ــدێ مۆرفێمــی )ێ( ل ١٦ـ هەن

ی نیشــانەی نەناســیاوی, )ێ(ی نیشــانەی کاتــی رانەبــووردووی کــرداری 

ــد  ــەوە چەن ــە پێچەوانەش ــن، ب ــی ژووروودا نی ــە کرمانجی ــار( و ل کارا نادی

مۆرفێمێکــی )ێ( لــە کرمانجیــی ژووروودا دەبیرێــن، وەک: )ێ(ی کۆتایــی 

جێنــاوی کەســی جــودای جنســی مــێ، )ێ(ی نیشــانەی پلــەی ژمــارە( و لــە 

کرمانجیــی خــواروودا بــەدی ناکرێــن.





ســـەرچـــــاوەکــــان

سەرچاوەی نموونەکان:سەرچاوەی نموونەکان:

ئیبراهیم ئەحمەد، ژانی گەل )ڕۆمان( سلێمانی، ١٩٧٢.. ١

 پەندی پێشینان . ٢

پەندی پێشێنان کۆکردنەوەی شێخ محەمەدی خاڵ، چاپی دووەم، 

.١٩٧١

 )پیرەمێرد( . ٣

پەندەکانی پیرەمێرد، بەرگی چوارەم، کۆکردنەوە و ساغکردنەوە و 

لەسەر نووسینی و پێشەکی )کاکە فەلاح(، بەغدا, ١٩٨٠.

 )تحفة مظفریة، ب١( . ٤

ئۆسکار مان، تحفة مظفریة، بەرلین، ١٩٠٥ م پێشەکی و ساخکردنەوە 

و هێنانە سەر ڕێنووسی کوردی هێمن موکریان، بەشێ یەکەم، بەغدا، 

 ،١٩٧٥

 )تحفة مظفریة، ب٢( . ٥

ئۆسکار مان، تحفة مظفریة، بەرلین، ١٩٠٥  پێشەکی وساخ کردنەوە 

و هێنانە سەر ڕێنووسی کوردی هێمن موکریانی بەشی دووەم، بەغدا، 

.١٩٧٥

 )جزیری( . ٦

مەلای جزیری، هەژار شەرحی لێکردووە، ١٣٦٠ هەتاوی.

 )جگر خوێن( . ٧

جگر خوێن، سەورا ئازادی، شام, ١٩٥٤.

 )خانی( . ٨

ئەحمەدی خانی، مەم و زین، گیو موکریانی، چاپی سێ یەمیی، 

هەولێر، ١٩٦٨.

 )صەبری( . ٩

هۆزانڤانێت کورد، دانان و تویژاندنا، صادق بهاءالدین ئامیدی، چاپا 

یەکێ، بەغدا,١٩٨٠.

 )فۆلکلۆر( . ١٠

هیمداد حوسێن، چەپکێ هۆنراوەی فۆلکلۆری دەشتی هەولێرە، بەغدا, 

.١٩٨٦

 )فۆلکلۆر( . ١١

فۆلکلۆری هۆنراوەکانی کوردەواری، کۆکردنەوەی محەمد کەریم 

شەریف، کەرکوک، ١٩٧٤.

 )کوردۆ(. ١٢

کۆمەڵە تێکستی فۆلکلۆری کوردی، پرۆفیسۆر قەناتی کوردۆ لە 

زاری کوردەکانی سۆفیەتەوە تۆماری کردووە، شوکور مستەفا و 

ئەنوەر قادر هێناویانەتە سەر ڕێنووسی کوردی، بەغدا, ١٩٧٦.

 )گۆران( . ١٣

سەرجەمی دیوانی گۆران، بەرگی یەکەم، محەمەدی مەلا کەریم کۆی 

کردۆتەوە و ئامادەی کردووە و پێشەکی و پەراوێزی بۆ نووسیوە، 

بەغدا، ١٩٨٠.

 )لە خەوما( . ١٤

جەمیل صائب، لە خەوما، پێشکەشکردن و لێکۆڵینەوەی جەمال بابان، 

بەغدا, ١٩٧٥.

 )مەحوی( . ١٥

دیوانی مەحوی، لێکدانەوە و لێکۆڵینەوەی:  مەلا عبدالکریم مدرس و 

محمدی مەلا کریم، بەغدا، ١٩٧٧.

 )مەمێ ئالان( . ١٦

مەمێ ئالان، چیرۆک نڤیس کۆی کردۆتەوە و پێشەکی بۆ نووسیەو، 

صالح عەلی کوللی و ئەنوەر قادر محەمەد لە ڕێنووسی لاتینییەوە 

هێناویانەتە سەر ڕێنووسی کوردی، بەغدا، ١٩٧٧.

 )نالی( . ١٧

دیوانی نالی و فەرهەنگی نالی، لێکۆڵینەوە و ساغ کردنەوەی، د. 

مارف خەزنەدار، بەغدا، ١٩٧٧.

سەرچاوەی بابەتەکان
یەکەم/ بە زمانی کوردی: -یەکەم/ بە زمانی کوردی: -

ئەحمەد حەسەن ئەحمەد، ڕێزمانی کوردی، بەغدا، ١٩٧٦.. ١

د. ئــەو ڕەحمانــی حاجــی مــارف، ئاوەڵکــردار و جۆرەکانــی ئاوەڵکــردار . ٢

ــان((، ژمــارە  ــەوە، گۆڤــاری )ڕۆشــنبیریر نــوێ و بەی ــە ڕووی ڕۆنان ل

)١٢٧(، بەغــدا، ١٩٩١، ل٥٦. 

ــەم . ٣ ــی یەک ــوردی بەرگ ــی ک ــارف، ڕێزمان ــی م ــی حاج د. ئەوڕەحمان

)مۆرفۆلــۆژی(، بەشــی یەکــەم– نــاو– بەغــدا، ١٩٨٧.

ــەم . ٤ ــی یەک ــوردی، بەرگ ــی ک ــارف، ڕێزمان ــی م ــی حاج د. ئەوڕەحمان

ــدا، ١٩٨٧. ــاو– بەغ ــی دووەم– جێن ــازی(، بەش ــە س )وش

د. ئەوڕەحمانــی حاجــی مــارف، نووســینی کــوردی بــە ئەلفوبێــی . ٥

عەرەبــی، بەغــدا, ١٩٨٦.

ــدا، . ٦ ــی کوردی ــە زمان ــان ل ــە ڕۆن ــارف، وش ــی م ــی حاج د. ئەوڕەحمان

بەغــدا، ١٩٧٧.

تەوفیــق وەهبــی، دەســتووی زمانــی کــوردی، جیزمــی یەکــەم، بەغــدا . ٧

.١٩٢٩

جگر خوێن، آوا ئو دەستورا زمانی کوردی، بەغدا، ١٩٦١.. ٨

جەمال نەبەز، زمانی یەکگرتووی کوردی، بامبێرک، ١٩٧٦.. ٩

جەمال نەبەز، نووسینی کوردی بەلاتینی، بەغدا، ١٩٥٧.. ١٠

حەســەن قزڵجــی، لەبــارەی هێنــدێ لــە نهێنیەکانــی ڕێزمانــی کوردی، . ١١

گۆڤــاری ))کــۆڕی زانیــاری کــورد(، بەرگــی پێنجــەم، بەغــدا، ١٩٧٧، 

ل٢١ 

دەربــارەی . ١٢ ی  پــێ  ســەر  ســەرنجێکی  چەنــد  ئەنتــوان،  حەننــا 

گیروگرفتەکانــی نووســینی کــوردی، گۆڤــاری )کاروان( ژمــارە، 

ل٦٥.  ،١٩٨٣ بەغــدا   ،)٨( ژمــارە 

رەئووفــی ئەحمــەد ئالانــی، فێرســتە کتێبێــک، گۆڤــاری )ڕۆشــنبیری . ١٣

نــوێ(، ژمــارە )٩٣( بەغــدا، ١٩٨٢، ل٢٤.

ڕووی . ١٤ لــە  )ب(  مۆرفێمــی  دەوری  محێدیــن،  محەمــەد  ڕەفیــق 

ــوێ(، ژمــارە )١٣٨(، بەغــدا  ــەوە، گۆڤــاری )ڕۆشــنبیری ن مۆرفۆلۆژی

.٢٥  – ل٢٢   ،١٩٦٦

ڕێزمانــی ئاخاوتنــی کــوردی، بــە پێــی لێکۆڵینــەوەی لیژنــەی زمــان و . ١٥

ــتەکانی، بەغدا, ١٩٩٦. زانس

پاشــکۆکانی، . ١٦ و  پیوەنــدی  ئامــرازی  یوســۆپۆڤا،  عــارف  زەرێ 

ڕۆژنامــەی )هــاوکاری(، ژمــارە )٩٠٤( بەغــدا، ٢٧ / ٨ / ١٩٨٧. د. 

کوردســتان موکریانــی کردوویــە بــە کــوردی. 

زەرێ عــارف یوســۆپۆڤا، ئاوەڵــکار، ڕۆژنامــەی )هــاوکاری(، ژمــارە . ١٧

)٩٢٤(، بــەدا، ١٩/ ١١/ ١٩٨٧ )د کوردســتان موکریانــی کردوویــە بــە 

کــوردی(.

نادیــار، ڕۆژنامــەی . ١٨ دیــار و  زەرێ عــارف یوســۆپۆڤا، جێنــاوی 

.١٩٨٨/١/٢٨ بەغــدا،   ،)٩٤٤( ژمــارە  )هــاوکاری(، 

زەرێ عــارف یوســۆپۆڤا، چۆنیەتــی بەکارهێنانــی ئامــراز، ڕۆژنامــەی . ١٩

)هــاوکاری( ژمــارە )٩١٣(، بەغــدا، ١٢/ ١٠/ ١٩٨٧ )د.کوردســتان 

ــە کــوردی(. ــە ب موکریانــی کردووی

زەرێ عــارف یوســۆپۆڤا، نــاو، ڕؤژنامــەی )هــاوکاری( ژمــارە )٨٩٧( . ٢٠

بەغــدا، ٢/ ٧/ ١٩٨٧ )د. کوردســتان موکریانــی کردوویــە بــە کــوردی(.

ســاڵح حوســێن پشــدەری، کورتەیــەک لــە ڕێزمانــی کــوردی کــرد و . ٢١

کــۆ لێکۆڵینــەوەی، بەغــدا، ١٩٨٥.

ی(، . ٢٢ ێــک–  )ەک،  نیشــانە  دەورەکانــی  کاکل،  عەبدولرەحــمان 

.)١٩٨٨  /٥  /١٦( بەغــدا   ،)٩٧٥( ژمــارە  )هــاوکاری(،  ڕۆژنامــەی 

ــا . ٢٣ ــە– ل دیالیکت ــێ– ئیزاف ــر و م ــانید نێ ــد، نیش ــاب خالی عەبدولوەه

کرمانجییــا ژوورووی، ڕۆژنامــەی )هــاوکاری(، ژمــارە )٩٢٤( بەغــدا 

.١٩ / ١١ / ١٩٨٧

عەبدوڵلا شاڵی، ڕابەری قوتابیان بۆ چاوگ و بۆ فرمان، ١٩٧٦.. ٢٤

ــنبیری . ٢٥ ــاری )ڕۆش ــدا  گۆڤ ــی کوردی ــر د. زمان ــەر، نێڤگ ــازڵ عوم ف

نــوێ( ژمــارە )١٠١( بەغــدا، ١٩٨٦، ل٢٧١.

قەناتــی کــوردۆ، ئاوەڵــکار لــە دیالێکتــی کرمانجیــی ژووروو و . ٢٦

ــدا، ١٩٨٠  ــارە )٤(، بەغ ــی( ژم ــۆی زانکۆی ــاری )ئاس ــواروودا گۆڤ خ

ــوردی(. ــە ک ــە ب ــی کردووی ــتان موکریان )د. کوردس

کامــل بەســیر، ئامــرازی پێنــاس لێکۆڵینــەوە و هەڵســەنگاندن، . ٢٧

بەرگــی  کــوردی(،  عیراق-دەســتە  زانیــاری  )کــۆڕی  گۆڤــاری 

ل٣.  ،١٩٨٦ بەغــدا،  چواردەهــەم، 

کوردستان موکریانی سینتاکسی ڕستەی سادە، بەغدا، ١٩٨٦.. ٢٨

ــی . ٢٩ ــە کەرەســتە و دیالێکت ــی کــوردی ب ک. ک. کوردۆییــف، ڕێزمان

کرمانجیــی و ســۆرانی، هەولێــر، ١٩٨٤ )د. کوردســتان موکریانــی 

ــە کــوردی(. ــە ب کردووی

ــی . ٣٠ ــە تیپ ــە دار ب ــوردی وێن ــێ ی ک ــف و ب ــی، ئەل ــوی موکریان گی

ــی(،  ــی، هەورام ــی، فەیل ــۆرانی، بادین ــی )س ــە زاراوەکان ــی ب لاتین

.١٩٧٢ هەولێــر، 

مەحمــوود زامــدار، نــاو و نازنــاو و نــاو ناتــورە و ســووککردنی نــاو . ٣١

ــاری )ڕۆژی کوردســتان(، ژمــارە )٣٢(  ــی ئێمــەدا، گۆڤ ــاو زمان ــە ن ل

ــدا، ١٩٧٥,  ل٤١. بەغ

مەحمــوود فەتحوڵــلا ئەحمــەد، کار تەواوکــردن لــە کوردیــدا، نامــەی . ٣٢

ماجســتێر، هەولێــر، ١٩٨٨.

ــاری . ٣٣ ــۆڕێ زانی ــاری )ک ــەوە، گۆڤ ــەردا چوون ــعود محەمەد.بەس مەس

ــدا، ١٩٧٧، ل١٣٥. ــەم، بەغ ــی پێنج ــورد( بەرگ ک

گۆڤــاری . ٣٤ دەنگســازی،  لــە  تیروپشــکی  محەمــەد،  مەســعود 

ل١٠١.  ،١٩٨٤ بەغــدا،  نــوێ(،  )ڕۆشــنبیری 

ڕێزمــای کــوردی، . ٣٥ مەســعوود محەمــەد، چەنــد حەشــارگەیێکی 

.١٩٧٦ بەغــدا، 

مەســعوود محەمــەد، زاراوەی پێوانــە، گۆڤــاری )ڕۆشــنبیری نــوێ(. . ٣٦

ژمــارە )١١٢( بەغــدا، ١٩٨٦، ل١٦٢.

مەسعوود محەمەد، زاراوەسازیی پێوانە، بەغدا، ١٩٨٦.. ٣٧

مەســعوود محەمــەد، وردبوونــەوە لــە چەنــد باســێکی ڕێزمانــی . ٣٨

کــوردی، بەغــدا، ١٩٧٤.

مەســعوود محەمــەد  هەڵدانــەوەی چەنــد ڕووپەڕەیێکــی زمانــی . ٣٩

کــوردی، گۆڤــاری )کــۆڕی زانیــاری کــورد( بەرگــی پێنجــەم، بەغــدا، 

ل٢٧٦.  ،١٩٧٧

محەمــەد ئەمیــن هەورامانــی، ئامــرازی )لە( لە تــەرازووی بــەراوردا . ٤٠

گۆڤــاری )کاروان(، ژمــارە )٣٨(، بەغدا، ١٩٨٥، ل٢٠.

زاری . ٤١ ســەرپێی  تەماشــاکردنێکی  هەورامــی،  ئەمیــن  محەمــەد 

ســۆرانی و زاری هەورامــی، گۆڤــاری )کــۆڕی زانیــاری کــورد(، 

بەغــدا، ١٩٧٤، ل١١٧. بەرگــی دووهــەم، 

ــی . ٤٢ ــۆژی زمان ــە فیلۆل ــەرتایێک ل ــی، س ــن هەورامان ــەد ئەمی محەم

ــدا، ١٩٧٤. ــوردی، بەغ ک

مســتەفا زەنگەنــە، پێکهێنەرەکانــی )انــدن( و ئەرکەکانیــان، گۆڤاری . ٤٣

)کاروانــی ئەکادیمی(، هەولێــر، ١٩٩١، ل٧٥.

 نووری عەلی ئەمین، ڕێزمانی کوردی، سلێمانی، ٤٤.١٩٦٠. 

نــووری عەلــی ئەمیــن، گرتنــی کەلێنێکــی تــر لــە ڕێزمانــی کــوردی . ٤٥

)پێشــگر و پاشــگر( بەغــدا، ١٩٥٨.

ــدا . ٤٦ ــە زمانــی کودی د. نەسریــن محەمــەد فەخــری پاشــگری )انــدن( ل

گۆڤــاری )کــۆڕی زانیــاری کــورد((  بەرگــی ســێیەم، بەشــی یەکــەم، 

ــدا، ١٩٧٥، ل١٩٨. بەغ

ــار . ٤٧ ــار تۆم ــەر نادی ــە بک ــەی کار ب ــی، ک ــەد فەخ ــن محەم د. نەسری

ــارە )١٣٠(  ــوێ( ژم ــنبیری ن ــاری )ڕۆش ــۆ؟! گۆڤ ــۆن و ب ــن، چ دەکرێ

بەغــدا ١٩٩٣، ل٧٣.

د. نەسریــن محەمــەد فەخــری و د. مــارف خەزنــەدارو حافــز مســتەفا . ٤٨

ــی،  ــی ئامادەی ــی پێنجەم ــۆ پۆل ــوردی ب ــی ک ــان و ئەدەب ــازی، زم ق

ــدا، ١٩٧١. بەغ

د. وریــا عومــەر ئەمیــن، ئەلەمۆرفــی ڕێزمانــی، گۆڤاری )ڕۆشــنبیری . ٤٩

نوێ( ژمــارە )١٢٢(، بەغــدا ١٩٨٩، ل١٦٦.

ــاری . ٥٠ ــا عومــەر ئەمیــن، پاشــبەندەکان گۆڤــاری )کــۆڕی زانی د. وری

ــەم، بەغــدا، ١٩٨٦، ل١٨٥. ــراق – دەســتەی کــورد( بەرگــی یازدەه عێ

ــتنی . ٥١ ــی داڕش ــایێکی مۆرفۆلۆج ــد یاس ــن چەن ــەر ئەمی ــا عوم د. وری

ــدا، ١٩٨٦،  ــارە )١٠٩(، بەغ ــوێ( ژم ــنبیری ن ــاری )ڕۆش ــان، گۆڤ فرم

ل٢٦٠.

د.وریا عومەر ئەمین، ڕێزمانی ڕاناوی لکاو، بەغدا، ١٩٨٦.. ٥٢

ــاری )ڕۆژی . ٥٣ ــان، گۆڤ ــی فرم ــن، کات و ڕەگ ــەر ئەمی ــا عوم د. وری

کوردســتان(، ژمــارە )٦٥( بەغــدا ١٩٨٤، ل٧٩.

ــار، . ٥٤ ــەر نادی ــی بک ــدی یەکان ــە پەیوەن ــن، ل ــەر ئەمی ــا عوم د. وری

بەغــدا، ١٩٩٢، ل١٨. نــوێ(، ژمــارەی )١٢٩(،  گۆڤــاری )ڕۆشــنبیری 

ــوردی . ٥٥ ــی ک ــی زمان ــا دەنگییەکان ــە یاس ــن، ل ــەر ئەمی ــا عوم د. وری

ــدا، ١٩٩٦, ل١٨. ــارە )١٣٨( بەغ ــوێ( ژم ــنبیری ن ــاری )ڕۆش گۆڤ

د. وریــا عومــەر ئەمیــن، وشــە، گۆڤــاری )نووســەری کــورد( ژمــارە . ٥٦

)٩(، بەغــدا، ١٩٨٢، ل٨٣.

دوووەم/ بە زمانی فارسی: -دوووەم/ بە زمانی فارسی: -

ــات . ١ ــان و ادبی ــوق لیســانس زب ــرای دریافــت درجــة ف ــان نامــە )ب پای

ــرا  ــی(، ب ــان فارس ــل در زب ــی فع ــاخت صرف ــوع )س ــی(، موض فارس

ــد  ــە محم ــن(، )عبدالال ــي زوی ــتر ع ــد دک ــیار ارجمن ــی )دانش هتمان

ــدا، ١٩٩٤. ــدی( بەغ ــن عبدالعبی حس

ذو النــور، دســتور پارســی در حــرف و نحــوو املایــی فارســی، تهران، . ٢

.١٣٤٣

سییەم/ بە زمانی عەرەبی: -سییەم/ بە زمانی عەرەبی: -

احمــد مختــار عمــر، علــم الدلالــة الطبعــة الاولــی، جامعــة الکویــت، . ١

.١٩٨٢

ــة . ٢ ــوم، جامع ــة دار العل ــة، کلی ــث في اللغ ــج البح ــان، مناه ــام حس تم

القاهــرة ١٩٧٩.

توفیق وهبی، قواعد اللغة الکردیة، الجزء الاول، بیروت، ١٩٥٦.. ٣

حاتم صالح الضامن، علم اللغة العام، بغداد، ١٩٨٩.. ٤

د. کوردستان موکریانی، قواعد اللغة الکردیة، بغداد، ١٩٨٩.. ٥

محــاضرات ودن، تأمــلات في اللغــة، تقدیــم جومســکي، ترجمــة . ٦

ــي،  ــد ع ــاد محم ــور عبدالجه ــر الدکت ــواد باق ــی ج ــور مرتض الدکت

.١٩٩١ بغــداد 



128

ــداد، . ٧ ــة بغ ــرف، جامع ــم ال ــب في عل ــرون، المذه ــلاش و آخ ــم ش هاش

ــة  ــم اللغ ــد(، قس ــن رش ــی  )اب ــة الاول ــة التربی ــة، کلی ــت الحکم بی

العربیــة، بغــداد، ١٩٨٩.

چوارەم/ بە زمانی ئینگلیزی: -چوارەم/ بە زمانی ئینگلیزی: -

1 .  D.N.Mackenzie , Kurdish Dialect Studies I , London ,

.1961

	 .. D.N.Makenzie , Kurdish Dialect Studies , London , 1976

	 .Norman C.Stagebrg – Anontroductory English Gram-

.mar, University of Nortern Lowa , 1965

ناوەڕۆک

پێشەکی........................................................................................ ٧

١١ ................................................................................ بەشی یەکەمبەشی یەکەم

پێداچوونەوە و کورتە هەڵسەنگاندنێك........................................... ١١

٥٣ ........................................................ سەرنجی چوونە ناو بابەتەوە

٥٩ ............................................................................. بەشـــی دووەمبەشـــی دووەم

٥٩ ........................................ مۆرفـــێمەکـــانی )ێ( وەک وشــەگــۆڕ

١ـ مۆرفێمی )ێ( وەک نیشانەی جنسی مێ لە دۆخی ناڕاستەوخۆدا: ........ ٦١

٨٦ ....... ٢ـ مۆرفێمی )ێ( وەک نیشانەی جنسی مێ لە دۆخی بانگهێشتندا:

٧٠ .............................. ٣ـ مۆرفێمی )ێ( وەک نیشانەی نەناسیاوی: 

٧٣ .................. ٤ـ مۆرفێمی )ێ( وەک نیشانەی )ئیزافە( خستنەسەر: 

٧٧ .... ٥ـ مۆرفێمی )ێ( وەک نیشانەی کاتی ڕانەبردووی کردار لە حاڵەتی کارا نادیار: 

٦ـ مۆرفێمی )ێ( وەک جێناوی لکاوی کەسی سێیەمی تاک: ........ ٨٥

٨٨ ... ٧ـ مۆرفێمی )ێ( وەک کۆتایی جێناوی کەسی جودا لە دیالێکتی کرمانجیی ژووروودا.

٨ـ مۆرفێمی )ێ( وەک نیشانەی بچووککردنەوەی بۆ ناوی تایبەتی مێینە:  ........ ٩٠

٩١ ...................... ٩ـ مۆرفێمی )ێ(ی جێگری پێشبەند )پریپۆزیشن(: 

٩٥ ............................ ١٠ـ مۆرفێمی )ێ( وەک نیشانەی پلەی ژمارە: 

بەشـــی سێیەمبەشـــی سێیەم............................................................................. ٩٧

مۆرفـــێمەکـــانی )ێ( وەک وشەداڕێژ............................................ ٩٧



130

٩٩ ..............................   :)Suffixes(  وەک پاشگر )١ـ مۆرفێمی )ێ

١٠٤ .................... )Interfixus( وەک ئینتەرفێکس )٢ـ مۆرفێمی )ێ

١٠٥ ..................................... )Infix( :وەک ناوگر )٣ـ مۆرفێمی )ێ

١٠٩ ..................................................................... ئــــەنـــــجــــــام

١١٧ ................................................................ ســـەرچـــــاوەکــــان

١١٩ .......................................................... سەرچاوەی نموونەکان:

سەرچاوەی بابەتەکان................................................................... ١٢٢

